
Шавкат МИРЗИЁЕВ:

“Бугун жаҳон миқёсида юртимиз 
ҳақида сўз кетганда “Янги Ўзбе-
кистон” ибораси тилга олинмоқда. 
Бу кейинги йилларда тараққиёт-
нинг мутлақо янги босқичига қадам 
қўйганимиз, эришаётган залворли 
ютуқларимизнинг эътирофидир”.

(Президент Шавкат Мирзиёевнинг Ўзбекистон 
Республикаси Мустақиллигининг йигирма тўққиз 
йиллигига бағишланган тантанали маросимдаги 

нутқидан)

Кейинги пайтларда яна бир қизиқ 
манзарага гувоҳ бўляпмиз: ўша матбуот 
котиби ОАВда чиққан танқидий матери-
ални имкони топди дегунча хўжайинига 
кўрсатиб, у кишининг нозиккина асабла-
рини бузишни ўзига эп кўрмайди?

“БУЮК КЕЛАЖАК”ДА МЕН ҲАМ ЯШАЙМАН ҲАҚИҚАТ ДЕВОР ОРТИДА ЭМАС 
ёки матбуот котиблари қачонгача ўз раҳбарини танқиддан ҳимоя қилади?

УСТОЗ САБОҚЛАРИ
Карантин жорий этилиб, бўш вақтимиз 

кўпайиб қолди. Навбатма-навбат “дом”и-
мизнинг экин ҳовлисига тушиб, чопамиз, 
бегона ўтдан тозалаймиз, суғорамиз. Қу-
вонарлиси, “бу сеники, бу меники” дейиш 
йўқ, “бу уй бизники, бу экин майдончаси 
ҳаммамизники”, деб ҳавас билан, мўъжаз-
гина экинзоримизда меҳнат қилдик. 

СИЁСАТ

ЮЗМА-ЮЗ

МУНОСАБАТ

Д ом л а  ё з г а н л а р и м н и  ў қ и д и л а р -
да, бадиий асарни таҳлил қилиш учун 
тиришқоқлигингиз кўриниб турибди, аммо 
ҳаракат қилишнинг, салоҳиятнинг ўзи илм 
қилиш учун кифоя қилмаслигини, катта 
сабр, меҳнатсеварлик, кўп ўқиш, камтарлик, 
ҳалоллик, бировнинг меҳнатини қадрлаш каби 
хислатлар жамлансагина илм  яралишини 
таъкидладилар.

— Шароф ака, газетамизда хуш кўрдик. Ке-
линг, суҳбатимизни бугунги кунда матбуотнинг 
халқ, ҳатто интеллегенция орасидаги йўқолган 
ўрни ҳақидаги фикрларингиз билан бошласак.  
Нима учун жамиятда матбуотга, ижодкорга  
нисбатан  ишонч сизлик, бефарқлик пайдо 
бўлмоқда? Бу ишончсизлик, бефарқлик, мат-

буотда чиқаётган материалларга муносабат-
нинг деярли йўқ даражадалиги, ижод аҳлининг 
асарларини эса ўқимаслик, ёҳуд 
кўнгилдагидек мутолаа этилмаёт-
гани шаклида юзага чиқмоқда. Бу 
каби ҳолатларнинг асл ўзаги сиз-
нингча қаерда?

КАТТА КАТТА 
АДАБИЁТНИНГ 
ҚАРИЧИ

“Ҳали кў-ўп қабул 
қилинмайдиган асарлар ёзаман”, 

—  дейди таниқли ёзувчи ва 
драматург Шароф драматург Шароф БОШБЕКОВ

Аксарият одамлар ўзи, 
болалари, оиласи ҳақида 
қайғуришдан ортмаётган 
бир пайтда, миллат дарду 
ташвишлари ҳақида ку-
йиниб ўйлаётган, унинг қу-
вончидан севиниб, қайғуси-
дан ташвиш ланаётган бир 
тоифа одамлар бор. Улар 
миллатнинг ойдинлари – 
чинакам ёзувчиларимиздир. 
Аслида тил масаласи, ада-
биёт, маданият, маънавият 
фақат ёзувчи ёки шоирнинг 
елкасидаги “хуржун” бўлмас-
лиги керак. У ҳар биримизга 
дахлдор масаладир.

Бугун газета ва китоб 
ўқимай қўйган авлод олдида 
биз ўзимизни қандай овута-
миз? Ёки китоб ўқиш ҳисини 
бошқаларга, бутун бир мил-
латга юқтириш учун яна 
қанча замон керак бўлади? 
Юқоридаги каби савол-
ларга жавоб олиш мақсадида 

қааббуллл қабул
рлар ёза ан”, рларл н”,л ёзамана а аа зр ар а аа ёр за а ам ”рлар ёзаман”,

ёзуввчи вааи ёёззу вввчи ваз вчи ваёз ачвчи взуи ёзувчи ва
БЕККООВБОШШБЕКК ВБ БЕ ВО ООО ББ Ш КОВБОШБЕКОВ

ёзувчи ва драматург Шароф 
Бошбеков билан суҳбатлаш-
дик.

Ёзувчи ҳақида қисқача 
сўз: истеъдодли ёзувчи ва 
драматург Шароф Бошбе-
ков 1951 йили Самарқандда 
туғилган. У дастлаб, ҳикоя 
жанрида ўз истеъдодини 
синаб кўрган. “Тушов узган 
тулпорлар” (1983), “Эшик 
қоққан ким?” (1987) каби ко-
медия, “Темир хотин” пье-
саси,  (1989), “Тақдир эшиги” 
драмаси, “Эски шаҳар гав-

рошлари” (1998) каби жид-
дий комедия яратди. Ёзув-
чининг “Чархпалак” номли 
асари асосида ишланган 60 
лавҳали видеофильми ҳам 
машҳур. Адибнинг “Темир хо-
тин” асари 1989 йилда Ўзбе-
кистон Ёзувчилар уюшмаси-
нинг М.Шайхзода номидаги 
йиллик мукофотига лойиқ 
деб топилди. 1990 йилда эса 
унга Ҳамза номидаги Респу-
блика Давлат мукофоти бе-
рилди. “Меҳнат шуҳрати” 
ордени соҳиби.

Ўзбекистон Республикаси Президенти Шавкат Мирзиёев 23 
сентябрь куни Бирлашган Миллатлар Ташкилоти Бош Ассам-
блеяси етмиш бешинчи юбилей сессиясининг юқори даража-
даги умумсиёсий мунозараларида иштирок этади.

Бош Ассамблеянинг марказий тадбирлари жаҳонда вужудга кел-
ган эпидемиологик вазият муносабати билан БМТ тарихида илк бор 
видеоанжуман шаклида бўлиб ўтади.

Давлатимиз раҳбари сессиянинг ялпи қисмида сўзга чиқиб, 
халқаро ҳамжамият эътиборига минтақавий ва глобал аҳамиятга 
эга долзарб масалалар юзасидан ўз нуқтаи назарини тақдим этади 
ҳамда Ўзбекистонни сиёсий, ижтимоий ва иқтисодий модернизация 
қилишнинг устувор йўналишларини белгилаб беради.

Муҳокамаларнинг асосий мавзусини ҳисобга олиб, коронавирус 
пандемиясига қарши биргаликда курашиш ва касаллик тарқалиши-
нинг салбий оқибатларини енгиб ўтиш масалаларига тўхталиб ўти-
лади.

Ўзбекистон Республикаси Президенти минтақада ва глобал 
миқёсда тинчлик ва барқарорликни мустаҳкамлаш, барқарор та-
раққиёт, инсон ҳуқуқ ва эркинликларини таъминлаш, конструктив му-
лоқотни кенгайтириш, шунингдек, иқлим ўзгариши, озиқ-овқат хавф-
сизлиги муаммоси, қашшоқликка барҳам бериш ва камбағалликни 
қисқартириш масалалари каби замонавий хатар ва таҳдидларга 
қарши қаратилган қатор муҳим ташаббусларни илгари суриши кутил-
моқда.

Таъкидлаш жоизки, давлатимиз раҳбари 2017 йил сентябрь ойида 
Нью-Йорк шаҳрида бўлиб ўтган БМТ Бош Ассамблеясининг 72-сес-
сиясидаги нутқида ҳам қатор муҳим таклиф ва фикр-мулоҳазала-
рини баён этган эди.

Уларни амалга ошириш доирасида Марказий Осиё давлатлари 
раҳбарларининг маслаҳат учрашувлари мунтазам ўтказилмоқда. Ху-
сусан, иккинчи шундай учрашув ўтган йили ноябрь ойида Тошкент 
шаҳрида бўлиб ўтди.

2018 йил март ойида пойтахтимизда Афғонистон бўйича юқори 
даражадаги халқаро конференция муваффақиятли ташкил этилди, 
унинг якунида афғонлараро тинчлик музокараларини бошлаш бў-
йича ўзига хос “йўл харитаси”га айланган декларация қабул қилин-
ган эди.

Ўша йилнинг декабрь ойида эса БМТ Бош Ассамблеясининг “Маъ-
рифат ва диний бағрикенглик” махсус резолюцияси қабул қилинди.

Бугунги кунда БМТнинг Ёшлар ҳуқуқлари бўйича конвенцияси 
лойиҳасини тайёрлаш ишлари олиб борилмоқда. Ушбу конвенция-
нинг долзарблиги жорий йил август ойида ўтган “Ёшлар 2020: гло-
бал миқёсдаги бирдамлик, барқарор тараққиёт ва инсон ҳуқуқлари” 
Самарқанд форумининг халқаро иштирокчилари томонидан яна бир 
бор қайд этилди.

Икки йил аввал ташкил этилган Оролбўйи минтақаси учун инсон 
хавфсизлиги бўйича кўп шериклик асосидаги Траст фонди амалий 
фаолият кўрсатмоқда.

Қайд этиш жоизки, Ўзбекистон Президенти томонидан илгари су-
рилган барча ташаббуслар жаҳон ҳамжамияти томонидан кенг қўл-
лаб-қувватланиб, амалиётга татбиқ этилмоқда.

Манба: uza.uz.

Ўзбекистон Республикаси 
Президенти 

БМТ Бош Ассамблеясининг 
75-сессияси ишида 

иштирок этади

““ “Мажбурий обуна”га қаршимиз, деб бутунлай 
обунадан воз кечиб қўйдик.

“Мана интернет бор, ижтимоий тармоқлар фаол, 
энди газета-журналлар ўлади” деган иддаолар эса 
бир пайтлардаги “Телевидение кашф этилди, энди 
театрнинг кераги йўқ”, деган гапларга ўхшайди. Ак-
синча, бизга, жамиятимизга босма матбуот керак 
ва унинг ривож топиши учун, яна қаддини тиклаши 
учун ҳукумат доирасида зарурий чора-тадбирларни 
кўришимиз зарур”.

Асаджон 
ХАДЖАЕВ, 
Ўзбекистон 
Республикаси 
Президенти 
Администрацияси 
ҳузуридаги  
Ахборот ва 
оммавий 
коммуникациялар 
агентлиги Бош 
директори:

ШУНДАЙ ДЕДИ

(АОКА Бош директорининг 2020 йил 11 сентябрда бир гуруҳ 
матбуот вакиллари билан бўлган учрашувдаги сўзидан).

Қадим ер юзи тили бу — бизнинг тил!
ЎЗЛИК

“Тили қисиқ” деган ибора 
бор. Жонли мулоқотда 
бу гап: “юзи шувит”, 
“бўйни эгик”, “муттаҳам” 
каби “айб”ли кишиларга 
нисбатан бир сифат тарзида 
ишлатилади. Гарданида ўз 
вақтида қайтара олмаган 
қарзи ёки кечирилмайдиган 
гуноҳи бўлган касларнинг 
ҳам бировлар олдида 
“тили қисиқ” бўлади. 
Бинобарин, бундай 
одамларнинг давраларда 
эмин-эркин ўтиришга, 
гапга аралашишга “бети 
чидамайди”, бошқалар 
унга бировлар билан 
суҳбатлашиш, баҳслашишни 
“сенга ким қўйибди?” 
қабилида 
қарашади ва тўғри 
ҳам қилишади. 33

Куни кеча Туркиянинг етакчи нашр-
ларидан бўлган “Жумҳурият” газета-
сида Ўзбекистон Президенти Шавкат 
Мирзиёевнинг БМТ юксак минбаридан 
дунё халқларига хитобан улуғ она ти-
лимизда маъруза қилиши ҳақидаги “Ўз-
бек тили БМТда” номли мақола эълон 
қилинди. Мен бу мақолани ўқиб, қувонч-
дан кўзларимга ёш келди.

Бундан аввал ҳам кўп бор Ўзбекистон 
раҳбарининг ўзбек тилидаги нутқларини 
тинг лаб, бот-бот қувонч кўз ёшлари билан 
ўз таассуротларимни изҳор этганман, би-
тиклар ёзганман. Лекин муҳтарам Прези-
дентимизнинг она тилимиздаги бу галги 
маърузаси илк бор бутун дунё халқларига 
қарата янграйди, буни ойнаи жаҳон, ижти-
моий тармоқлар орқали миллиардлаб ин-
сонлар томоша қилади. Бунинг қувончидан, 
шукуҳидан вужудим чунон титраб, миллий 

ғурур туйғуси мени севинч дарёсига ғарқ 
қилмоқда.

300 кунлигимдан бери ғурбатда ғариб бў-
либ яшаб келаётган инсон сифатида айта-
манки, бу тарихий воқеа дунёга жар солишга 
арзигулик.

Ватаннинг қадрини ундан олисда юрган-
лар янада чуқурроқ ҳис қилади. Бугун мана 
шу муқаддас тупроқларни бизга Ватан қи-
либ ташлаб кетган ота-боболаримизнинг 
руҳлари шод бўлмоқда. Жаннатмакон Ўзбе-
кистонда инсон қадр топмоқда, барча эзгу ва 
хайрли ишлар ўзбек халқининг бахтли яша-
шига, дунёда азизу мукаррам бўлишига қа-
ратилмоқда. Зотан, ватанпарвар авлодлар 
аждодлар руҳларини шод қилиш учун уларга 
лойиқ бўлиш қобилиятини намоён этмоқда.

Шулар қатори, четдан бўлса-да, мен ҳам 
ота-боболаримизга раҳмат тилаб, юртдошла-
римизни бугунги ютуқлар, жаннатмонанд Ўз-

бекистонимиз дунёга бўйлашаётгани билан 
табриклаб, ғурурланиб суюнмоқдаман. Ме-
нинг энг олий мақсадим – халқимизни, Ва-
танда яшовчи сиз бахтли инсонларни чин 
кўнгилдан қутлаш, бундан-да баланд марра-
ларни олиш учун камарбаста бўлиш.

Президент Шавкат Мирзиёев жаноби 
олийларининг нутқи ўзбек тилида юксак 
минбарда жаранглайдиган лаҳзаларни хо-
риждаги минглаб ватандошлар қатори ка-
мина ҳам интизорлик билан кутмоқдаман.

Худо хоҳласа, Турон заминдаги юртдош-
ларим бу сўзларимни самимий дил изҳорла-
рим сифатида қабул қилгайлар. Раҳмат! Ол-
лоҳ рози бўлсин!

Собир САЙҲОН, 
ёзувчи, 

(Туркия)
 Манба: uza.uz.

Дунёга жар солишга 
арзигулик тарихий воқеа

УЮШМА ФАОЛИЯТИДАН

Кейинги пайтларда, мулкчи-
лик шаклларининг кескин янги-
ланиб бораётгани, айниқса, ху-
сусийлаштириш, тадбиркорлик-
нинг ўсиш жараёнлари меҳнат 
қонунчилигининг бузилишига 
сабаб бўлмоқда. Дейлик, йи-
рик ишлаб чиқариш корхонала-
рида ёлланма ишчиларнинг кор-
хона раҳбарлари томонидан  но-
расмий ишлатилиши, корхонани 
солиқлардан озод қилиш учун, 
ўзига хос, “ишга қабул қилиш” 
тартибларини антиқа усулда  
яратиб олиш каби нуқсонлар-
нинг борлиги ҳали бу соҳага 
шаффофлик етиб келмаганини 
кўрсатади.

Ўзбекистон Журналистлари 
ижодий уюшмасининг ва Рес-
публика «Istiqbolli Avlod» ижти-
моий ахборот марказининг На-
манган вилоят бўлимлари ҳам-
корлигида ташкил этилган 
“Ўз- ўзини банд қилган фуқаро-
лар ва меҳнат мигрантларига 
Ўзбекистон Республикаси қо-
нунчилиги ва қонунчиликдаги 
янги ликларни кенг тарғиб  ва 
ташвиқ  қилиш” мавзуидаги 
давра суҳбати айнан юқоридаги 
масалага бағишланди. 

Нодавлат нотижорат ташки-
лотлари ва давлат органлари 
ўртасида самарали ҳамкорлик 
ҳамда ижтимоий шерикликни 
ривожлантиришни янги босқичга 
кўтариш мақсадида  онлайн 
усулда ташкил этилган ушбу 
давра суҳбатида   вилоят солиқ 
инспекцияси, бандлик бош бош-
қармаси, Адлия бошқармаси, 
вилоят касаба уюшмалари му-
тахассислари  иштирок этиб, 

мавзу юзасидан таҳлилий маъ-
лумотларга эга бўлишди. 

Давра суҳбатида аҳолининг 
ҳуқуқий саводхонлигини оши-
ришга алоҳида эътибор қара-
тилди. Айниқса, жамоатчилик 
ўртасида инфокомпаниялар ўт-
казиш ва ўзини ўзи банд қилган 
фуқароларнинг хуқуқий билим-
донлигини оширишга қаратил-
ган қўшма тадбирлар ўтказишга 
келишиб олинди.

Таъкидлаш жоизки, уюшма-
нинг Наманган вилояти бўлими 
томонидан турли ташкилотлар 
билан ҳамкорликда ижтимоий 
масалаларга бағишланган юқо-
ридагидек турли тадбирлар дои-
мий равишда ўтказиб келинади. 
Тадбирларга эса вилоятда фа-
олият юритаётган фаол журна-
листлар ҳам жалб этилаётгани 
кутилган натижани бермоқда. 
Айниқса, муаммоли масалалар 
вилоят газеталарида танқидий 
руҳда узлуксиз ёритиб кели-
нади. 

Энг муҳими, бу каби саъй-ҳа-
ракатлар натижасида вилоятда 
мулкка эгалик қилиш шакллари-
нинг ўзгараётгани, ер майдон-
лари, уй-жой ва биноларнинг 
хусусийлаштирилиши ҳамда 
тадбиркорликда ривожланиш 
жараёнлари асносида меҳнат 
қонунчилиги бузилишининг олди 
олинмоқда. Бир сўз билан айт-
ганда, ишчи ва меҳнатчининг 
ҳуқуқи тикланишида яқиндан ёр-
дам кўрсатилмоқда.

Саида ИСМОИЛОВА, 
Ўзбекистон Журналистлари 

ижодий уюшмаси  Наманган 
вилоят бўлими мутахассиси.

Меҳнат қонунчилиги:
уни бузаётганлар 

кимлар?
Бу саволга кўпроқ  раҳбарлар томонидан, деб жавоб бериш 

қанчалик тўғри бўлса ҳам ёқимсиз, даққи гапдек туюлади. Та-
ассуфки, бу ҳақиқат.

Шу боисдан ҳам коррупция балоси 
кўзда тутилган ислоҳотларни жадал 
амалга оширишда жиддий тўсиқ бўлаёт-
гани давлатимиз раҳбари томонидан кўп 
йиғилишларда тилга олинмоқда. Жумла-
дан, 31 август куни мамлакат Мустақил-
лигининг  29 йиллигига бағиш ланган тан-
танали маросимда Юртбошимиз сўзлаган 
нутқида ҳам “Тараққиёт кушандаси бўл-
миш иллат — коррупцияга қарши мам-
лакатимизда кенг кўламда кураш олиб 
борилмоқда. Шу борада янги тузилма 
— Корруп цияга қарши курашиш агент-
лигини ташкил этганимиз бу масала-
нинг долзарблиги ва доимий эътибо-
римизда бўлишидан далолат беради”, 
дея алоҳида таъкидлаганди. 

“Transparency International” халқаро 
ташкилоти эълон қилган коррупцияга 
қарши 100 балли рейтингида Ўзбекистон 
180 та давлат ва ҳудудлар ичида 25 балл 
билан жаҳонда 153-ўрин эгаллагани ҳам 
давлатимиз раҳбарининг куюнчаклиги, 
амалий саъй-ҳаракатлари бежиз эмасли-
гидан далолат беради.

Хўш, коррупция нега бу қадар ур-
чиди? У қандай муҳит ва кўринишларда 
юзага келади? 

Маълумки, собиқ иттифоқ давридаёқ 
коррупция авж олганди. Дейлик, мамла-
катимизда пахта яккаҳокимлиги даврида 
йиғим-терими мавсуми фронтга қиёсла-
нарди. Бу “фронт”га мактаб ўқувчилари, 
олий таълим даргоҳлари талабалари-
дан тортиб, корхона ва ташкилотлар иш-
чи-хизматчиларигача сафарбар этиларди. 

Соғлиги дала ишларига тўғри келмас-
лигини айтганлар тиббиёт ходимлари  
кўригидан ўтарди. Кўпинча ҳақиқий касал-
манд қолиб, орқасида тиргаги бор, аммо 
тўрт мучаси соғломлар “справка”си бор 
бўлиб қоларди. Баъзиларнинг амалдор 
отаси ректорга битта қўнғироқ қилса, ки-
фоя эди. Аслида бу ҳам коррупциянинг 
бир кўриниши. Чунки ўша ўқувчи ёки та-
лаба танбал, ишёқмас, бировларнинг ҳи-
собига кун кўрадиган бўлиб вояга етади. 

Минг афсуски, жараёнларга юқори-
даги тахлит ёндашиш мустақилликка 
эришилганидан сўнг ҳам анча йиллар 
давом этди. 

Буни қарангки, бир гал Бухородаги ну-
фузли олий таълим муассасасида про-
ректор бўлиб ишлайдиган дўстимиз: “Рек-
торимиз бир мавсумда камида “кўк”дан 
200-300 минг топади. Энди раҳбар шун-
дай бўлгач биз чеккада турармидик. Эй, 
буёғини сўрасанг, фаррош ҳам ўқишга 
бола киритади”, дегани эсимда.

Юқорида келтирилган мисоллардан ҳам 
кўриниб турибдики, бундай “сабоқлар”, минг 
афсуски, жамиятни ростакам таназулга ета-
клаб боради. Қайси соҳани олманг, корруп-
ция! Шу ўринда улуғ мутафаккир Абдулла 
Авлоний: “Тарбия биз учун ё ҳаёт — ё ма-
мот, ё нажот — ё ҳалокат, ё саодат — ё 
фалокат масаласидир”,  деганида жами-
ятда юз бераётган салбий ҳолатларга оид  
теран гап айт ган.

Узоққа бормайлик, мамлакатимизда 
дастлаб карантин эълон қилинган кунлар 
эди. “Дори-дармон” масъулияти чекланган 
жамияти мененжерининг хонасида ўтир-
гандик. Суҳбатимиз устига бир туман тиб-
биёт бирлашмасининг бош шифокори ки-
риб келди. Мененжердан ўзи билан олиб 
кетиш учун керакли тиббиёт воситалари, 
дармон дориларини сўради. 

— Уларнинг бори тақсимланган, сизга 
қарашли дорихонадан келишиб, тегишли-
сини олиб кетишганди, — деди мененжер. 
Шунда бош ҳаким жаноблари:

— Ҳаммасидан хабарим бор. Олинган-
ларни бўлимларимизга тарқатгандик. Қай-
тариб олсак гап-сўз кўпаяди. Очиғини айт-
сам, ҳозир “катта” сўраяпти, бўлса йўқ де-
манг, ўша гап-да... — деди.

Шу пайт бош шифокорнинг қўл теле-
фони жиринглади. Узр сўраб қабулхонага 
чиқди. Эшик қия очиқ қолгани боис бош 
шифокорнинг “тушунарли”, гап орасида 
“топшириғингиз бўйича дори-дармон”га 
келгандим”, “ҳозир “есть” қиламиз” деган 
сўзлари эшитилиб турарди...    

Коррупция, коррупция деймизу, баъ-
зан ўзимиздан ҳам ортмай қолаяпмиз. 
Бойни бой, камбағални камбағал дейи-
лаверса коррупцияни ҳали-бери тугата 
олмасак керак. 

Энг ёмони, катта-кичик тизимларда та-
ниш-билишчилик, ошна-оғайничилик син-
гари иллатларнинг барҳам топмаётгани 
бир бўлса, давлатнинг катта-катта маб-
лағларидан турли усулларда ўз фойда-
сига ҳал қилиш, жойи келганда битта имзо 
чекишнинг “нархи” бор эканлиги корруп-
ция нақадар чуқур илдиз отганидан дало-
лат беради.

Бир қарасанг, ўша лойиҳа бажарилган. 
Айтайлик, фалон километрлик йўл қурил-
ган, муддатида бўлмаса ҳам чўзилиб-чў-
зилиб бажарилган. Лойиҳа қийматидан 
ҳам ошиб кетмаган. Лекин бундан бир йил 
аввал қурилган бу йўлдан нега юриб бўл-
майди? Нега ҳатто бундан 30-40 йиллар 

бурун қурилган йўллар собит, мустаҳкам 
турибди-ю, янги йўлларимиз тез ўпири-
либ, ўйдим-чуқур бўлиб қолаяпти. Ўй-
дим-чуқурлигидан  сув йиғилади, ҳатто у 
чуқурларда ўрдак боқиш мумкин бўлади.

Чунки, лойиҳа — сохта, унга ишлатил-
ган қурилиш материаллари сифатсиз.  

* * *
Мулкни хусусийлаштириш жараёни 

коррупция илдизига ниҳоятда ҳаётбахш 
озуқа бағишлади. Дастлаб, бир ҳаётий да-
лил келтираман.

Бухоро вилоят ҳокимлиги муассисли-
гидаги газеталарга бош муҳаррир бўлга-
ним учун аксарият вилоят тадбирларида 
қатнашардим. Президентимиз Шавкат 
Мирзиёев Ҳукумат раҳбари лавозимида 
ишлаган пайтида Бухоро вилояти фаол-
лари йиғилишида иштирок этиб, айтган 
гапларидан таъсирланиб “Уни сиз ҳам уч-
ратгансиз”  сарлавҳали мақола ёздим. Қу-
йида “Бухоронома”нинг 2007 йил 28 март 
сонида “Маънавият қирралари: мулоҳаза, 
муносабат” рукни, “Гап маънавиятдан йи-
роқ, лоқайд яшаш ҳаёт тарзига айланган 
кимса(лар) ҳақида бормоқда” сарлавҳали 
мазкур мақоламдан мавзуга тааллуқли 
бир парчани айнан келтираман: 

“Лоқайдлик!.. Бу иллатнинг ўзаги қа-
ерда? Белгилари қандай намоён бўлади? 
Асоратлари нечоғли оғир кечади? Лоқайд 
кимса ҳамма нарсага нисбатан ҳам 
лоқайдми? Йўқ! У ўзига алоқаси бўлма-
ган, наф кўрмайдиган, аралашса зарари 
тегадиган, ҳузур-ҳадовати бузилади-
ган ҳолатларга нисбатан лоқайд, кўзи 
“кўр”, қулоғи “кар”. “Менга нима” қаби-
лида, сиртдан томошабин тарзида иш 
тутади. Ўзига келганда эса бунинг та-
момила акси. Нафи  тегадиган имкони-
ятдан мумкин қадар кўпроқ фойдала-
ниб қолишга уринади. Бармоғингизни 
тутқизсангиз, қўл тугул, елкагача суғу-
риб олади...

...Республика Бош вазири Ш. Мирзиёев 
ўтган шанба куни вилоят ҳокимлигида 
бўлиб ўтган фаоллар йиғилишида қат-
нашиб, Самарқанд вилояти ҳокими ла-
возимида ишлаган пайтида ўзи дуч кел-
ган, эртанги кун, юрт тақдирига бефарқ 
қаролмайдиган, ватанпарвар ҳар қандай 
киши қалбини ларзага келтирадиган ўта 
аччиқ бир ҳақиқатни очиқ, ниҳоятда кую-
ниб гапиргани сабаб беихтиёр кўнглим-
дан юқоридаги мулоҳазалар кечди. Мулк-
 ни давлат тасарруфидан чиқариш, ху-
сусийлаштиришга мутасадди, юқорида 
эътироф этганимиз каби манфаатпа-
раст раҳбарлар томонидан Пойариқ ту-
манидаги пахта заводи 10 миллион (!) 
сўмга сотиб юборилган. Бу олди-сотди 
келгусида қанчалик қийинчиликларни 
келтириб чиқаришини ва ниҳоятда қим-
матга тушишини англаган, оқибатда 
иқтисодиётга беҳисоб даражада зарар 
етишидан қаттиқ ташвиш ланган, жа-
раённи тўхтатишга уринган вилоят 
ҳокимига юқорида турган жаноблар 
ўшанда “Бу ишга ҳокимларнинг арала-
шишга ҳаққи йўқ!” қабилида жавоб бе-
ришган.

— Ҳозир Пойариқда пахта заводи 
йўқ,—деди Бош вазир.— Завод қуриш 
учун эса 6 миллиард сўм маблағ керак. 
Бюджетдан бир туман учун бунча ма-
блағни ажратишнинг ҳозирча имкони йўқ. 

Хуллас, маълум бўлишича, ишлаб тур-
ган заводнинг барча ускуналари шу ҳолича 
“шаланда”ларга юкланиб қўшни мамла-
катга элтиб ўрнатилган. Тилга олинган 
“мулкни давлат тасарруфидан чиқариш” 
эвазига эҳтимол  кимларнингдир чўнта-
гига бир неча юз минг “кўк”идан тушган-
дир. Акс ҳолда, елкасида калласи бор, ҳи-
соб-китобдан жиндай хабардор банда ҳам 
бутун бошли заводни атиги 10 милллион 
сўмга пуллаб юборармиди? Ҳолбуки, хусу-
сийлаштириш жараёнлари бошида ўта  
ақлли, билимдон, фойда  билан зарарнинг 
фарқига жуда яхши борадиган кишилар 
туришган.

Таассуфлар бўлсинки, бундай мисол-
лар ягона эмас. Шунга ўхшаш “хусусий-
лаштириш”лар бошқа вилоятларда ҳам 
юз бермаганми?!”  

Чиндан ҳам мамлакат кўламида бун-
дай талон-торож қилиб юборилган кор-
хоналар, бинолар қанча? Улардаги қим-
матбаҳо дастгоҳлар, машина-меха-
низмлар-чи? Минг-минглаб қорамоллар 
парваришланаётган фермалару турли 
русумдаги техникаларга эга машина-ме-
ханизмлар парклари, хўжаликларнинг за-
монавий идоралари-ю дала шийпонла-
ри-чи? 

Мулкчилик шакли ўзгариши, “буз-буз”-
лар, “гумдон қилишлар” замирида  ҳуж-
жатлар рисоладагидай тузилгани ҳолда 
бир неча юз миллион сўмлаб қийматга 
эга бинолар арзимаган чақага нархланиб, 
пуллаб юборилган. Минг-минглаб ишчи-
ларнинг тирикчилигини таъминлаётган 
корхоналар сунъий равишда банкротлик 
ҳолатига келтирилиб, бино ва қиммат-
баҳо дастгоҳлари, ускуналарини жазман 

харидорлар арзонгаровга сотиб олиб, би-
ноларни тўйхоналар, савдо дўконларига 
айлантириб, дастгоҳларини хусусий кор-
хоналарига ўрнатиб мўмай даромад ман-
баига айлантирдилар. 

Мазкур жараёнларда кимларнинг, қан-
дай келишувлари, мақсад-муддаолари, то-
монларнинг қандай манфаатлари ётганли-
гини жиндай фаҳму фаросати бор одам ҳеч 
қандай изоҳсиз жуда яхши тушунади.

* * *
Республика ташкилотларининг раҳбар-

лари ёки ходимлари иш юзасидан вилоят-
ларга хизмат сафарига чиқишлари табиий 
жараён ва уларга меҳмон мақомида қара-
лиши азалий удумга айланган. Шунингдек, 
улар жойлашиш лари учун меҳмонхонага 
“люкс” ёки бир кишилик (унинг мавқеига 
қараб) хона буюртма берилиб, тайёрагоҳ 
ёки темир йўл вокзалида кутиб олинади, 
сафарнинг самарали ўтиши учун ташки-
лий-амалий чоралар кўрилади. 

Тўғри, меҳмонни кутиш, унинг яшаши 
хусусида қайғуриш, ҳурматини ўринла-
тиш, одамгарчилик юзасидан таомланти-
риш, муносиб кузатиш миллий ментали-
тетимизга хос анъана. Хизмат сафарига 
келадиганлар орасида бировга оғирини 
туширмайдиганлари, холис иш тутадиган-
лари, назари тўқлари кўп ва аслида ҳам 
шундай бўлиши лозим. 

Маҳаллий амалдор фаолиятига қора 
тортилган ахборот ёзиб кетилса  ўтирган 
курсидан айрилиши ёки қандайдир кирди-
корининг миси чиқишидан қўрқиб, шу каби 
ташриф буюрган кимгадир ўринбосарини 
ҳамроҳ қилиб бошига ғалва орттирган қай-
сидир бош лиқнинг ҳолига тушмасликни 
ўйлаб нуқул унга “пахта” қўяди, орқасидан 
“лаган” кўтариб юради. Бунинг устига ви-
лоят раҳбари ҳам “соҳангдан бир гап чиқа-
диган бўлса жонигни олиб, қонинг  ни ича-
ман” қабилида олдиндан огоҳлантирган.  

Айрим хизмат сафарига келганлар оқ-
шомлари қайсидир номдор ресторанда 
алоҳида кабинадаги юмшоқ курсига яста-
ниб “менью”га назар ташлаб оғзига келга-
нини буюрганини кўриб энсангиз қотади. 
Мезбон унинг тўловини ўйлаб ичидан қи-
ринди ўтса-да сиртида жилмайиб, ял-
тоқланиб меҳмоннинг кўнгли тусаганини 
муҳайё қилдиради. Қанча ноз-неъмату та-
омлар дастурхонда қолиб кетади. Бундай 
битта “ужин”нинг пулига оддий хонадон 
бир ой қора қозонини қайнатиши ҳеч гап-
мас. Ҳатто Муқимий бобомиз таърифлаган 
феъл  ли баъзи бирларининг меҳмонхона, 
еб- ичишини кўтаришдан ташқари чўнтакла-
рига “конверт” солиниб, сафарлари қарига-
нида қўлларига қайтиш чиптаси ва “мозор-
бости” пакетлар тутқизилади. 

Хўш, энди холисона айтинг-чи? Бу 
сарф-харажатлар қайси ҳисобдан қили-
нади? Билишимча, бирорта маҳаллий таш-
килот сметасида бундай тўловлар учун 
маблағ кўзда тутилмаган. Демак, ҳам-
маси раҳбар зиммасида. Инсоф билан ай-
тганда, аксарият раҳбарнинг бир ойлик иш 
ҳақи битта меҳмонни юқоридаги тахлит ку-
тиб-жўнатишга етмаса керак. Баъзан ой да-
вомида икки-уч марта ана шундай мезбон-
лик чекига тушса-чи? Оиласи, ўзининг ти-
рикчилиги қайси ҳисобдан кечади? Бундай 
келди-кетдилар қандай асоратларни кел-
тириб чиқаради? Мазкур саволларга ман-
тиқан жавоб излаш ва тегишли хулоса қи-
лиш ҳар кимнинг ўз идрокига ҳавола.  

Лекин энг ачинарлиси, улар пойтахтга 
қайт гач, мезбонлар томонидан тўланган 
меҳмонхона, поезд ёки авиа чипталарини 
хизмат сафарлари ҳисоботларига қўшиб 
тақдим этади. Натижада мазкур тўловлар 
тегишли ташкилот, янада аниқроғи давлат 
ҳисобидан уларга қайтарилади. Шу та-
риқа унинг қайтиб кетиши, меҳмонхонада 
яшаши, кунлик еб-ичиши ўзи учун текинга 
тушгани ҳолда яна чўнтагига мўмайгина 
ақча ҳам киради. 

Яна бир муҳим жиҳати, шу тахлит ку-
тиш, қуюқ зиёфатлару жўнатишлар ту-
файли кўпинча  меҳмон билан мезбон 
ўртасида ишонч, яқинлик пайдо бўлиши, 
шахсий мақсад-муддаолар тақозо этган 
тақдирда ўзаро манфаатли “олди-берди” 
қилинишига ҳам замин яратиши мум-
кин. Муносабат қуюқлашиб борса бири 
пушти-паноҳга айланиб, иккинчисининг 
юқори кўтарилишига раҳнамолик қилиши 
ёки қаватига олиши ҳам ҳеч гап мас.

* * *
Очиғи, дунёда коррупциядан бутун-

лай холи мамлакат йўқ экан. Бу фикр 
тасдиғини Transparency International 
халқаро ташкилотининг рейтингида би-
ринчи ўринда турадиган Янги Зеландия 
100 балл дан 89 балл олганлигида ҳам 
кўриш мумкин.  Негаки, “олди-берди”дан 
икки томон ҳам манфаатдор. “Олувчи”га 
текин луқма унади, “берувчи” эса эвазига 
қандайдир муддаоси ечимига эришади.  
Катта-катта пул кўчирмалари орқали 
амалга ошириладиган жараёнларда ҳам 
маблағни тасарруф этувчи билан мижоз 
ўзаро келишади. Шу сабабли уларнинг 
кирдикорини фош этиш амримаҳол. 

Назаримизда, коррупциянинг ўқ ил-
дизи ва унинг шакл-шамойилига кескин 
зарба бериш учун:

1. Жамиятда қонун устуворлигини, 
коррупционер ким бўлиши, қандай лаво-
зимда фаолият юритганидан қатъи назар 
жазо муқаррарлигини;

2. Жазони кескин кучайтиришни 
(амалда кўпинча миллиардларни ўмарган 
шахс қўлга тушиб иши судга ўтказилган 
тақдирда судья “кўрилиши” эвазига унга 
нисбатан тегишли модданинг жазо нисба-
тан енгил бандини қўллаш имкониятига 
эга. Маҳкум “йўлини қилиб” ҳукмда белги-
ланган жазо муддатининг муайян қисмини 
ўтаб озодликка чиқиши ҳеч гапмас);    

3) Оқланган шахсга моддий ва маънавий 
зарар тўловини уни асоссиз айблаган тер-
говчига қаратиш ва албатта тегишли чора 
кўришни (шунда терговчининг масъулияти 
ортади. Терговчи давлат хизматчиси ҳисо-
бланиши сабабли амалда зарар бюджетдан 
берилади. Мамлакатимиз раҳбари томони-
дан шу йил 30 июнда ўтган одил судловни 
таъминлаш ва коррупцияга қарши курашиш 
борасидаги вазифалар муҳокамасига бағи-
шланган видеоселектор йиғилишида жорий 
йилнинг 5 ойида тергов органлари асоссиз 
айб қўйган 323 нафар фуқаро судлар томо-
нидан оқлангани, ўтган йилнинг ўзида 236 
нафар оқланган шахсга давлат ҳисобидан 
6, 7 миллиард сўмлик моддий ва маънавий 
зарар тўлаб берилгани факти келтирил-
ган эди. Қаранг, хатони ким қилгану товони 
кимнинг ҳисобидан. Борди-ю айблов ҳукми 
чиқарилган шахс оқланса, зарарни қоплаш 
судьяга қаратилса, қонунга зид жазога тор-
тилишлар камайишига эришиларди);

4) Судда коррупция ишларининг кўри-
лишида ОАВ ходимларининг иштироки 
таъминланиши;

5) Фуқаро ҳақ-ҳуқуқи ҳимоя қилини-
шини ва ҳуқуқни муҳофаза қилувчи, солиқ 
ва бошқа назорат органлари ходимлари-
нинг хизмат ваколатлари доирасидан чиқ-
маслигини; 

6) Бюджет ҳисобидан амалга ошири-
ладиган лойиҳаларга дахлдор молиявий 
жараёнларнинг жамоатчилик томонидан 
назорат қилинишига эришиш, шаффоф-
лиги ва ошкоралигини амалда таъминлаш 
тақозо этилади.  

Қолаверса, Transparency International 
халқаро ташкилоти рейтингида корруп-
цияни кескин камайтиршга эришган Янги 
Зеландия, Дания, Финляндия, Сингапур, 
Швеция, Швейцария, Норвегия, Канада, 
Германия, ҳатто собиқ Иттифоқ респуб-
ликалари бўлган Эстония, Литва син-
гари давлатлар тажрибасини ўрганиш ва 
амалда қўллаш зарур.

НУҚТАИ НАЗАР

КОРРУПЦИЯНИНГ ЎҚ ИЛДИЗИ
Аслида коррупция бугуннинг воқелиги эмас. Аввал ҳам кимлардир қандай-

дир манфаатдорлик эвазига олди-берди қилган, турли йўллар билан дав-
лат ёки жамоат мулкини ўмариб, пулини ўзлаштирган. Ҳар доим ҳам лаво-
зимга ишга олишда холис, ҳалол йўл тутилмаган ёки тақдирлашда ҳам унинг 
касбий билими, қобилияти, тажрибаси, шахсий фазилатларига қараб ёнда-
шилмаган. 

Очиғи, назаримда лаганбардорлик, ошна-оғайнигарчиликни касб қилиб ол-
ган, шунинг орқасидан мавқе-мартабага эришган, хизмат ваколатларидан 
шахсий манфаатдорлиги йўлида фойдаланиб нафсига эрк бериб, нуқул бой-
лик тўплашга ружу қўйганлардан холи соҳа бугунги кунда ҳам йўқдай туйи-
лади. Фақат бири бош қасидан кўлами, даражаси билан фарқланиши мумкин-
дир. 

* * *
Соғлом фикрли, ғурурли, виждони тоза, ватанпарварлик тўйғуси устувор фуқаро жамиятда 

юз бераётган воқеа-ҳодисаларга бефарқ қаролмайди, тараққиёт йўлига ғов бўлаётган иллатлар 
тезроқ бартараф этилишини, мамлакати тобора равнақ топишини, келажак авлодлар янада фа-
ровон яшашлари, беғубор орзулари, улуғ мақсаларига эришишлари учун кенг имкониятлар яра-
тиб борилишини истайди. Имкон қадар уларнинг рўёбга чиқишига ўз ҳиссасини қўшади. Мазкур 
мақола ҳам ана шу эзгу ниятда битилди.

Аммо бу иллатдан тамомила қутулиш учун анча “қовун пишиғи” борга ўхшайди. Кунлар шу 
зайл давом этса, янги тузилган Коррупцияга қарши курашиш агентлигига куч-қувват берсин 
энди, дейишдан бошқа иложимиз йўқ.

Жаҳонгир ИСМОИЛОВ,
Ўзбекистонда хизмат кўрсатган журналист.

Ҳусан СОДИҚОВ чизган карикатура.

Очиқлик ва ошкорлик 
даври келди

Ўзбекистон Журналистлари ижодий уюшмаси қошидаги 
Касб этикаси бўйича жамоатчилик кенгашининг навбатдаги  
йиғилишини Миллий Матбуот марказида карантин қоидала-
рига амал қилиб, оралиқ масофа сақланаган ҳолда, Ўзбекистон  
Республикаси Олий Мажлиси Қонунчилик палатаси депутати, 
филология фанлари доктори, профессор Хуршид Дўстмуҳам-
медов олиб борди. 

Очиғини айтиш керак, тождор бало мавзуси ниҳоятда но-
зик, ҳатто қалтис. Гап одамлар соғлиғини сақлаш, уларни 
оғир талафотлардан асраш билан боғлиқ бўлган бир ша-
роитда биргина хабар, биргина рақам, бир оғиз ўринсиз қўлла-
нилган сўз кўнгилга оғир ботиши ҳеч гап эмас. 

Ижодий уюшма қошида ўтказилган йиғилишда ана шулар ҳақида 
сўз борди. Унда республика, вилоят ҳамда маҳаллий газеталарида 
чоп этилган хабар ва мақолалар, ижтимоий тармоқлар, веб-сай-
тларда ёритилган видео-роликлар таҳлил этилди, мамлакатимиз 
омма вий ахборот воситалари фаолиятидаги бугунги аҳвол, ютуқ ва 
камчиликлар, журналистларнинг ҳуқуқий  маданияти, бурч ва масъу-
лияти масалалари юзасидан фикр алмашилди.  

Йиғилишда  қайд  этилганидек, мамлакатимизда  сўз  эркинлиги, 
оммавий ахборот воситаларининг  холис ва ҳаққоний фаолият олиб 
бориши учун зарур ҳуқуқий-ташкилий асослар мавжуд. Айниқса, ке-
йинги йилларда медиа соҳасида амалга оширилаётган ислоҳотлар 
миллий журналистикада очиқ-ошкоралик, танқидий–таҳлилий ёнда-
шувга имкон яратди. ОАВда  нафақат эришилаётган  ютуқлар, балки 
жамият ҳаётининг оғриқли нуқталари ўз аксини топган  материаллар 
кўпайди.

Шу билан бирга, ижтимоий тармоқларда журналистик фаолият-
нинг  этика қоидалари бузилишига олиб келаётгани, бузғунчи ғо-
яларни тарғиб этаётган чиқишлар ҳам содир этилаётгани аянчли, 
албатта. Ахборот майдонида биринчи бўлиш, одамлар эътиборини 
тортиш учун  текширилмаган  ахборот,  шов-шувли  хабарларни  шо-
шилинч тарқатиш ҳоллари ҳамон учраб турибди. 

– Айтиш мумкинки, миллий журналистика соҳасида этика инсти-
тутининг жорий этилиши инсон шаъни ва қадр-қиммати дахлсизли-
гини таъминлаш ва одоб-ахлоқ меъёрларини изга солиш йўлида 
янги қадам бўлди. Бироқ,  интернет  ёки ижтимоий тармоқлар орқали  
тарқалган  бир ёлғон  хабар, теле ёки радио бошловчи томонидан  
эфирда чуқур ўйланмай  айтилган биргина сўз қандай оқибатларга 
олиб келиши, одамлар дилига қанчалик оғир ботишининг, афсуски, 
гувоҳи бўляпмиз, – деди Хуршид Дўстмуҳаммедов. – Оммавий ахбо-
рот воситаларида бундай ҳолатлар озми-кўпми учраб тургани бар-
чамизни сергак торттириши лозим. Масалан: “Орият-доно” радиока-
нали бошловчиси Сардобадаги сув тошқини бўйича киноя қилади: “...
Бу жамиятни одам қилиб бўлмас экан, – тошқинам ҳайрон. — Энди 
бошқа тошмайман дебди”. (“Орият Доно” радиоканали. “Футбол 
плюс”. 2020 йил, 11 май. Соат 13:00.) Жамият ҳақида бундай дейиш 
қайси этикага тўғри келади? 

Айрим телеканалларда адабий  тил меъёрларига эътиборсизлик 
кучаймоқда. Масалан “Зўр ТВ” телеканалининг “Ўзинг танла” кўрса-
туви бошловчиси айтган  мана бу гапга эътибор беринг:  “английский 
тилини ёрворадилар” (Зўр ТВ. “Ўзинг танла”. 23.08.2020. Соат 20:30).  
Кўрсатув мухлислари,  асосан, ёшлар эканини ҳисобга олганда, бу-
нинг оқибатини  тушуниш қийин эмас.

“Ҳақиқатан ҳам журналистика, матбуот жамиятнинг бир қадам ил-
гари юрадиган илғор кучи. Шундай экан, соҳада учраб турган бу  хил-
даги  нуқсон ва камчиликларга ўзимиз ечим топишимиз мақсадга му-
вофиқ бўлади”, дея фикр билдирди таниқли тележурналист Қуддус 
Аъзам. 

Йиғилиш якунида Кенгаш томонидан  ҳар чорак якунида ўтган вақт  
давомида ўрганилган  масалалар юзасидан ҳисобот  ва таклиф-тав-
сиялар тайёрлаб, уларни матбуотда ва  Уюшманинг расмий сайтида 
эълон қилиб боришга келишиб олинди.

Ўз мухбиримиз.

ДИЛ СЎЗИ

КЎНГИЛ БИТИКЛАРИ

Бир вақтлар Қўқон тераклари, яъни 
ёғочлари бошқа жойларникига нисба-
тан қимматроқ туришини эшитган 
эдим. Нега деб сўраганимда, у ернинг 
тераклари бақувват бўлади, чунки 
улар тинимсиз эсган шамолда ниҳол-
лигиданоқ чиниқади, дейишган эди. 
Биз ҳам бугун ҳудди Қўқон тераклари-
дек кучли бўлдик. Танимиз майишса–
да, тикландик, пишдик. Эгилдик, бу-
килдик, синмадик... 

Вирус бизга кўп нарсаларни ўр-
гатди. Одамнинг умри олдида, яъни 
соғлиғи ва хотиржамлиги олдида 
ҳамма нарса ўткинчи, бемаъно экан-
лигини, биз гердайиб минган машина-
лар оддий темир,  кийимларимиз од-
дий матоҳ, тақинчоқларимиз тош, пул-
ларимиз қоғоз эканлигини кўзимизга 
кўрсатиб қўйди! Онгу шууримизга 
сингдириб қўйди. Уларнинг ўрнига 
меҳр, муҳаббат, инсоф, диёнат деган 
бебаҳо неъматларни қанчалар зарур 
эканлигини англатиб қўйди! 

Мен ҳам коронавирус билан касал-
ландим. Шунда билдимки, Оллоҳнинг 
берган бепул, беғараз, беътама ҳа-
воси нақадар улуғ  мукофот, тенгсиз 
бойлик экан... 

Одамларни соғиндим. Тў-ю томо-
шаларимизни, гап-гаштакларимизни, 
сайру саёҳатларимизни соғиндим.
Малол келиб борадиган йиғинларни, 
чарчаб қайтадиган  тадбирларни, 
одамлар билан тўлиб-тошган кўча-
ларни соғиндим. Симёғочлару пан-
жараларни, светафору кўприкларни 
соғиндим. Кетдик, фалон соатда, фа-
лон жойда кўришамиз дейишлари-
мизни, фалон куни бизникига келинг 
ёки сизникига бораман дейишларни 
соғиндим. Ниқобларсиз, қўлқоплар-
сиз дўкон айланишларни-да соғин-
дим. Ва айниқса, жигарларимни, фар-
зандларимни, яқинларимни, касбдош-
ларимни, азизларимни бағримга 
босишни соғиндим, соғиндим... Мана,  
энди айтингчи, шунча соғинч одамни 

ким қилади? Исёнкор қилади! Етмиш 
икки томирим ғайратга, шижоатга, 
муҳаббатга тўлди. Энди мен бош-
 қа одам бўлдим. Одамларга, оламга 
меҳрим кўзларимдан тошиб кетди. 
Мен энди ҳаммани севадиган бўлиб 
қолдим. Мен энди дардкашроқ, дил-
кашроқ, эътиборлироқ, ҳушёрроқ бўл-
дим. Мен ана шу номинг ўчкур ви-
русдан куч олдим! 

БИЗ  ЎЗГАРДИК, АММО... 

Юртбошимиз кечагина ўзининг 
Мус тақиллигимизнинг 29 йиллигига 
бағиш ланган байрам табригида жуда 
ҳақ гапни айтдилар: “Биз кечаги одам-
лар эмасмиз!” Чиндан ҳам шундай.

Бугун бизнинг айтимларимиз, ту-
тимларимиз бошқача бўлди. Нигоҳла-
римиз учқур,  эътирофларимиз адо-
латли, кўнгилларимиз дилгир бўлди. 
Назаримда,  одамларимиз анчагина 
янгича  фикрлайдиган, келажакка 
ишонч билан интиладиган бўлдилар. 
Бугун тадбиркорлар бой бўлиш йў-
лини билдилар ва ҳиммат йўлини тан-
ладилар. Бугун одамлар дунёни лол 
қолдириш машқини эгалладилар ва 
ғалаба нашидасини сурмоқликни ўр-
гандилар. Бугун одамлар ҳалол ва ха-
ромнинг, савоб ва гуноҳнинг ҳикма-
тини англадилар ва ҳоказо ва ҳоказо-
лар...  Демак, биз тўғри йўлдамиз! 

Юртимизда 29 йил ичида барибир 
жуда кўп яхши ишлар қилинди. Ва 
маълум зафарларга ҳам эришилди. 
Кўзларимиз Ватаннинг гўзаллигига, 
қулоқларимиз эса эзгуликлар фар-
мойишига ўрганди.  Айниқса, кейинги 
3-4 йил ичидаги шиддатли ислоҳотлар 
унумини ҳали миллат-миллат бўлган-
дан буён кўрмаган, десак, хато бўл-
мас.

“Ислоҳ” сўзининг луғавий маъноси 
“тузатиш, тубдан янгилаш, яхшилаш” 
демакдир. Шундай экан, янгиликлари-
миз яхшиликларга хизмат қилсин. Ҳар 

биримиз ташаббус, ижодкорлик, инно-
вация, шижоат туйғуси билан яшай-
лик.  Бундай қараганда, Юртбошимиз-
нинг айтганларини қил япмиз, холос. 
Уни ҳам баъзан ялқовлик ва танбал-
лик билан,  манфаат ва таъма билан, 
очкўзлик ва ночорлик билан бажаряп-
миз. Шуми, бизнинг дўстлигимиз, ўй-
лаб қоласан одам. Садоқатимизу 
муҳаббатимиз қани?! Фидойилик туй-
ғуси қаерда қолди?

Юртга бош бўлиш осон иш эмас-
лигини ҳамма билади. Замон юкини 
тортиш, даврон ғамини чекиш элбо-
шининг қисматида ёзилган. Аммо ел-
кадошлик, орқадошлик деган буюк 
хис латлар ҳам бор-ку!

Бугунги кунгача иқтисодий, ижти-
моий масалаларда, давлатчилик, қо-
нунчилик соҳаларида жуда кўп му-
ваффақиятларга  эришдик. Бозорла-
римиз, дўконларимиз тўлди. Ҳеч ким 
оч эмас, Аллоҳга  шукр! Энди бир му-
аммо борки, ундан кўз юмолмаймиз. 
Миллат ғурури масаласи! Биз қачонки, 
болаларимиз қалбида миллий  ғу-
рурни уйғотолмас эканмиз, бу фахрни 
қон-қонига сингдирмас эканмиз,   маъ-
навий дунёмиз  оқсоқланаверади!  

Бизнинг халқимиз содда, оқкўнгил 
халқ. Бир тану бир жон бўлишга ҳам, 
якдил ва аҳил бўлиб ҳаракат қилишга 
ҳам,  кеча-ю кундуз меҳнат қилишга 
ҳам тайёр халқ. Фақат уларга бир ҳо-
вуч  бузғунчилар тўсқинлик қилмаса-
лар бас! Шундагина, элпарвар Юртбо-
шимиз билан бирга мисли кўрилмаган 
марраларни эгаллашимиз  муқаррар!

Дунё тамаддунида ўзбеклар та-
рихининг янги саҳифасини яратиш 
даври келди. Янги қарашлар, янги 
фикр лар, ҳалоллик ва поклик билан 
янги ҳаёт қурайлик!

Мен нимадан куч олдим?
Дунё бошига келган пандемияни ёмонлайвериб чарчадик. Тўғри, 

ёмонни ёмон дейиш керак. У кўп азобларга, айрилиқларга, синовларга 
дучор қилди бизни. Яқин юз йилликлар ичида башарият кўрмаган оғир 
кунларни бошдан кечирдик. Бу эса замондошим, сиз билан бизнинг че-
кимизга тушди. Тарихга назар солсак,  боболаримиз инқилоб жангида, 
оталаримиз  иккинчи жаҳон урушида, мана биз эса кўзга кўринмас ҳийла-
гар вирус муҳорабасида кураш олиб бордик. Қизиқ, рўбарўйингда душ-
манинг турмаса, унинг кўзига қараб, кучи ва заиф томонини ҳис қилмай 
туриб жанг қилмоқ осон иш эмас экан. У сенинг ўнгинг ёки сўлингдан 
келадими, осмондан тушадими, ердан чиқадими, билмай қолар экансан. 
Фақат ёнингда турганлар йиқилгандагина кўрасан. Энг алам қиларли 
жойи эса ўша азизларингга  ҳеч қандай ёрдам қилолмайсан, даво топол-
майсан. Ота ўғлидан, она қизидан, ака синглисидан бехабар, сув тутол-
майди, бошини силолмайди... Ҳа, ҳар ким якка - якка ўлим билан олишди. 
Ёлғиз, бедаво кунларни бошдан кечирдик...  

Фарида АФРЎЗ

Шубҳасиз, ҳар бир миллат — алоҳида олам-
дир. Худога минг қатла шукр-ки, бу даҳри-дун 
аро бизнинг бирор-бир миллат олдида тили қи-
сиқ жойимиз йўқ. Бизнинг тил бутун дунё аҳлига 
энг кўп ўзак сўз тарқатган бой, қамрови кенг, 

чиройли забон ҳисобланади. Аммо ушбу тил билан биз 
қачон фахрлана бошлаймиз? Қачон она тилимиз жаҳон 
минбарларида бор жозибаси билан жаранг сочади? Қа-
чон бошқа миллат вакиллари ўзлари интилиб, эҳтиёж-
мандликдан таржимонлар тайёрлаб, тилимизнинг инжа 
сирларини, ижодиётимиз сеҳри-ю фольклоримиз санъа-
тини ўрганиш учун диёримизга ташриф буюришади?

Шу кунларда она тили сиёсатимизнинг бош масалала-
ридан бирига айланган бир пайтда, ўз она тилини мен-
симаётган, давлат тили бўлиб барқарорлашувини иста-
маётган айрим — ер юзида одам мақомида оёқ босиб 
юрган, ўзида бир жуфт кўз ва бир жуфт қулоқни жо қил-
ган ҳамда ичида озига бўлса ҳам мағзи бўлган мияси 
бор бошни  елкага ортмоқлаган, боз устига тариқдек бўл-
са-да, фаҳм-фаросат, ор-номус дегич туйғулардан ҳам 
мосуво бўлмаган тилдош, элдош орқадошларимга сўро-
вим бор:

— Қачонлардир шу атрофда туркийми, ўзбекми де-
ган ном билан ўтиб кетган аждодлар руҳи чирқирашидан 
қўрқмайсизми?

Қўрқмасангиз, гап йўқ. Мабодо қўрқаман десангиз, 
унда эшитинг. Энди  ёлғон-яшиқ, ялтоқлик, лаганбардор-
лик, мақтанчоқлик, жиззакилик каби “тузсиз фазилат”ла-
рингизни ташлаш керак. Ворисларга ҳамият ҳамда са-
мимият мулкини мерос қолдиришга жаҳд қилиш, бунинг 
учун турли тутириқсиз ва мантиқсиз баҳоналардан воз 
кечиш лозим.

Унутманг, ёппа оми ва лоқайд, беғужур миллатнинг 
тили “кун келиб ўлимга маҳкум”. Билгичларга қулоқ бер-
сангиз, не бир тиллар таг-туги билан бу ҳаёт саҳнидан 
йўқ бўлиб кетганини англайсиз. Тил эса жонли МИЛЛАТ 
дегани. Фанда қайд этилишича: “Муайян ҳудудда истиқо-
мат қилувчи, урф-одатлари, турмуш тарзи бир-бирига 
ўзаро яқин бўлган ва битта тилда гаплашадиган аҳоли 
қатламига миллат дейилади”. Бизнингча, бу мукаммал 
таъриф эмас. Ким қайси тилда туш кўрса, дард чекканда 
қай тилда нола чекса, янаям жўнроқ айтганда, онаси ва 
оила аъзолари билан мунтазам равишда қандай тилда 
суҳбатлашса, ўша миллатга мансуб бўлади. Шахснинг 
паспортида зикр этилган миллати ҳужжат соҳибининг асл 
табиатига ҳамиша ҳам  мос келавермаслиги, ҳатто унинг 
ўзига ибтидоий аждоди ёқмаслиги ҳам мумкин.

Ўзбекистон Республикасининг “Давлат тили тўғриси-
да”ги Қонуни расман қабул қилинганига 30 йил бўлди. Ас-
лида бундай Қонунга ҳожат бўлмаслиги керак, яъни ҳар 
бир давлатда бошқарув ўз миллатининг тилида амалга 
оширилиши табиий ҳолат деб қаралиши лозим. Аммо 
бундан бир аср муқаддам собиқ иттифоқ “доҳий”лари 
томонидан ғаразли ниятда, сунъий равишда чалкашти-
риб ташланган не-не миллатлар тақдири ҳали-ҳамон 
ўнгланолмай келмоқда. Хусусан, тилларидаги кичкина 
фарқлари асос қилиб олиниб, турли “...истонлар”га ажра-
тилиб, бошқа эл-элатлар вакилларини ҳам аралаштир-
ган ҳолда чуқур режа тузилган, токи улар мулоқотида 
ягона бир тилга зарурият туғилсин, шу тилни билган-
ларга яхшироқ яшаш ва ишлаш имконияти эҳтиёж бўлиб 
сингсин дейилган. Ўтган 70 йилда бу режа ортиғи билан 
уддаланди. Эндиликда, ғариб ва ўта қашшоқлашган тил 
меросхўрлари ўз “...истон”ларининг давлат тили тўғриси-
даги қонунларини чиқариб-да, бирор-бир самарага эри-
шишлари жуда қийин кечмоқда.

Ўшанда, Қонун ниҳоятда эҳтиёткорлик билан ишлаб 
чиқилган ва объектив ва субъектив сабабларга кўра бу 
ерда истиқомат қилиб турган бошқа миллат ёки бошқа 
тил вакилларининг кўнглига тегиб кетмасликка астойдил 
ҳаракат қилинган. Ваҳоланки, биз андишани рўкач қилиб 
авайлаётган миллатларнинг қайғусини ейдиган ўз дав-
латлари, у ерда эса ўз тиллари ривожи билан шуғулла-
надиган махсус мутасаддилари бор. Қисқаси биз ғамини 
чекаётган тиллар бизнинг кўмакка муҳтожлиги йўқ.

Хуллас, Қонун билан идораларда иш юритув давлат 
тилида, шунингдек, кўпчилик мулоқотда бўладиган тилда 
олиб борилиши белгилаб қўйилди. Бу ҳуқуқий меъёр, ай-
ниқса, амалдаги раҳбарларга қўл келди. Чунончи, кат-
та-кичик ташкилот бошлиқларининг қарийб аксари дав-
лат тилини нафақат билмайдиган, менсимайдиган, ҳатто 
бу тилда гаплашишдан ор қиладиган “маданиятли, са-
водли” кадрлардан танлаб қўйиб келинган эди. Уларнинг 
ислоҳ қилиниши эса кўзда тутилмади. Миллий Истиқлол 
энг аввало, миллий тилни озодликка чиқариши шарт-
масмиди? Нега Қонун ижросини таъминлаш чораси фа-
ромуш қилинди?

“Давлат тили тўғрисида”ги қонунга қўшимча ва ўз-
гартиришлар киритиляпти экан. Бошқа қонунларга ки-

ритилган ўзгаришларда катта ижобий силжишлар ку-
затилмоқда. Демак, бу саъй-ҳаракат ҳам депутатлар 
томонидан мазмунли ва муваффақиятли амалга ошири-
лишидан умид қилиш мумкин. Ҳарқалай, безовта қила-
ётган таклифларни жамоатчилик эътиборига етказиш за-
рар қилмас.

Қонунда давлат тили — ўзбек тили деб эмас, ўзбек 
адабий тили деб белгиланиши керак назаримда. Адабий 
тил аввало, турли шева ҳамда лаҳжаларда гаплашувчи, 
бир қадар тарқоқ мазкур миллатни бирлаштирувчи қуд-
ратга эга. Токи, кундалик турмушда бир-бирларининг сўз-
ларини, қилиқларини калака қилиб юрар экан, элда бир-
дамлик бўлиши мушкул. Ижтимоий тармоқларда жавлон 
ураётган блогерлардан тортиб, марказий телевидение 
телесухандонларигача, радио тўлқинлари орқали шоу 
уюштиргич бошловчилардан то тадбирлар тамадасигача 
фақат ва фақат адабий тилда сўзлашлари талаб эти-
лиши лозим. Бу гўзал тилни ўрганишга ҳамма интилиши, 
нафақат ўзбек, балки шу диёрда яшаётган бошқа юрт-
дошлар ҳам бу тилни севиб истифода этишларига эри-
шиш чоралари кўрилиши керак. Бунинг учун энг аввало 
ҳокимият жиловдорлари шу  тилда туш кўришлари, шу 
эл дардини чуқур англашлари зарур бўлади. Айни дамда 
амалдаги адабий тил ўзбек тили имкониятларини тў-
лиқ қамраб олмаган, яъни туб аҳоли шеваларида истеъ-
молда бўлган муқобил омоним ва синоним сўзлар, нақл, 
ибора ва ишоралар мазкур доирадан четда қолиб кетган.

Давлат тилининг равнақи учун яна нима қилмоқ керак?
Қонун ижросини таъминлаш чора-тадбирлари юзаси-

дан алоҳида дастур, хусусан, махсус низом ёки йўриқ-
нома ишлаб чиқилиши мақсадга мувофиқ кўринади. Бу 
ҳужжатда: маиший хизмат, тиббиёт, савдо, ижтимоий ҳи-
моя, банк каби соҳа ходимларининг оддий аҳоли билан 
мулоқоти, оммавий ахборот воситаларидаги чиқишлар, 
кинодаги сўзлашувлар, мажлис-йиғинлар, барча иш юри-
тув фақат адабий тилда (шунингдек, Қорақалпоғис тонда 
қорақалпоқ тилида ҳам) олиб борилиши қатъий белги-
лаб қўйилиши, олийгоҳларга кириш имтиҳонларидан 
бири, яъни асосийси ўзбек тили ва адабиётидан ёзма 
бўлиши, давлат бошқаруви мансабдорларининг адабий 
тилни қай даражада билиши салоҳияти ҳамда жамоатчи-
лик олдида қиладиган маърузасини агар ўқиб берадиган 
бўлса, ўша маъруза матнини айнан ўзи ёза олиши қоби-
лияти ҳам соҳа мутахассислиги билан бир қаторда си-
новдан ўтказилиб, ундан кейин лавозимга тайинланиши 
масаласи ўйлаб кўрилиши зарур. Албатта, бошқа хори-
жий тилларни билган ходим рағбатлантирилиши, муайян 
имтиёзларга эга бўлиши лозим, аммо унинг ушбу муваф-
фақиятлари ўзбек адабий тилини (бозор, маиший тилини 
эмас) эл қатори билганидан кейингина ҳисобга олиниши 
керак.

Юқорида зикр этилган Дастур (йўл харитаси) тўлиқ 
амалга киритилиб, натижаси сезилмагунича, Давлат 
тили қонуни бузилганда маълум бир санкциялар қўлла-
нилиши, ҳолатни расмийлаштириш тартиб-қоидалари 
жорий қилиниши ва фаолият билан шуғулланувчи мах-
сус Тил инспекторлари тайинланиши мақсадга мувофиқ 
бўлади.

Ўзбекона бағрикенглик ва андиша билан бундай ис-
лоҳотни амалга ошириш мумкинми, нима дейсиз,менинг, 
мунисгина-мўмингина  тилдошим? Майли, манави шеър -
 ни ҳам пичирлаб ўқиб қўя қолинг:

Бизнинг тил
Эй, сиз, очун олимлари, билиб олинг,
Қулоғингизга бир гапни илиб олинг.
Энг кўҳна ҳам, энг кекса тил, у қайси тил?
Шак-шубҳасиз (бу бизнинг тил) – бу биззи тил.
Яратганнинг илк яратган инсони ким,
Ўйлаб кўринг номи қайси тилда муқим?
Ҳур гўдакнинг “инга”сида недир маъни,
“Мамма” деган сўзни излаб топинг қани?
Одам Ато бани башар отаси-ку,
Ҳаво – ҳаёт, бор мавжудот асоси-ку.
Ҳар саволга мантиқ мезон бўлса асл,
Барча тиллар илдизи тил – бу биззи тил.
Тарих титинг, майли, Тош асридан келинг,
Тўзғиб ётур йўлда тиллар тилим-тилим.
Ғордан чиқар: ғудур-ғудур  – овчи тили,
Қирда, ана, жангчи ботир – довчи тили.
Севги тили – ошиқ тили, қўшиқ тили,
Илму урфон… энг бошида бешик тили.
Юлдузи тил бўлар балки, келгуси тил,
Бироқ қадим ер юзи тил, бу биззи тил.

Ҳол Муҳаммад ҲАСАН, 
шоир.

Қадим ер юзи Қадим ер юзи 
тили бу — тили бу — 
бизнинг тил!бизнинг тил! Пандемия сабабли жорий қи-

линган чекловлар сабаб ҳар куни 
ишга пиёда бориб-келавериб ўр-
ганиб қолибманми, карантин та-
лаблари юмшатилгач ҳам уйимиз-
нинг ёнидан жамоат транспорти 
ўтиб турса-да, пиёда юргим кела-
веради. 

Қолаверса, Гулистон шаҳри 
“Буюк келажак” массивидаги ҳар 
бир кўп қаватли уйнинг ҳовлисида 
турли-туман, ранг-баранг гуллар 
барқ уриб яшнаб тургани, айниқса, 
ҳар бир подъезд олдидаги 0,2-0,3 
сотихли мўъжазгина экин май-
дончаси четига экилган райҳонга 
қўлларимни теккизиб, димоғимга 
урилган хушбўй ҳиддан кайфия-
тим кўтарилиб, ишхонага енгил 
тортиб, хушкайфият билан ки-
риб бораман. 

Давлатимиз раҳбарининг ташаб-
буси билан эҳтиёжмандларга Сир-
дарё вилояти марказидан кўп қаватли 
уйлар қурилганди. Мен ҳам “Буюк ке-
лажак” массивидаги 7 қаватли уйга 
кўчиб ўтдим. Тўғриси, ўшанда менга 
кўп қаватли уйдан жой ажратилга-
нида, бироз норози бўлгандим. Чунки, 
“дом”имиз атрофида дарахтлар экил-
маган, олд тарафдаги 0,2-0,5 сотих-
гача бўлган ерга тупроқ тўлдирилган, 
бир туп гиёҳ ҳам унмаган эди-да. 

Сал вақт ўтмай, мен каби бошқа 
— уйли бўлганлар бирин-кетин кў-
чиб кела бошлади. Қўни-қўшнилар 
кўпайди. “Домкўм”ни ҳам, уй фаол-
ларини ҳам сайладик. “Меҳнат ин-
сонларни бирлаштиради”, деганлари 
бор гап. Бунга, мана бир йилга яқин 
бир “дом”да яшаб, қўни-қўшнилар би-
лан қариндош-уруғдан ҳам яқин бўлиб 
кетганимизга ўзим шоҳидман. 

“Инсоннинг қўлигул”, деб бежизга 
айтишмаган экан. Уй фаоллари бош-
чилигида, эрта баҳордан иш қизиди. 
Кимдир бозордан турли-туман гул 
уруғлари, бошқаси помидор-бодринг, 
булғор қалампири, кимдир мевали, 
манзарали дарахт, яна кимдир райҳон 
кўчатлари олиб келишди, экдик. 

Карантин жорий этилиб, бўш вақти-
миз кўпайиб қолди. Навбатма-навбат 
“дом”имизнинг экин ҳовлисига тушиб, 
чопамиз, бегона ўтдан тозалаймиз, 
суғорамиз. Қувонарлиси, “бу сеники, 
бу меники” дейиш йўқ, “бу уй бизники, 
бу экин майдончаси ҳаммамизники”, 
деб ҳавас билан, мўъжазгина экинзо-
римизда меҳнат қилдик. 

Мендан бир қават пастдаги қўшни-
ларим Анвар ва Шерзод акалар-ку, кун 
бўйи “агорот”имиздан чиқишмайди. 
“Унутманглар, бу бир бизники эмас, 
ҳаммамизники, “вес дом”имизники, бу 

гўзалликдан баҳра олинг”, дейишади. 
Ватанимиз мустақиллигининг 29 йил-

лик байрамини ҳам “дом”имиздагилар 
билан, ҳавас қилса арзийдиган, ранг-ба-
ранг гулзорга, ажойиб экинзорга  айлан-
тирилган ҳовлимизда кутиб олдик. 

Эҳтимол, бизнинг “Буюк келажак” 
массивида жойлашган 7 қаватли 
20-уйимиз Гулистон шаҳрида ўтаётган 
“Гуллар фестивали”да юқори ўринни 
ололмаслиги мумкин. Аммо биз бу 
гўзалликни, аслида ушбу фестиваль 
учун эмас, балки, фарзандларимиз, 
ўзимиз, қолаверса, уйимизга меҳ-
мон бўлиб келадиган яқинларимиз ва 
ҳамманинг баҳри-дили очилиши учун 
яратдик. Ишонмасангиз, сиз ҳам бир 
меҳмон бўлиб келинг, табиий гўзал-
ликдан кўнглингиз тоғдек кўтарили-
шига ишончим комил.

Моҳира ЙЎЛДОШЕВА
Сирдарё вилояти.

“Буюк келажак”да 
мен ҳам яшайман

Мен ўзбекман, Тангрим асраган
Болдан ширин она тилим бор.
Уни забун этмоқ истаган
Каслар бари бўлди хору зор.

Мен ўзбекман, дилим изҳорин
Чечакларга айтгум шивирлаб.
Она тилим, сенсан баҳорим,
Жоним гуллар ахир сен сабаб.

Сен туфайли онажонимга 
“Жаннатимсиз” –  дея олгайман.
Алла айтиб болажонимга,
Ўзбеклигин дилга солгайман.

Мен ўзбекман, залворли юким,
Қароғимда Синолар шони,
Она тилим, ҳаётсан токим,
Увол кетмас Фитратлар жони.

Мен ўзбекман, яшноқ тилим бор,
Жарангига булбул харидор.
Тангрим берган жон она тилим,
Сен борсанки, Ватаним пойдор! 

Лайло ШАРИПОВА, 
БухДУ ўзбек адабиёти кафедраси доценти,

 ф.ф.д., шоира.

Гапнинг очиғи, бош шифокорнинг ичидан оти-
либ чиққан, лекин такаллуфни унутиб “ноўрин” 
айт ган гапи асоссиз эмасди. У айтмоқчики, “ҳо-
зирги тирикчилик ташвиши билан банд одамлар 
ош-нон ўрнига обуна бўлишармиди, қолаверса, ҳо-
зир “мажбурий обуна”, деган нарсалар бўлмаса...” 

Наҳотки, халқимиз газеталарга шу қадар бе-
фарқ бўлиб қолдийкин?! Ахир матбуот куч-қуд-
ратини намоён этган инсонлар юртимизда кам 
эмас-ку! 

Қолаверса, газета — қудратли куч. Халқимиз 
босма сўзга алоҳида эътиқод қўйган. Мабодо бир 
масала бўйича баъзан минг нафар ходимни хизмат 
сафарига юборилганда ҳам битта матбуот чиқиши 
берган самарага эришиш мушкул. Айтайлик, Поп 
туманида Ўзбекистон Республикасида хизмат кўр-
сатган журналист Ортиқали Номозов ҳам маҳал-
лий нашр нималарга қодир эканлигини кўрсатган 
пайтлар бўлди. Туман газетаси адади айрим ре-
спублика нашрларидан ошиб кетди. Унинг саҳи-
фасида туман ҳокими ўринбосари танқид қилинди. 
Шунда газета ўз муассисини танқид қилиши мум-
кинми, деган савол пайдо бўлди. Изоҳ беришла-
рича, бу ўринда муассис ҳокимлик, ҳоким ўринбо-
сари эса якка шахс. У киши танқиддан холи зонага 
кирмайди. Шунда ҳам фаолиятида илгарилаб кет-
ган муҳаррирни жиловлашга уринганлар топилди. 

“Поп тонги” газетаси ҳозир ҳам чиқиб турибди.  
Лекин илгариги жозиба йўқ. Адади ҳам уч хонали 
рақамда ифода этилади. Бу ҳолдан тумандаги раҳ-
барлар мингдан-минг розига ўхшайди. Тинчликка 
нима етсин. Улар орасида ҳатто: “Мен газета ўқи-
май қўйганман”, деб мақтанадиганлар бор. Қизиқ, 
газета ўқимаслик ҳам фазилатми?. Бу гап “Мен те-
левизор кўрмайман” деган лоқайд муносабатга ўх-
шайди. Буёғини сўрасангиз: “Мен Ўзбекистон те-
левидениесини кўрмай қўйганман”, дегувчилар 
ҳам топилади.  Наҳотки юртимизда рўй беряётган 
кенг миқёсли ислоҳотлар, янгиланишлар ҳақида 
ҳикоя қилувчи воқеа-ҳодисалар сизни қизиқтир-
маса? “Ахборот” дастури бугунги ҳаётимиз ҳақида 
тезкор ахборот беришини билмайсизми? Ундай-
лар ўзларини цивилизациянинг олдинги марра-
сида деб ҳисоблашади. Аслида эса ватанпарвар-
лик туйғусидан анча узоқдадирлар.

Энди “Мажбурий обуна” масаласи ҳақида. Бу 
ҳам ошкораликнинг пинҳона мухолифларидан 
чиққан гап бўлса керак. Газетага обуна бўлинг, 
унда сизни қизиқтирадиган масалалар ёритилади, 
деган гапни айтиш ҳам “мажбурий обуна” бўлар-
миш. Ахир мажбурий таълим бор-ку?! Мажбурий 
суғурта, мажбурий ижрога нима дейсиз?

— Бугунги кунда афзаллиги намоён бўлган 
плас тик карточкалар ҳам аҳолига тушунтириш 
орқали жорий этилди, — дейди андижонлик жур-
налист Абдумуталиб Абдуллаев. — Ҳамма нар-
сани ўз оқимига ташлаб мақсадга эришиб бўл-
майди. 

Шундай бўлдики, қаерда обуна ташкил этилса, 
ўша ҳақда криминал воқеа ҳақида айтилгандай ха-
бар берилди. 2018 йилда Бекобод туман халқ таъ-
лими бўлими мудири Ҳасан Собирназаров мактаб 
директорларига обунага эътибор қилишни сўра-
ганида “мажбурий обуна” жорий қилганлиги учун 
(шунақа формулировка бормикан?) вазифасидан 
озод қилинди. Тошкент вилояти ХТБ бошлиғига 
интизомий чора кўришди. 

Зангиота тумани ҳокими ўринбосари Бахтиёр 
Мамадалиевга “мажбурий обуна”ни ташкил этган-
лиги учун 15 миллион сўмдан кўп миқдорда жа-
рима белгилашди. Маъмурий суд бу масалани 
Б.Мамадалиев фойдасига ҳал қилди. Ҳа, маъна-
вият жабҳаси ҳам “жанг майдони” эканлиги маъ-
лум бўлмоқда.

Тиражи бўйича “Гиннеснинг рекордлар кито-
би”га тушган “Аргументы и факты” ҳафтаномаси 
аввал бошда собиқ итиффоқнинг “Знание” жамия-
тига қарашли мўъжазгина бир нашр бўлганлигини 
ҳамма ҳам билмаса керак. Лекторлар жойлардаги 
чиқишларида бу нашрдаги далил ва мисоллардан 
фойдаланиш мақсадида ташкил этилганди. Ушбу 
нашр оммавий газетага айланган бир пайтдаги со-
биқ Иттифоқдаги бюрократлар бош муҳаррирни 
“қулоқсизлиги” учун ишдан бўшатмоқчи бўлишади. 
Кенг жамоатчиликнинг ошкоралик ша роитида қат-
тиқ туриши бунинг амалга оширилишига йўл қўй-
магани ҳам матбуотнинг қудратини намоён эт-
ганди ўша пайтлар. 

Газеталар икки томчи сувдай бир-бирига ўх-
шаши муштарийни бездирувчи омилдир. Айрим 
муҳаррирларга шу ҳақда гапирсангиз, “Ҳар нашр-
нинг ўз обуначиси бор” деган фикрни айтишади. 
XX асрнинг 70-йилларида “Тошкент ҳақиқати” га-
зетасида Александр Абалян деган моҳир фото-
журналист ишларди. А.Абалян бир куни нолиб 
қолди: “Тракторнинг расмини қандай олиш мум-
кин? Тўғриданми, ёнбошиданми ёки тескари то-

монданми?” Бу бирхиллик ижодкорнинг жонига 
текканидан дарак эди. Ҳозир айнан битта хабарни 
айнан кўчириб бериш интернетдаги сайтларга ҳам 
кўчган. Йўли осон манбани кўрсатишади-ю бера-
веришади. Айрим газеталар кунда, кунаро ўтка-
зилаётган матбуот конференцияларидан олинган 
бир қолипли “пресс-релиз”ларни бермай қўйгани 
тўғри бўлмоқда. Акс ҳолда газета саҳифалари “Гап 
йўғида гап” қабилидаги “эгизак” материаллар би-
лан тўлиб кетади.

Баъзи ҳамкасбларимиз танқидни кўпайтириш 
керак дейишади.  Тўғри, танқид газетани тиш ли-
тирноқли қилади. Лекин фақат танқидга урғу бе-
риш ҳам бир томонлама қараш. Эндиликда дав-
рий нашрлар танқидий-таҳлилий материаллар бе-
ришни тақозо этмоқда. Ҳаётимизда рўй бераётган 
негатив ҳолатни кўрсатиб бериш учун катта калла 
керак эмас. Журналист ҳам шу жамиятнинг аъзоси 
бўлиб, ҳар бир ҳолатни ўз дардидай қабул қилиши, 
имкон қадар ўша аҳволни ўнглаш учун нима қилиш 
кераклигини айтиши лозим. 

Ҳар бир ҳолатга ватанпарварлик нигоҳи билан 
қараш муҳимдир. Мамлакатимизда кенг қамровда 
татбиқ этилаётган ислоҳотларга суръат бахш этиш 
матбуотнинг бирламчи вазифасидир.

Ҳаётда рўй бераётган янгиланишларни мақта-
ниш, чираниш оҳангида эмас, балки ўша ютуқлар-
нинг асл мағзини очиб бериш маъносида шарҳлаш 
мақсадга мувофиқдир. Бирор субъектда таркиб 
топ ган ибратли тажрибани байроқ қилиб мадҳ 
этиш эмас, балки бошқа жойлар мулкига айланти-
риш айни муддаодир. 

Ҳар бир воқелик  қонунийлик жиҳатлари адолат 
мезонига қандай жавоб беришини аниқ белгилаш 
муҳим. Нимаики амалга оширилмасин, ҳаммаси 
Ватан қудратини юксалтириш манфаатларига мос 
келиши талаб этилади. 

Давлатимиз раҳбари ҳаётимиз тақозо этаётган 
долзарб масалаларни видеоконференция йиғи-
лишларида навбатма-навбат муҳокама қилиш 
орқали асосий вазифаларни белгиламоқда. Бу-
гунги кунда долзарб саналган соҳалар – саноатни 
ривожлантириш бўладими, қишлоқ хўжалигини 
тараққий эттиришми, туризм инфратузилмасини 
ривожлантиришми, хорижда меҳнат қилаётган 
фуқароларни қўллаб-қувватлаш масалаларими, 
давлат – хусусий шерикликни кенгайтириш бора-
сидаги ишлар ҳақидами, коронавирус пандемияси 
шарои тида туғилган ноқулайликларни енгишми, 
чиқиндилардан оқилона фойдаланишми – ҳам-
масида дунё мезонидан баҳолаганимизда қолоқ-
лик ва камчиликларимиз яққол кўриниб қолади. 
Ишлаб чиқаришни модернизациялаш, рақамли 
технологияларни изчил татбиқ этиш борасида на-
фақат мас ъул раҳбарлар, балки оддий ходимлар 
тўла хабардор бўлиши керак.

Бир қарашда ишларимиз гуркираб ривожла-
наётгандай.  Муайян соҳани олиб жиддий таҳ-
лил қилсак, оқсашларимиз кўзга ташланиб қо-
лади. Жаҳон андазалари фаолиятимизни баҳо-
лашда доимий мезон бўлмоғи зарур. Афсуски 
кўпдан буён “Бизга бўлаверади” деган гап ўрна-
шиб қолган. Бу камтарлик эмас, нотўғри қараш-
дир. Аҳоли ўртасида ижтимоий фикр уйғотиш 
матбуотнинг муҳим вазифаси ҳисобланади. Кў-
плаб соҳага хос бўлган камчилигимиз — иш са-
марадорлигини яхшилаш борасида ишончли ти-
зим яратилмаганлигидан.

Ҳамма нарса таққосланганда  яққол кўринади, 
дейдилар. Инсониятнинг тириклик омили — сув 
ва ҳаво эканлиги маълум. Шу маънода биз ҳар қа-
дамда “Яшасин ҳаво, яшасин сув” деб хитоб қи-
лавермаймиз. Яхши яшаш сув ва ҳаво каби тинч- 
осойишта ҳаётимиз туфайли эканлигини баралла 
айтавермаймиз. Шу тинчликни қадрига етиш, уни 
эъзозлаш учун айтиш керакка ўхшайди. Ахир ке-
йинги йилларда  минтақамиздаги қўшни давлат-
лар халқлари  билан аҳил ва иноқ муносабат ўр-
натганимиз алоҳида эътироф этишга арзимай-
дими? Қўшниларга хайрихоҳлик муносабатида 
бўлиш, уларнинг ҳам дўстона қарашлари  неча 
йиллардан  буён эришолмаётган орзуимиз эди-ку! 
Бу ютуқни ҳеч қандай рақам ёки бошқа ўлчовларда 
ифодалаб бўлмайди. 

— Доимги одатим шундай: ҳар куни газе-
таларни ўқиб борсам, руҳим поклангандай 
бўлади, — дейди иқтисодчи олим Борий Раҳи-
мов.  — Газет кўрмаган пайтларда, узр-ку, бе-
таҳорат юргандай бўламан.  Ахир Ватани-
мизда рўй берган янгиликлардан хабарсиз 
яшаш мумкинми?

Мана шу маънавий эҳтиёж учун ҳар қанча 
ишласа арзийди. Ҳали ҳам газетани интизорлик 
билан кутувчи, эзгу муждалардан илҳом олувчи 
инсонлар орамизда кўп. Фақат уларнинг кўнглини 
топиш керак. 

 Шуҳрат ЖАББОРОВ.

БУГУННИНГ ГАПИ

Газетани 
ким ўқийди 
ҳозир?

“Азага борган хотин ўз дардини айтиб йиғлайди”, деган нақл бор. Кўчма маъноси: ҳар ким 
ўз муаммосини бошқаларга ёзғиради. Сиҳатгоҳлардан бирининг сўлим гўшасида ўтган йили 
5-6 нафар дам олувчилар гурунглашиб ўтирибмиз. Ўша санаторий бош шифокори суҳбат 
мавзуини очди:

— Ёз ойларида дам олувчилар гавжум бўлади. Қиш фаслида ҳаммаёқ ҳувиллаб қолади. 
— Муаммони ҳал қилса бўлади, — деб сўз қотди суҳбатдошларимиздан бири. — Мана, ора-

мизда матбуотдан вакил бор. Газетада битта мақола ёки реклама берсалар, мижозларингиз 
қиш фаслида ҳам кўпайиб қолар...

— Эй, газетани ким ўқийди ҳозир? — даб-дурустдан эътироз билдирди шифокор.
— Ўқийдиган қилиб берса, ўқишади.

Аксинча, уларнинг 99 фоизи ҳар доим 
“бошоғриқ” мавзуларни кўтариб юрадиган 
баъзи хорижий оммавий ахборот восита-
лари ҳамда мамлакатимиздаги нари борса, 
уч-тўртта оммалашган сайтлар ва  бир қа-
тор телеграм каналларни киприк қоқмай, қу-
лоғи динг бўлиб кузатиб ўтиришларини айт-
маганда, бошқа ишлари, кўпинча ахборот 
йиғиш, ҳисобот тайёрлаш, келган хат, муро-
жаатларга жавоб ёзишдан иборат. 

Нари борса, раҳбариятга тегишли бирор 
ҳудуддан шикоят чиқса, ўша заҳоти, раҳ-
бари топшириғи билан албатта, у ўша жойга 
ўқдай учиб боради ва масалага ўзича “холи-
сона” ечим топиб қайтади...

Хўш, аввалбошда роса мақталган, кре-
атив, замонавий, хуллас, турлича янги та-
лаблар юкланган бу услуб, таомил ўзини 
қай даражада оқлаяпти?

Йўқ, қайси бир матбуот котиби ё ахбо-
рот хизмати мутасаддисини олмайлик, ак-
сар қисми муроса-ю мадора йўлини танлаб 
ишлаяпти, десам, эртагаёқ юзтаси ёппа-
сига ёқамга ёпишади. Нималар деб оммани 
чалғитяпсиз, дейди. Ахир, биз ҳар қандай 
вазиятда, айниқса, ҳозирги пандемия ша-
роитида онлайн, видеоконференцалоқа, 
хулласки, турли-туман  масофавий усул-
ларда ўтказаётган тадбирларимизни кўрма-
япсизми, ҳали телевизорда, ҳали ижтимоий 
тармоқлардаги сайту каналларимизда неча 
минг-минглаб материалларимиз потирлаб 
чиқиб ётибди, биз туну кун ишлаяпмиз, де-
йишлари аниқ. 

Рақамлар керакми, марҳамат, шунча 
марта... ўқий десанг кўзлар тиниб кетади 
бу ҳисобот-рақамлардан, ишонсангиз. Ле-
кин қани, сизнинг номигагина тасдиқлан-
ган, қанча нуфузли идораларга жўнатил-
ган қуп-қуруқ режангиз халқимиз ҳаётида 
қандай акс этаяпти, деб сўраб кўрайлик-чи, 
нима деб жавоб қайтарар экан ана шу 
муҳтарам матбуот котиблари!

Зўр ишлаяпсизлар, одамлар сизлар-
дан мингдан-минг рози, сиз мансуб бўл-
миш маҳкамангизга келаётган ҳамма му-
рожаат, шикоятлар ўз вақтида ечимини то-
паяпти, сиз халқ ва раҳбарият ўртасида 
кўприк бўлиб, ўз вазифангизни муносиб 
уддалаяпсиз, яшанг, дейдиган бўлсам-чи? 
Унда мен ёлғон гапирган бўламан. Негаки, 
бугунги матбуот котиблари (асосан дав-
лат бюджети ҳисобидан харажатлари қо-
планадиган идора ва ташкилотлар назарда 
тутиляпти, негаки, нодавлатларнинг йўриғи 
бош  қа албатта)дан кўпчилиги ўзи фаолият 
юритаётган тизим билан ОАВ ўртасида 
яширинча “Хитой девори” қуриб олганига 
анча бўлди. Шунинг учун ҳам бугун айрим 
(афсуски, ҳаммаси эмас) босма нашрлар, 
телеканаллар, сайт ларда берилаётган 
танқидий чиқиш лар қумга сингган сув-
дек изсиз йўқолиб кетяпти. Нари борса, 
икки энликкина (шундай эгизак жавобларни 
ҳатто, қоп лаб йиғиб юрган инсонлар ора-
мизда кам эмаслиги ҳақиқат) расмий 
хатни жўнатиб қутилишади, холос. Юрт-
дошларимизга ўз мурожаатлари юзасидан 
халқ қабулхоналари, ҳукумат миқёсидаги 
маҳкамаларга йўлланган жавоблар, ҳам-
ма-ҳаммасининг мазмуни деярли фарқлан-
майди, бир хил, нима бўлсаям, масъулият-
дан қутилса бўлди. Вақт ўтиши ҳисоб. 

Кейинги пайтларда яна бир қизиқ манза-
рага гувоҳ бўляпмиз: ўша матбуот котиби 
ОАВда чиққан танқидий материални имкони 
топди дегунча хўжайинига кўрсатиб, у киши-
нинг нозиккина асабларини бузишни ўзига 

эп кўрмайди? Тўғри-да, қайси темир танли 
раҳбар эрталаб ишга келибоқ, ўз тумани, 
вилояти ёки вазирлиги, борингки, бирор қў-
митаси танқид қилинган мақола-чиқишини 
хуш кўради? “Юқори”дан эшитиб қолмаса, 
аксар ҳолларда бундай кутилмаган чиқи-
шларга шошилинч равишда, хаспўшлан-
ган ёлғон (шаблон десам, балки тўғрироқ 
бўлар) жавоблар тайёрланади. Шу билан 
тамом, ўрага сичқон тушди, гулдур гуп. 

Бундай мисоллар тиқилиб ётибди. Аф-
сусланарли жиҳати, танқидга муросасиз 
раҳбарлар ҳозир пандемияга ич-ичидан 
раҳмат айтаётган бўлса не ажаб! Сабабки, 
ҳаммаёқда карантин, шикоятга ўрин йўқ, ях-
шиси, уйингизда қолинг! Худди шундай ҳо-
лат бизнинг таҳририят мисолида кўп марта 
рўй бергани учун айтаяпман.

Яна бир оғриқли масалага ечим топиш 
фурсати етди деб ўйлайман. У ҳам бўлса 
кейинги пайтда маҳаллий ҳокимликлар (ту-
ман, шаҳар, вилоят миқёсида) ҳукумат қа-
рори ижросини расмиятчилик учунгина ба-
жариш учун тажрибасиз, журналистикадан 
бутунлай бехабар, компьютер ё интернетни 
чала-чулпа биладиган думбул ёш-ёш йи-
гит-қизларни матбуот хизматларига ёппа-
сига ишга олиб ётибди. На малака бор, на 
хат-савод бундайларда. Оқибатда тўрт қа-
тор сўзни эплаб ёзолмайдиганлар ҳар қа-
дамда “қовун тушириб” қўйишяпти.

Таклифим, ҳозир мўмайгина ойлик маош 
олиб, расман фаолият юритаётган мат-
буот котибларининг профессионал журна-
листика, ижодий салоҳиятга алоқадорлик 
масаласи атрофлича кўриб чиқилиши за-
рур. Улар орасида шу соҳанинг қаттиқ но-
нини татиганлари, эл орасида обрў-эътибор 
қозонганлари бармоқ билан санарли. Аммо 
шу баҳонада ўз вазифасини сидқидилдан, 
ҳалол ёндашган ҳолда уддалаётган ҳам-
касбларимиз меҳнатини ҳам эътироф эт-
моқ жоиз деб ҳисоблайман. Масалан, Ҳа-
ётхон Шамсутдинов (Бош прокуратура), Се-
вара Ўринбоева (Адлия вазирлиги), Фозил 
Фарҳод (Ўзбекистон Ёзувчилар уюшмаси),  
Муҳаммаджон Обидов (Фарғона вилоят ҳо-
кимлиги), Беҳзод Қобулов (Тошкент вилоят 
ҳокимлиги), Лола Раҳмонбоева (Туризмни 
ривожлантириш давлат қўмитаси), Беҳ-
зод Бозоров (Ўзсаноатқурилишбанк), Юнус 
Бўронов (АТБ “Халқ банки”), Сарвар Очилов 
(АТБ “Микрокредит банк”) сингари матбуот 
хизмати раҳбарлари ва яна бошқа бир қа-
тор идоралар матбуот котиблари ёритила-
ётган ҳар бир мавзуга холисона муносабат 
билдиришга уринаётганини қутлаш керак. 

Яна бир унчалик мураккаб бўлмаган, де-

ярли катта куч ёки маблағ талаб қилмай-
диган беминнат  тажрибани оммалашти-
риш вақти соати  етиб келди шекилли. Бу 
бевосита жойлардаги маҳаллий ҳокимли-
клар қошидаги ахборот хизматлари фаоли-
яти билан боғлиқ. Шу ўринда ибратли бир 
мисолни келтирмоқ жоиз: Китоб тумани ҳо-
кимлиги шафелигида очилган телеграм гу-
руҳининг  ижтимоий тармоқларда, айниқса, 
“Facebook”даги мулоқотлари аҳоли ўрта-

сида катта қизиқиш уйғотаётганига кўп бора 
гувоҳ бўлдик.

— Табиийки, мурожаатларнинг маз-
муни турлича, очиғи, аксарият қисми 
танқидий руҳда. Ҳоким қаерда бўлишидан 
қатъи назар, ўзи ижтимоий тармоқда ва 
аҳоли билан кечадиган учрашувларда ҳам 
ошкора эълон қилган телефонидаги теле-
грам рақами, ишонасизми, 24 соат очиқ 
туради. Савол-жавоблар ҳам анчайин эр-
кин. Албатта баъзан ўринли, ўринсиз, ма-
за-бемаза аччиққина танқидий фикрлар 
ҳам чиқиб қолади. Имкони борича ҳар бир 
мурожаатнинг мазмун-моҳиятига қараб, 
тегишли тартибда назоратга олиниб, ке-
чиктирмасдан чора кўришга ҳаракат қи-
линаётгани одамларга маъқул бўляпти, 
— дейди Маънавий-маърифий ишлар са-
марадорлигини ошириш ва давлат тили 
қонун ҳужжатларига риоя этилиши бўйича 
Китоб тумани ҳокими маслаҳатчиси, Ўзбе-
кистон Ёзувчилар уюшмаси аъзоси Лола 
Ўроқова.

Афсуски, Оддий ҳақиқат шуки, давлат 
раҳбари истаётган ва кутаётган холислик ва 
ҳаққонийлик бизнинг ҳақиқий ҳаёт мезони-
мизга айлансагина, одамларнинг ишончини 
қозона оламиз. Акси бўлса, яна ўша эски 
тос ва эски ҳаммомлигича қолаверади. Ўз-
гаришни ўзимиздан бош ламасак, маломат 
тошлари отилаверади: журналистлар ун-
доқ, блогерлар бундоқ, матбуот котиблари 
қотиб қолган, тўғри танқидни кўтаролмайди, 
раҳбарининг қош-қовоғига қарайди, бай-
рамлар баҳонасида сийланган бўлса, урди 
Худо, қабилидаги нордон гапларни эши-
тиб, теримиз қалинлашиб, қулоғимиз қотиб 
қолмаслиги керак. Аксинча, ҳушёр бўлма-
сак, кечирилмаймиз. Шундоғам мақтангу-
лик ҳолимиз қолмаяпти. Ҳали униси, ҳали 
буниси жамият оғриқларига даво-малҳам 
топилмаётган нуқталарда, гарчи норасман 
бўлса-да, “тўртинчи  ҳокимият” вакиллари 
саналган журналистларни ҳам жамиятда 
кечаётган эврилишлар силсиласида томо-
шабинлик, муросасозлик қилаётгани боис 
айрим узоқни кўролмаётган, худбин, такаб-
бур корчалон, амалдорларга қўшиб айбла-
шаётгани ҳам ростлигини  инкор қилолмай-
миз. 

Энди катта тошойнада бизнинг аксимиз 
ҳам кўриниб қоляпти. Ана шу соялар ортида 
Ҳақиқат отлиғ ҳакам бўйлаб турибди. Девор 
ортида эса...

Норқобил ЖАЛИЛОВ, 
Ўзбекистонда хизмат кўрсатган журналист.

ҲАҚИҚАТ ДЕВОР ОРТИДА ЭМАСҲАҚИҚАТ ДЕВОР ОРТИДА ЭМАС
ёки матбуот котиблари қачонгача ўз раҳбарини танқиддан ҳимоя қилади?ёки матбуот котиблари қачонгача ўз раҳбарини танқиддан ҳимоя қилади?

Бозордаги қассобга бориб, “ака, нархни кўтарво-
рибсиз, ўзингиз мол боқиб, заҳмат чекиб етиштир-
магансиз-ку,  молни бозордан олиб, сўйиб сотяпсиз 
холос” десангиз,  инсофга келади, келиштириб бер-
воради.

Атторлару бошқа олиб сотарлар  ҳам шундай:  
“перекупшик”лигини юзига солсангиз, ранги қизариб 
инсофга тез келади...

Лекин у ёқдан, бу ёқдан “запчасть” олиб мошин ясаб со-
таётган “UzAuto Motors” АЖ эса  АЖ бўлганлиги учун  қи-
зармайди. Чунки унинг юзи йўқ. У одам эмас.  Эҳтимол 
бахти ҳам шунда. 

Лекин у одамларнинг ҳақли истагига қарши исён қилиши 
ва ҳатто “молимнинг нархини туширмайман, шу нархда 
оласан”, деб адолат истаганларни судга ҳам бериши мум-
кин. Бу - даҳшат энди!

Platform.uzb 
сайтидан олинди.

ИЖТИМОИЙ ТАРМОҚЛАРДА

“ЎзАвто”  монополияси: “ЎзАвто”  монополияси: 
Истаса,  молинг қиммат,  деганларни Истаса,  молинг қиммат,  деганларни 
судга ҳам бериши мумкин! судга ҳам бериши мумкин! 

Бошқаларга кафил эмасман, лекин кўпдан бери ўйлаб юрган шахсий мулоҳаза-
ларим шундай хулоса қилишга изн беряпти: вазирлардан тортиб, то катта-ки-
чик ҳокимлар (бошқа тизим раҳбарларини санаб ўтириш ортиқча)гача ОАВни ўз-
ларининг матбуот котиблари орқали кузатяпти. 

Шу ўринда очиқ айтиш керак, матбуот котиби... бу мақом ўзини қай даражада 
уддалаётгани ҳақида жўялироқ хулоса қилмоққа  ҳозирча шошилмайлик. Яхшиси, 
уларни ахборот котиблари дейилса, янада  тўғрироқ бўлади. Сабаби, бу вази-
фага тайинланаётган (балки тавсия қилинаётгандир)ларнинг кўпчилиги мат-
буот соҳасидан — асосан, босма нашрларни назарда тутяпман, анча йироқ кадр-
лар.

...Биз ҳеч кимдан қўрқмаймиз,
бизда ҳаммаси яхши,
биз ҳамма нарсани тўғри қиламиз...

ЖАҲОНДА НИМА ГАП?

Жанубий Корея ва кўпгина хориж 
нашрлари Шимолий Корея аҳолиси-
нинг аҳволи ўта абгорлиги, давлат 
бош қарувида ўта шафқатсиз тизим 
минглаб одамларнинг ёстиғини қури-
таётгани ва халқи очлик чангалида 
қолгани ҳақида бот-бот бонг уради.

Ҳар икки томон ҳам ғояси, мафку-
раси ва давлатидаги тузумнинг мут-
лақ адолатли эканлигини таъкидлаган 
ҳолда қўшнисининг ҳудудлари аслида 
ўзига тегишли эканлигини, уларни 
озод қилиш муқаддас бурчлигини ай-
тишдан чарчамайди.

Бугунги кунда очиқ сиёсат юритаёт-
ган Жанубий Корея дунёнинг энг ри-
вожланган давлатларидан бирига ай-
лангани ҳолда, Шимолий Корея ўзига 
коммунистик мафкурани тақдим қил-
ган СССР давлати аллақачон тарқаб 
кетган бўлса-да, тоталитар режимдан 
воз кечмаган.

“ЙЎЛЧИ ЮЛД УЗ”НИ 
ИЗЛАБ.. .

Ҳозирда 70 йиллик сулоланинг 
нав батдаги вакили Ким Чен Ин тинч-
лик йўлида анча-мунча саммитлар 
уюштирган бўлса-да, ҳануз ракета си-
новларидан воз кечмаган. Ҳатто турли 
давлатларнинг узоқ йиллик иқтисодий 
санкциялари ҳам КХДРни тутган йўли-
дан қайтара олмаяпти.

Жорий йил давомида АҚШ прези-
денти Дональд Трамп Шимолий Ко-
рея раҳбари Ким Чен Ин билан бево-
сита учрашди ва қатор музокаралар 
ўтказди. Шунингдек, Жанубий Корея 
етакчиси Мун Чжэ Ин ҳам КХДР етак-
чиси билан 2018 йил 27 апрелда тари-
хий саммитлар уюштирган эди. Уму-
ман, юзлаб давлатларнинг юзлаб раҳ-
барлари кунора учрашиб юрган айни 
пайтда Шимолий Корея билан ўтка-
зилган ҳар қандай музокара ҳамон “та-
рихий” деган мақомни сақлаб турибди.

Ким Чен Ин давлатнинг олий раҳ-
бари, КХДР меҳнат партияси бош ко-
тиби, Олий бош қўмондон,   мамла-
катнинг қарорлар қабул қилувчи бош 
органи — Президиум ва сиёсий бюро 
аъзоси ва бевосита раҳбари ҳамда  
Марказий ҳарбий комиссия раиси 
каби расмий лавозимларга; армия 
генерали ва армия маршали син-
гари ҳарбий унвонларга эга. Корейс 
халқи ўз раҳбарини турли номлар 
билан улуғлайдиларки, улар расмий 
унвонлардан-да кучлироқ жаранг-
лайди: “Порлоқ юлдуз”, “Беқиёс би-
родар”, “Ҳарбий соҳада даҳоларнинг 
даҳоси”, “Халқ отаси”, “Қимматли 
ота”, “Коммунистик келажак қуёши”, 
“Йўлчи юлдуз”...

Шимолий Корея марказий теле-
граф агентлигининг маълум қили-
шича, бу давлат жорий йилнинг 9 
июнь санасидан бошлаб Жанубий 
Корея билан барча мавжуд алоқа ка-
налларини тўхтатишини эълон қилди. 
Унинг бундай қарорга келишига Жа-
нубий Корея томонидан ташвиқот ва-
рақалари жўнатилгани сабаб бўл-
ган. Кўп йиллар давомида ишлама-
ган ишонч телефонлари 2018 йилда 
тикланган эди ва давлат раҳбарлари 
кунига икки маротаба алоқада бўли-
шарди. 2018 йилдан буён биринчи бор 
Пхеньян Сеулнинг расмий телефон 
қўнғироқларига жавоб бермади. 

Б(ЕК)ОР ГАП...

Британиянинг “Mirror” газетаси дис-
сидент қизга таянган ҳолда Шимолий 
Корея раҳбари Ким Чен Иннинг кўзга 
кўринган ваҳший ишларини чоп этди. 
Қиз ўзини Ҳе Юн Лим деб таништир-
ган ва ҳаё тидан хавфсираб, суҳбат 
чоғида юзини кўрсатмаган. Унинг гап-
ларига кўра, мамлакат даҳшатли кун-
ларни бошидан кечиряпти. Айбсиз қатл-
лар, жинсий қуллик, болалар меҳнати-
дан фойдаланиш(эксплуатация) шулар 
жум ласидандир.

Лимнинг айтишича, КХДР раҳбари 
Ким Чен Ин юқори табақа вакилла-
рини ибрат олишлари учун даҳшатли 
қатлларни кўришга мажбур қилади. 
Масалан, Жанубий Кореянинг “Чунан 
ильбо” нашри маълумотларига кўра, 
Шимолий Кореянинг икки амалдори, 
яъни Шимолий Корея таълим вазир-
лигида энг юқори лавозимлардан би-
рини эгаллаб келган Ли Чон Чжин 
ҳамда қишлоқ хўжалик вазирини зе-
нит пулемёт билан отиб ташланган. 
Манбада таъкидланишича, амалдор-

лардан бири Ким Чен Инга қарши кўр-
сатма бергани, иккинчиси эса Ким Чен Ин 
иштирокидаги мажлис вақтида ухлаб қол-
гани учун олий жазога маҳкум қилинган.

Ҳукумат соясида болалар жисмо-
нан қийинчиликларга дучор қилин-
япти. Аҳоли онггига доимий равишда 
мамлакат ғоялари сингдирилади. Бу 
жараён АҚШ томонидан бўладиган 
таҳдидлар билан боғлиқ. Шунингдек, 
ҳарбий қуроллар яратишга миллион-
ларни сарфлаётгани халқ турмушига 
салбий таъсир кўрсатаётганини ёзади.

ТАЪЛИМДАГИ 
“ТАРАҚҚИЁТ”

Шимолий Кореядаги мактаб ўқувчи-
ларининг ҳаёти ҳақида деярли маълу-
мот йўқ. Болалар бош ланғич мактабда 
ўқишни 4 ёшдан бошлайди. 5 ёшдан 6 
ёшгача бўлган 1 йил барча учун маж-
бурий ҳисобланади. Ўқувчилар 1950 
йилдан буён Совет таълим тизими 
асосида ўқитилади. Бироқ 2012 йилда 
таълим тизимини замонавий эҳтиёж-
ларга мослаштириш мақсадида ўрта 
таълим қайта ислоҳ қилинди. Шу давр-
дан бошлаб, болалар 6 йил бошланғич 
мактабда, 3 йил ўрта мактабда ва яна 
3 йил юқори мактабда ўқитиляпти. 

Дарс жадвали давлат эҳтиёжла-
рига қараб ўзгариб боради. Шимолий 
Кореяда мактаб формалари давлат 
раҳбари Ким Чен Ин шахсан белгилаб 
берган намунадаги формалар билан 
давлат томонидан тақдим этилади. 

Ота-оналарга формаларни сотиб 
олиш ёки тиктириш тақиқланган. Бироқ 
доим ҳам ушбу “қонун”га амал қилин-
майди. Баъзида форма етмаса, баъ-
зида у ниҳоятда сифатсиз бўлади. Ту-
ристлар кўп ташриф буюрадиган пой-
тахт — Пхеньянда мактаб формалари 
қаттиқ назорат қилинади. Шунингдек, 
болалар иттифоқига қўшилган ўқув-
чилар кўк рагининг чап томонига мам-
лакат раҳбарининг сурати туширил-
ган “значок” ва қизил бўйинбоғ тақиб 

юриш лари шарт. Иқтидорли болалар 
учун махсус элита мактабларида ўқиш 
обрўли ҳисобланади. Бундай мактаб-
ларни тамомлаган ўқувчилар ОТМга 
кирган ҳисобланади.

Мактабларда математика, она 
тили, адабиёт, тарих ва география ўқи-
тилади. Инглиз тилининг британча ва-
рианти ўргатилади. Шунингдек, “Ком-
мунистик ахлоқ”, “Коммунистик партия 
сиёсати”, “Буюк Ким Ир Син ҳаё ти” 
сингари фанлар мавжуд. Бундан 
ташқари, мамлакатда репетиторлар 
кўп. Ўқитиладиган асосий фанлар — 
инглиз тили ва математика. Қўшимча 
дарслар ойига $10-30 га тенг.

Болалар ёшлигидан қатъий инти-
зомга ўргатилади. Ўқувчилар парта 
ва стуллар, биноларни иситиш учун 
сарфланадиган ёқилғи қийматини 
тўлашга мажбур. Шимолий Корея мак-
табларида ўқиш бепул бўлгани би-
лан ота-оналар синф ва мебелларни 
таъмирлаш, зарур жиҳозларни сотиб 
олиш учун ҳар ой маълум миқдорда 
пул тўлашлари шарт. Мактаб ва бола-
лар боғчасида бир қанча маросимлар, 
яъни жўр бўлиб қасамёд қилиш, таъ-
зим қилиш каби расмиятчиликлар бор. 

Футболга лаёқати бор болалар 
халқаро футболчилар мактабида 
ўқийди. Футболчилар мактабида 
атиги 200 та ўқувчи бўлади. Уларнинг 
хорижга кетиш имконияти бошқа-
ларга нисбатан кўпроқдир.

Ёзда омади чопган ўқувчи-
лар “Sondovon” халқаро болалар 

оромгоҳида дам олишади. Оромгоҳга 
Россия, Хитой, Покис тон, Вьетнам, 
Бразилия ҳамда Африка мамлакатла-
ридан ўқувчилар ташриф буюради. Ко-
реяликлар учун оромгоҳ бепул, хориж-
лик болалар учун 2 ҳафта дам олиш — 
450 еврога тенг.

ТАҚИҚЛАНГАН 
“РАМЗ”ЛАР “ЁҒДУ”СИ

Шимолий Кореяда дунёнинг барча 
давлатларида мавжуд бўлган ва аҳоли 
фойдаланадиган айрим маҳсулотлар 
чеклаб қўйилган. Масалан, “Coca-cola” 
ичиш бу ерда қонун билан тақиқла-
нади. Лекин дўконларда унинг ўрнини 
босувчи маҳаллий ва Хитойда ишлаб 
чиқарилган яхна ичимликларни, шу-
нингдек, “Sprite” ва “Fanta”ни бемалол 
топиш мумкин. Ҳукуматнинг фикрича, 
“Coca-cola” Кореянинг бошига азобу 
уқубат келтирган Америка рамзлари-
дан биридир.

Мамлакатда кўк рангли жинси кийиш 
тақиқланган. Фақатгина хорижий сай-
ёҳларга рухсат бор, холос. Уларга ҳам 
сайёҳлик фирмалари иложи борича 
жинси киймасликни тавсия этади. 
Жинси шимдаги хорижликлар фақат-
гина Ким Ир Син ва Ким Чен Ирнинг 
муҳташам ҳайкаллари жойлашган ёд-
горлик мажмуига кира олишмайди. 
Мажмуага киришни истаса, либосини 
ўзгартириши талаб этилади. Сабаби 
кўк ранг ли жинси халқаро империа-
лизм ва Америка тимсолидир. 

Шимолий Корея “бутунжаҳон ин-
тернет тўри”га уланмаган дунё даги 
ягона давлатдир. Интернетдан фой-
даланиш юқори лавозимдаги давлат 
амалдорлари ва уларнинг айрим хо-
димларигагина рухсат этилган, холос. 
Оддий одамлар эса интернетни туш-
ларида ҳам кўришмаган. Мамлакатда 
кам сонли фуқаро фойдаланадиган 
эски форматдаги локал тармоқларга 
ўхшаш ички тармоқ бўлиб, у атиги бир 
нечта сайт билан боғланган. Тарқата-

диган маълумотлари давлат томони-
дан кучли назорат қилинади. Бугун 
дунёда урфга кирган “Wi-Fi” тушунчаси 
ҳам бу ерда йўқ. Кореянинг маҳаллий 
аҳолиси “Selfi ” қилаётган, видеога ту-
шаётган сайёҳларга ҳамиша ҳайрат 
билан қарашади. 

Корея мобиль телефонлари фақат 
ички алоқалар учун ишлайди, нархи 
эса жуда қиммат. Хорижга қўнғироқ қи-
лишнинг умуман иложи йўқ. Шимолий 
Корея аҳолиси учун чегарадан ташқа-
рига чиқиш ушалмас орзу. Улар ҳатто 
давлат ҳудудида ҳам махсус рухсатно-
маларсиз эркин юра олмайди. Бунда 
гап уларнинг иқтисодий имкониятида 
эмас, шунчаки чет элга чиқиш қонун 
билан тақиқланган. Қочишга уринган-
лар 12 минг доллар жарима тўлайди, 
йўқса шубҳасиз энг олий жазога 
маҳкум қилинади.

Шимолий Кореянинг матбуотга бўл-
ган муносабати ҳам бутунлай бош-
қача. Яъни, ҳеч қайси кутубхонадан 
ва ҳеч кимнинг хонадонидан эски га-
зета тахламини топа олмайсиз. Ҳуку-
мат фикрича, бу давлатни тўғри йўлда 
бошқариш учун шаклланган “тад-
бир”лардан биридир. Фуқаролар дав-
лат раҳбарияти шаънига ишора қи-
линган бирон жумла ёки ўтган давр-
даги “гап-сўз”ларни эсга олмаслиги 
лозим. Бу шунчалик кучли назорат 
қилинадики, одамлар бирор газетага 
обуна бўла олмайди, матбуот дўкон-
лари ҳам умуман йўқ. Газеталар 
мет ро, автобус бекатлари, корхона 

ва хиёбонлардаги махсус жойларга 
тонгда осиб қўйилади. Кечқурун ҳам-
маси “тозаланади” ва йўқ қилинади. 
Хорижда чоп этилган нашрлар, барча 
турдаги адабиётларни олиб келиш ва 
тарқатиш қатъий тақиқланган. Хори-
жий радиолар ҳамда чет эл мусиқаси, 
ҳатто оддий операларни эшитиш ҳам 
мумкин эмас.

КОРЕЯ “КОРХОНАСИ”

Ҳайрон қоларли жиҳатлардан яна 
бири, бу давлатда умуман солиқлар 
йўқ. Ҳеч ким давлатга даромад солиғи 
тўламайди. Дўконда маҳсулотларга 
қўшимча қиймат солиғи қўшилмайди. 
Корхоналар учун ҳам фойда солиғи 
йўқ. Ҳатто, алкоголь ва тамаки маҳсу-
лотлари учун акциз солиқ жорий этил-
маган. Бу давлат иқтисодий тизимини 
бош директор бошқарадиган йирик 
корхонага қиёслаш мумкин. Яъни, дав-
лат корхоналари даромадлари тўғри-
дан-тўғри бюджетга тушади. 

Шимолий Кореяга бир неча марта 
иқтисодий санкциялар қўлланилган. 
Шунга қарамай, у халқаро савдода 
фаол. Ҳатто ички бозор иқтисодиётини 
ҳам бирмунча йўлга қўйган. Мамла-
кат ўзининг ракеталари ва ҳарбий 
қуд рати билан доим фахрланади. 
Армия ни ушлаб туриш учун пулни қа-
ердан олади, деган савол туғилиши 
табиий. Бу ҳақда эса турли-туман 
фикрлар, исботлаш қийин бўлган маъ-
лумотлар бисёр.

Мутахассислар фикрича, давлат 
ташқи савдосининг 88 фоизини Хитой 
Халқ Республикасига қурол ва баллес-
тик ракеталар савдоси ташкил қилган. 
Шу билан бирга, кўмир, кийим-кечак 
ва мебель, тахта, озиқ-овқат ва балиқ 
маҳсулотлари ҳам экспорт қилинади. 
Давлат сиёсатчилар ва мансабдор 
шахслар томонидан амалга оширил-
ган “савдо операциялари” ҳақида ҳеч 
қандай маълумот бермайди. 

“ҲИМОЯ” ТАҚИҚЛАРИ...

Пойтахт Пхеньян шаҳри аҳо-
лисининг ҳам ҳаёти тақиқларга 
тўла. Ҳукумат давлатни ва аҳо-
лисини ташқи таъсирлардан “ҳи-
моя қилиш” учун жон-жаҳди би-
лан ҳаракат қилади. Агар бу 
ерга саёҳат қилмоқчи бўлсан-
гиз, пулингизни доллар ёки ев-
рога алмаштириб олинг. Чунки 
хорижликларга миллий валюта 
— “вон”ни ишлатишга рухсат 
берилмайди. Сайёҳлар учун 
алоҳида дўконлар очилган бў-
либ, маҳаллий аҳоли харид қи-
ладиган дўконларга чет эллик-
лар киритилмайди. 

Ҳозир бутун дунёда 2020 йил 
бўлса, Корея 111 йилда яша-
япти. Бу ерда тақвим мамла-
кат биринчи Президенти Ким 
Ир Сеннинг туғилган санасидан 

бош ланади. Бу ҳукуматга унинг авлод-
лари келишига қарамай, бош қарувда 
амалда у турганлигига ишорадир. 

Маҳаллий телевидениеда ати ги 3 та 
телеканал бўлиб, улардан иккитаси 
фақат дам олиш кунлари кўрсатилади. 
Қолган учинчи канал эса кечки пайт 
ишлайди, холос.

Мамлакатнинг энг машҳур кўнгил-
очар жойларидан бири Ким Чен Ин-
нинг отаси Ким Чен Ир мақбарасидир. 
Бу ерда етакчининг балзамлаштирил-
ган жасади шиша ичига солинган бў-
либ, уни кўриш барчага рухсат этил-
ган. Ҳатто чет элликларга ҳам.

Қизиқ маълумотлардан яна бири, эр-
каклар сочини 5 см.дан ортиқ ўстириши 
тақиқланган. Давлат йўлларининг 
бор-йўғи 3 фои зи асфальт қилинган. 
Аҳоли жон бошига йиллик ЯИМ ҳажми 
1900 доллардан тўғри келади. Марҳум 
Ким Чен Ирнинг спиртли ичимлик ларга 
сарфлаган бир йиллик харажати ҳажми 
ўртаҳол хитойликнинг йиллик дарома-
дидан 800 баравар кўп бўлган.  

2018 йилги маълумотларга кўра, 30 
фоизга яқин аҳоли қашшоқликда кун 
кечиради. Бу қатлам егуликка ҳам пул 
топа олмайди. 2019 йилнинг март ойи  да 
Пхеньян ядро синовларидан воз кеч-
ганини маълум қилди. Аммо бир неча 
ойдан сўнг Шимолий Корея ядро дас-
турини қайта тиклади ва давлатлар-
аро ҳамкорлик яна тўхтади. 

Интернет манбалари асосида
Абдулазиз АҲМЕДОВ тайёрлади.

ДАРЧА

Шимолий Корея. Ҳа, унинг сиёсати, тузуми, ҳаёт тарзи ҳақида турли миш-мишлар ниҳоятда кўп. Бугун Шимолий Корея. Ҳа, унинг сиёсати, тузуми, ҳаёт тарзи ҳақида турли миш-мишлар ниҳоятда кўп. Бугун 
бу давлат ҳақида очиқча гаплашамиз. бу давлат ҳақида очиқча гаплашамиз. 

Жанубий Корея расман Корея Республикаси деб аталади. Лекин Шимолий Корея ҳамон Корея Халқ Жанубий Корея расман Корея Республикаси деб аталади. Лекин Шимолий Корея ҳамон Корея Халқ 
Демократик Республикаси (КХДР) деган “жимжимадор” ном остида яшамоқда. КХДРда бошқа давлат Демократик Республикаси (КХДР) деган “жимжимадор” ном остида яшамоқда. КХДРда бошқа давлат 
журналистлари эркин фаолият олиб боролмайди. Бу ерга ташриф буюрган хорижликлар фақат ижобий журналистлари эркин фаолият олиб боролмайди. Бу ерга ташриф буюрган хорижликлар фақат ижобий 
таассуротлар уйғота оладиган йўналишлар бўйича саёҳат қилиши қаттиқ назорат қилинади. Чет эллик-таассуротлар уйғота оладиган йўналишлар бўйича саёҳат қилиши қаттиқ назорат қилинади. Чет эллик-
ларга маҳаллий аҳоли билан мулоқот қилиш қатъиян тақиқланган.ларга маҳаллий аҳоли билан мулоқот қилиш қатъиян тақиқланган.

Эълон
Тошкент шаҳар, Чилонзор тумани Давлат хизматлари маркази томонидан 

22.06.2018 йилда №617721 рақам билан рўйхатдан ўтган “OTA-BOLA ISLAMOV” 
оилавий корхонаси 

ТУГАТИЛАДИ.
Даъво ва эътирозлар ушбу эълон чиққан кундан бошлаб бир ой муддат мо-

байнида қабул қилинади.     Тел: +90 175-10-68

 “ДЕМОКРАТИЯ” ГАЗЕТАСИ СУДГА БЕРИЛДИ
ЁХУД СЎЗ ЭРКИНЛИГИ ВА ҲАҚОРАТ ОРАСИДАГИ МАСОФА

Туркия прези-
денти Ражаб Той-
йиб Эрдўғаннинг ад-
вокатлари Греция-
нинг “Демократия” 
газетасини мам-
лакат президен-
тини ҳақоратловчи 
сарлавҳа остида 
мақола чоп этгани учун судга берди. “Газетада президентимиз 
шаънига нисбатан ишлатилган иборалар энг тубан ахлоқсизликни 
кўрсатади”, — дейилади судга берилган даъво аризасида.

18 сентябрь куни “Демократия” газетасининг биринчи саҳифаси турк ти-
лида катта ҳарфларда Эрдўғанга нисбатан ҳақоратли сўзлар билан чоп 
этилди. Туркчани билмайдиганлар учун эса бу сўзларнинг инглизча таржи-
маси берилди.

Жума куни Грециянинг Анқарадаги элчиси Михаил-Христос Деамес-
сис Туркия ташқи ишлар вазирлигига чақиртирилди. Бу ҳақда Туркия ташқи 
ишлар вазири Мавлут Човушўғлу маълум қилди. У шунингдек, ҳақоратни сўз 
эркинлиги билан оқлаб бўлмаслигини таъкидлади.

БАРМОҚЛАР ОРҚАЛИ САРАТОННИ АНИҚЛАШ 
МУМКИН

Буюк Британиянинг Мил-
лий соғлиқни сақлаш хиз-
мати ходимларининг айти-
шича, дастлабки босқичларда 
ташхис қўйиш қийин бўлган 
ўпка саратонини бармоқлар 
ва тирноқлар ҳолати билан 
аниқлаш мумкин. 

Йўталиш, кўкрак қафаси оғриғи, 
балғам ва хириллаш бармоқларда 
сезилиши мумкин. Саратон касал-
лигида гормонга ўхшаш кимёвий 

моддалар ишлаб чиқарилиши туфайли қон ва суюқлик бармоқ учида тўпла-
ниб, уларнинг кенгайишига, катталашишига ва қалинлашишига олиб келади.

Бундан ташқари, тирноқлар ёнидаги жуда оқ тери ва тирноқдаги ғайриод-
дий бўртиқлар касалликдан далолат бериши  мумкин. Баъзан бундай белги-
лар пайдо бўлган одамда саратон касаллиги эмас, сурункали ўпка инфекци-
яси ёки юрак нуқсони ҳам бўлиши мумкин.

ТАИЛАНДДАГИ КУРОРТДА 
ОЧАРЧИЛИК БОШЛАНДИ

Коронавирус пандемияси 
туфайли Таиланднинг энг 
таниқли курортларидан 
бири озиқ-овқат билан боғ-
лиқ муаммоларга дуч кела 
бошлади, чунки маҳаллий 
аҳолининг асосий даромад 
манбаи бўлган сайёҳларни 
фақат октябрь ойида қабул 
қилиш режалаштирилган.

Чегаралар ёпиқлиги сабабли, 
Пхукетнинг ғарбий қирғоғида 
яшовчилар очликдан азоб чекишни бошлаганлар. Aввалроқ, Пхукет вице-гу-
бернатори Таиланд Меҳнат вазирлигидан ишсиз қолган камида минг кишига 
ёрдам беришни сўраган (Орол аҳолисининг муҳим қисми туризм ёки тегишли 
ҳудудларда иш билан таъминланган).

Дастлаб, уларга давлат ёрдам берган, шу маблағ ҳисобига одамларга 
икки марта текин овқат берилган. Aммо энди озиқ-овқат хусусий хайрия таш-
килотлари томонидан тарқатилмоқда.Эслатиб ўтамиз, аввалроқ Таиланд 
туризм вазири қиролликда оммавий туризм тугаганини эълон қилган эди — 
карантиндан кейин тўрт ва беш юлдузли меҳмонхоналарни брон қилган чет 
элликларга имтиёз берилади.

БМТ ИСЛОҲОТГА МУҲТОЖМИ?
Германия канцлери Aнгела 

Меркель БМТни янада ривож-
лантириш учун ислоҳот қи-
лишга чақирди. У бу ҳақда 
ташкилотнинг 75 йиллиги 
муносабати билан БМТ Бош 
ассамблеясининг тантанали 
йиғилишида айтиб ўтди.

Меркель Германия масъули-
ятни ўз зиммасига олишга ва ушбу 
жараёнда иштирок этишга тайёр-
лигини таъкидлади. “Глобал муам-

молар, миллий чегараларга қарамай, келишув ва ҳамкорликни талаб қилади”, 
деди у коронавирус билан боғлиқ вазиятни эслаб.

Шу билан бирга, унинг таъкидлашича, тез-тез муҳим қарорларни қабул қи-
лиш зарур бўлганда, БМТ Хавфсизлик Кенгаши “тўсиб қўйилади”. “ХХI аср-
нинг глобал муаммоларига жавоб бера олишимиз учун БМТни янада ривож-
лантириш керак”, деди у.

Aввалроқ, БМТ мамлакатлари коронавирус эпидемиясига қарши жавоб ке-
чикканлигини тан олишди: касалликнинг оммавий тарқалиши уларни кутилма-
ган ҳолатга келтирди. Ташкилотнинг 75 йиллиги шарафига бағишланган тан-
танали йиғилишда қабул қилинган Бош ассамблеянинг декларациясида таъ-
кидланганидек, вирус огоҳлантирувчи сигналга айланди, бу нафақат соғлиқни 
сақлаш инқирозларига, балки бошқа муаммо ва инқирозли вазиятларга ҳам 
яхши тайёргарлик кўриш зарурлигига далил бўлди.

РОБОТЛАР КАСАЛЛИК ЮҚИШИНИНГ 
ОЛДИНИ ОЛАДИ

Дунёда карантин чеклов-
ларининг кучайиши касаллик-
нинг кўпайиши фонида содир 
бўлмоқда. Бутун дунёда ал-
лақачон 31,5 миллион нафар 
одам коронавирус  юқтирган. 
Ушбу офат туфайли минг 
афсуски қарийб 1 миллион 
нафар инсон ҳаётдан кўз 
юмган.

Контактларни минималлашти-
риш учун Сингапурда махсус робот ихтиро қилинди. Ушбу технология бемор-
ларни таҳлил қилиш учун қонни тезроқ ва оғриқсиз йиғиш имконини беради. 
Ишлаб чиқувчиларнинг фикрига кўра, ушбу янгилик нафақат шифокорлардан, 
балки беморлардан ҳам тестлар олиш пайтида потенциал юқтириш хавфини ка-
майтиради.

Жаҳон янгиликлари асосида 
Г.МАТЁҚУБОВА тайёрлади.

11 — Эсимда, мендан икки ёш катта 
опам қўшни  районга турмушга чиқиб 
кетгач, борган жойида бир муддат кол-
хоз почтасида мудир бўлиб ишлади. 
Ишхонасига борганимда каттагина хо-

нанинг ўртасида “Муштум”, “Саодат”, “Шарқ юл-
дузи”, “Гулхан”, “Гулистон” деган журналлар хир-
мон бўлиб уюлиб ётарди. Газеталарни-ку, қўяве-
расиз!  “Ленин учқуни”(Ҳозирги “Тонг юлдузи” 
газетаси)дан тортиб расмий газеталаргача қоп-
қоп келарди. Гоҳида “Техника и молодёж” де-
ган ўрисча номлар ҳам кўзга ташланиб қоларди. 
Колхозда-я! Тоғ-тоғ газета-журнал пешинга қол-
май тарқатиб бўлинар эди. Шуларнинг бари ўқи-
ларди. Опамнинг “Енгил кавалерия” деган 8-10 
кишилик велосипедли “армияси” бўларди.  Булар 
“Почтальон Печкин”лар. Колхознинг у чеккаси-
дан бу чеккасигача 15-20 километр бўлиб, вело-
сипедсиз сира иложи йўқ эди, газета, журнал  ва 
хатларни тарқатардилар. Хуллас, почта хизмати 
яхши йўлга қўйилган эди.

Кейинги  йиларида бошқа соҳалар каби бу хиз-
мат тури ҳам таназзулга юз тутди. “Почтальон Печ-
кин”лар йўқ бўлди. Велосипедлар ҳам қаёққадир 
гумдон қилинди — камбағалчилик. Бугунги кунга ке-
либ, почтада биттагина штат қолди, мудир ҳам ўша, 
“Почтальон Печкин” ҳам ўша, саноқли газета-жур-
нал келганда тушириб-ортувчи ишчи ҳам ўша. 

— Ҳа, матбуот почта хизмати билан узвий 
боғлиқ. Бугун бу соҳанинг ҳатто нафас олаёт-
гани ҳам сезилаётгани йўқ. 

— Ҳа, бу саволга берадиган энг оғриқли жаво-
бим шу ерда! 

 Мен “Шифо-инфо” номли тиббий газетага раҳ-
барлик қиламан. Бир пайт лар 65-70 минг нусхада 
чоп этиладиган газета бугунги кунда 7-8 минг га 
тушиб қолди. Туманма-туман, қишлоқма-қишлоқ 
юриб, муаммони ўрганиб чиқдим.

— Кўнгилочар газеталар-ку майли, “Шифо-инфо” 
тиббий газета, ўз саломатликларингга шунақа бе-
парвомисизлар? — дейман.

— Йўқ, асло! — деб жавоб беришади. — Га-
зетага гап йўқ. Айниқса, бугунгидай дори-дар-
мон қиммат замонда рўзғорда ишлатиладиган 
оддий картошка, карам, шолғом, ошқовоқлардан 
малҳам, дармондорига бой шарбат ва дамлама-
лар тайёрлаш ҳақида маълумотлар берасизлар, 
минг раҳмат. Жон-жон деб обуна бўлардиг-у, ле-
кин почта узоқ, 5-6 километр йўл босиб бориш ке-
рак, уйга олиб келиб бермайди. Эшагидан тушови 
қимматга  тушяпти-да... 

Мундоғ ўйлаб қарасам, муаммонинг ўзаги Тош-
кентда экан. Газета-журналларни етказиб бе-
ришга масъул иккита ташкилот бор: бири  “Ўз-
бекистон поч таси” ва иккинчиси “Матбуот тарқа-
тувчи” номли ташкилотлар. Тарихдан биламизки, 
“қўшҳокимият”чилик ҳукм сурган жойда иш юриш-
майди ё инқилоб  бўлиб, давлат тўнтариши рўй 
беради ё ўша жойда иш бутунлай ўлади. Учинчи 
йўл йўқ. “Матбуот тарқатувчи” нима иш қилиши 
номидан ҳам маълум. Лекин “тарқатувчи” деган 
ном етарли эмасдек, назаримда. “Етказиб бе-
рувчи”  (“доставка”) десак мақсадга мувофиқдай 
туйилади. Мазкур ташкилотни “Матбуот етказиб 
берувчи” деган ном билан бутунлай, таг-томири 
билан қайта ташкил қилиш керак эмасмикан?

Шу пайтгача почтанинг асосий вазифаси пенсия 
тарқатиш бўлиб келган. Лекин ҳукумат бу вазифани 
почтадан олиб, банкларга топширганидан сўнг, не-
гадир, почтанинг “қўли ишга бормай қолди”. Буни 
поч тамиздагиларнинг ўзлари ҳам тан олишади.

Сизга ким айтди, матбуот ишончни йўқотган, 
деб? Ахир, одамлар матбуот кўрмай ўтиб кет-
япти-ку! Қандай қилиб ишончни йўқотиш мумкин? 
Охирги 20-25 йил ичида бутун бошли газета ўқи-
майдиган авлод етишиб чиқди! Улардан нима ку-
тамиз? Майиб маънавият ва ноетук ахлоқ! Ҳа-
лиям ота-бобомиздан ўтиб келаётган генларимиз 
бақувват ва тўғри экан, акс ҳолда номи одам-у, 
аслияти номаълум бир жонзотга айланиб қолган 
бўлардик.

“Мажбурий обуна” деган гапдан воз кечиб, “Их-
тиёрий обуна” деган иборани ишлатиш керак. 
Баъзиларга фарқи йўқдай туйилиши мумкин, ле-
кин яхшилаб ўйлаб кўрилса, ер билан осмон қа-
дар фарқи бор. Газета-журналларнинг одамлар 
қўлига етиб боришини таъминласак, тираж ма-
саласи ҳам, обуна масаласи ҳам ортиқча кучани-
шларсиз ҳал бўлади. Табиийки, халқнинг маъна-
вияти ҳам бир поғона кўтарилган бўлар эди.

— Бугун жамиятда ёзувчи ва миллатпар-
вар зиёлилар юрагининг пульсини жонлан-
тириш, кучайтириш учун нималарга эъти-
бор қаратиш керак? Ижодкорни бугун нима 
ташвишлантиради?

— Бошқаларни билмадим-у, лекин мен иккита 
сабаб бор, деб ўйлайман. Биринчиси, тилимиз ма-
саласи. Лотин алифбосига ўтиш ўлда-жўлда бў-
либ ётибди. Телевидениемиз шеваларга (кўпроқ 
Тошкент шевасига) тўлиб-тошган. Гоҳ-гоҳида рус 
тилига давлат тили мақомини бериш тарафдор-
лари ҳам бош кўтариб қолади. Шаҳар айлансам, 
кўчалардаги ажнабий тилдаги пешлавҳа ва бошқа 
ёзувларни кўриб, “Матбуотда шунча ёздим, радио-те-
левидениеда шунча гапирдим — фойдаси йўқ экан” 
деган тушкун кайфиятда, эзилиб уйга қайтаман. 
Сўнгги пайтларда кўчага чиқмай ҳам қўйдим...

Мен қадимдан секин ёзаман. Пьеса ёки кино-
сценарий ёзиш учун менга йиллар керак бўлади. 
Қалам ҳақи бўлса... Шу масалада ижтимоий тар-
моқларда бир нарса ёзган эдим: “Илгари (совет 
даврида) қалам ҳақининг кўплигидан, одамлар-
нинг ҳасадини келтирмаслик учун бу ҳақда оғиз 
очмасдим. Бугунга келиб, қалам ҳақининг озли-
гидан, одамларнинг раҳмини келтирмаслик учун 
жим юрибман.”

Ҳасад билан ҳаваснинг нима фарқи бор? Де-
ярли фарқи йўқ, иккаласи ҳам — орзу. Ўша 
одамдай бўлишни орзу қилади киши. Фақат ҳасад 
— ёмон кўриб орзу қилиш, ҳавас — яхши кўриб 

орзуланиш. Мен, негадир, “Ёш китобхон” танлови 
ғолибларига машина совға қилишса, сира-сира 
ҳавас қилолмайман. Ўзимни мажбур қилиб зўр-
ласам ҳам, қора терга ботиб қанчалик  чирансам 
ҳам — кўнглимга ҳавас деган нарса меҳмон бўл-
майди. “Омадини берсин!”, “Ҳалоли бўлсин!” дея 
олмайман. Нима, мен шунчалик ичи қора, бошқа-
ларни кўролмайдиган одамманми? Ахир ўша-
лар мен ва менга ўхшаган ёзувчиларнинг кито-
бини ўқиб машинали бўляпти-ку! Кўза синдирган 
азиз-у, сув келтирган хору зор, деган мақолни бот-
бот эсга оламан, холос!

— Ҳа, тўғри айтяпсиз. Ёзувчи эмас, унинг 
китобини ўқиган одам кўпроқ рағбатлан-
тириляпти. Ёзувчи эса бирорта нашр го-
нарар бераман деса, қулоқларига ишонмай 
қолади. Чунки бу ҳеч қачон рўй бермайди-
ган ҳодисадек тасаввур уйғотмоқда  ижод 
аҳлида. Холбуки,   Ўзбекистон Республи-
каси Президентининг 2018 йил 5 апрелдаги 
“Ўзбекис тон Ёзувчилар уюшмаси фаолия-
тини такомиллаштириш чора-тадбирлари 
тўғрисида”ги қарорида муаллифлик гоно-
рари тўлашни қонуний асосда таъминлаш 
юзасидан чора-тадбирлар белгилаб берил-
ган эди... 

— 2011 йили “Янги аср авлоди” нашриётида ўн 

йиллик меҳнатим самараси бўлган олтита кинос-
ценарийдан иборат “Мусофир бўлмагунча” номли 
китобим нашр этилди(13 босма тобоқ). Қалам 
ҳақи эса... Айтишга уялади одам...қўлимга тек-
кани 470 минг сўм...

2017 йилда “Ўзбекистон” нашриёти 20 қисмдан 
иборат “Чархпалак” телесериалимни 5000 нус-
хада чоп этди (18 босма тобоқ). Қалам ҳақи анча 
“кўп” — тўрт ярим миллион сўм (солиқлардан 
ташқари, “тозаси”). Унинг ҳам бир ярим миллио-
нини олдим, қолган уч ярим миллион сўмини ки-
тоб юз фоиз сотиб бўлингандан кейин олар экан-
ман. Худо билади, омборхонанинг қайсидир бур-
чагида битта китоб қолиб кетган бўлса-да, “ҳали 
100 фоиз сотилмади”  деб баҳона қилишлари ҳам 
мумкин-ку. Мустақиллик йилларида энг кўп ол-
ган гонорарим Маданият ишлари вазирлигидан 
бўлди. Ўзбек давлат драма театрида Олимжон 
Салимов саҳналаштирган “Ер барибир айланаве-
ради” пьесам учун қўлимга 14 ярим миллион сўм 
тегди!

Ўзбекистонни улкан қиморхона га айлантириб 
юборган телеканалларда қиморга тикилаётган 40-
50 миллион сўмлар, машиналару икки хонали 
квартиралар олдида ижодкорнинг топгани “сдача” 
— қайтимга ўхшайди! “Чархпалак”ни ёзишга тўрт 
йил умримни сарфладим (орада инсульт ҳам бў-
либ олдим). “Ўзбектелефильм” суратга олиш учун 
сотиб олди. Олган  қалам ҳақимни эринмай чўт-
лаб чиқдим, ойма-ойига ҳисоблаганда битта мак-
таб қоровули маошидан ҳам кам бўларкан! Ёзув-
чини хўрлаш бундан ортиқ бўлмас!..

Биз “Пул муҳим эмас, муҳими — ижод!” деган 
руҳда тарбияланган эканмиз, энди капиталистик 
муносабатлар билан яшашга тўғри келганда маъ-
лум бўлдики, пул санашни билмас эканмиз. Пул 
санашни билмаган одам пул ишлатишни ҳам бил-
майди.

“Ижодкорлар юрагининг пульси суст ураяпти” 
дейсиз, суст бўлсаям уриб турганига шукр қилиб 
яшаяпмиз. Худо кўрсатмасин, умуман урмай қў-
йиши ҳам мумкин-ку!

Оч қоринга ашула айтиш мумкин, холос. Ҳофиз 
тўқ бўлса овоз яхши жарангламайди. Раҳбарият 
ҳам буни яхши билади, шекилли-да...

— Сиёсий-ижтимоий  ҳодисалар ёзаётган 
асарларингизга таъсир қиладими?

— Жуда қизиқ ҳол. Мамлакат сиё сий-ижтимоий 
ҳаракат йўлининг кес кин бурилиш нуқталарида-
гина залворли асарлар ёзилиб қолади. Бошқа-
ларни билмадим-у, шахсан менда шундай бўлган. 
1988 йил. Собиқ СССРнинг умри охирлаб, ўлим тў-
шагида ётган пайтлар. Бутун амалдорлар олами, 
“Энди менинг тақдирим нима бўлади?” деган тал-
васада. Ҳамма ўзи билан ўзи овора бўлиб ётган 
вақтда “Темир хотин” деган асар дунёга келди. Бун-
дай асарни ундан олдин ҳам, кейин ҳам ёзиб бўл-
масди. Олдин ёзсам, совет цензураси йўл бер-
мас, кейин ёзсам, “Мустақилликнинг  фалон йи-
лига келиб ўзбек хотин-қизларининг аҳволи шунақа 
хорми?” деб “истиқлол посбонлари” кун бермас эди.

Ўзбекистонда президент алмашинуви пай-
тида ҳам худди шундай аҳвол юзага келди: худди 
ўшандагидай амалдорлар дунёсининг талвасаси, 
ит эгасини танимайдиган вазият. Бу сафар  “Ер ба-
рибир айланаверади” номли асар туғилиб қолди! 
Тўрт-беш йил аввал шу асаримни Ҳамза (Миллий) 
театрининг ўша вақтдаги директори Ёқуб Аҳме-
довга кўрсатганимда, ўқиб чиқиб, “Ўҳ-ҳў, бу пье-
сани қўйсак сизни ҳам, мени ҳам отиб юбориша-
ди-ку!” деган эди. Ростдан ҳам ўша пайтда вазият 
шундай эди. Демоқчиманки, айрим пайтларда 
асарни ёзувчи эмас, мамлакатдаги сиёсий-ижти-
моий вазият яратиши мумкин экан.

Халқимизда “Бақироқ туянинг бори яхши” деган 
гап бор. Ўша “бақироқ туя” отлиқ даҳшатли совет цен-
зураси бўлмаганида эҳтимол Чингиз Айтматовнинг 
машҳур манқурт ҳақида ривояти дунёга келмаган 
бўлар эди. Чингиз оға бу афсонани “тўсиқларни айла-
ниб ўтиш”, “зарбаларга чап бериш” асносида яратган.

— Бугун санъатда, адабиётда КАТТА 
асарлар яратилмаяпти. ХХ аср адабиёти ва 
санъати эса ундан фарқли  қаҳрамонларга 
тўла. Айбни ва айбдорни қидиравериб, “ни-
мага?” деган саволдан чарчаб кетади, одам?

— Буни бир сўз билан изоҳлаш қийин. Наза-
римда, масаланинг сабабини ўзбекнинг ялпи са-
водсизлигидан излаш керак. Президентимиз айт-
ганларидай, “...коллежни битирган болалар ишга 
кириш учун ариза ҳам ёза олмайдилар”. Механи-
затор, уй бекаси, ҳайдовчи, новвой, деҳқонларни 

қўя турайлик, биз зиёли санайдиган қатор ёзувчи-
лар, журналистлар, шоирларнинг ўзлари савод-
сиздирлар! Агар ёзганлари газета-журналларда 
чиқса, муҳаррир ва мусаҳҳиҳлар хатоларини тўғри-
лаб босишади. Аммо ижтимоий тармоқларда муал-
лифнинг ўзи ёзади ва ўзи эълон қилади. Саводли 
ёзадиган, беш-ўнта ижодкорни ҳисобга олма-
ганда, деярли йўқ. Ижтимоий тармоқ деганлари 
мисоли кўзгу экан, саводхонлик масаласида мил-
латнинг шармандасини чиқариб юборди!

Оммавий, ялпи саводсизлик ўртамиёналикка 
олиб келади: ўртамиёна дўхтир, ўртамиёна олим, 
ўртамиёна муҳандис, ўртамиёна санъаткор, ўр-
тамиёна адиб ва ҳоказо. Юқорироқ “ўрмалай-
миз”: ўртамиёна депутат, ўртамиёна ҳоким, ўрта-
миёна корхона раҳбари. Адабиёт ва санъатни-ку, 
буткул ўртамиёналик босиб кетган. Бугунги кунда 
адабиётимизга  Мақсуд Шайхзода, Ойбек, Аб-
дулла  Қаҳҳор каби шахслар етишмаяпти. Ўзини 
зўр ёзувчи, зўр шоир деб ҳисоблайдиганлар 
ҳам КАТТА АДАБИЁТ миқёсида қарайдиган бўл-
сак, ўзининг маҳалласидан нарига ўтолмаяпти. 
(Ўзимни ҳам шу сафда ҳисоблайман.)

— Ўзбек адабиётида Сиздан кейинги  ва 
Сиздай драматург(лар)ни билмаймиз(Эҳти-
мол, ёшлардан чиқиб келаётганлари бор-
дир). Яъни, зўр драматург йўқ. Бу хатарли 
тақчилликни бартараф этишнинг йўлла-
рини қаердан излаш керак?

— Нега энди, бор. Лутфулла Маҳмудов, Эр-
кин Хушвақтов, Санжарали Имомов,  Эркин Нор-
сафар каби драматургларимиз бор. Лекин менга 
номаълум сабабларга кўра бугунги драматур-
гиямиз “об-ҳавоси”ни улар белгилаётгани йўқ. 
Санъат институтининг драматургия бўлимини та-
момлаган қизларимиз — Ҳуснора Рўзматова ва 
Муҳиба Исматуллаевалар энди-энди бир-иккита 
машқлари билан кўзга ташланиб боряпти. Ҳар 
ҳолда, тўртта қиздан учтаси шеър ёзаётган бир 
давр да бу қизларнинг драматургиядек мурак-
каб соҳага қўл уриши жасоратдир. Бизда аёл-
лар драматургияси, битта-иккита уринишларни 
ҳисобга олмаганда, йўқ ҳисоби. Москвалик дўст-
ларим — Нина Садур, Людмила Разумовская, Ма-
рия Арбатова каби аёл драматургларнинг асарла-
рига ҳавас қилардим. Аёл драматурглар бошқача 
ёзадилар. Биз, эркаклар, ундай ёза олаймиз. 
Улар дунёни нозикроқ идрок қилишади...

Одатда драматургия билан университетнинг 
журналистика ёки филология бўлимини битир-
ганлар шуғулланиб келишган. Энди шу соҳанинг 
ўзининг ичида, яъни Санъат институтида драма-
тургияни ўқитадиган, ўргатадиган махсус бўлим 
очилди. Адабиётнинг бошқа турларидан — проза, 
шеърият — кириб келганлар театрдек бегона 
оламга мослашиши анча қийин кечарди. Санъат 
институтида актёрлар ҳам, режиссёру саҳна 
безак ларини ишловчи рассомгача — шу ерда. 
Бир сўз билан айтганда, драматургнинг шаклла-
ниши учун барча зарур шароит мавжуд.

Лекин барибир, ўзбек драматургиясининг кела-
жаги ҳақида бир нарса айтолмайман...

— Ҳис-туйғу, ақл, тафаккур — бугунги кун 
ижодкор ёзувчиларида қайси бири устунлик 
қилаяпти?

— Менимча, совет давридан мерос бўлиб 
қолган “қўрқув инстинкти” устунлик қиляпти. Шу-
нинг учун ҳам томоша асарларимиз — кино ва те-
атримизда битта мавзу бор — ТЎЙ! Тўй олди, тўй-
дан ке йинги можаролари, қудалар муносабатлари, 
фарзандсизлик, пул, қарз, тоғоралар, хиёнат, турли 
касалликлар (рак, инсульт, инфаркт)ва ҳоказо ва ҳо-
казолар. Ижодкорларнинг ўзини жуда “дадил” ҳисоб-
лаганлари совет даврида “ёпиқ” бўлган — “нарко-
мания”, “одам савдоси”, “фоҳишабозлик” каби мав-
зуларда (ислом динини ёмонотлиқ қилиш эвазига) 
ёзишяпти. “Рухсат этилган” мавзулар шу, халос! Ҳо-
кимият “оқ йўл тилаган” мавзуларда асар ёзиш учун 
катта ижтимоий жасорат талаб қилинмайди...

— Ўтган асрнинг 50-60 йиллари, ан-
ча-мунча уйсиз-жойсиз ёзувчи-шоирлар 
Шуҳрат, Мақсуд  Шайхзода, Туроб Тўла ва 
Зулфияларнинг уйида туриб Тошкентнинг 
этагини тутгани ҳақида биз кўп эшитган-
миз. Бугун 3-4 талаб уй экспонати йиғаёт-
ган айрим устоз ижодкорларнинг ёшларга 
қайишмаётганини, “Ҳолинг нима кечяпти?” 
деб қизиқмасликларини қандай тушуниш 
мумкин? Бу бора-бора ижодкор халқида ҳам 
қалб қаттиқлашаётганидан далолатми 

ёки олдинги устозларда тантилик, меҳри-
бонлик, кўнгилчанлик  синдроми кучли бўл-
ганми?

— Бугун ҳамма нарса моддиятга боғлиқ бўлиб 
қолди. Ҳатто оддий одамгарчилик, меҳр-мурувват 
ҳам. Мақсуд Шайзоданинг ёшларга кўрсатган му-
рувватлари ҳақида афсоналар юради. Талабага 
пулни шундоқ берса, олмайди. Камбағал бўлса 
ҳам ғурури бор. Шунда Шайх ака бир ҳийла ўйлаб 
топади: бир сўм чиқариб, “Болам, югуриб бориб 
анов дўкондан бир пачка “Беломор” опкелинг!” 
дер эканлар. Жабборқулда жон борми — ҳалиги 
талаба учиб бориб олиб келади. Ўша даврларда 
“Беломор-канал” деган папирос бўлар, домла 
ўшанақасидан тутатар эдилар. Папирос жонивор 
қиммат — нақ 25 тийин турар эди. Устоз талаба-
дан бир сўмдан 75 тийин қайтимини олмас, етма-
ганига койиб ҳам берардилар:

— Буни нима қиламан?
— Қайтими, устоз...
— Нима, мен гадоманми, танга-чақа берасан, 

чўнтагингга солиб қўй! — деб жўнаб қолар эканлар.
Ётоқхонада яшайдиган талаба учун бу катта 

пул — уч буханка нон келади. Трамвай  3 тийин, 
троллейбус 4 тийин, метро 5 тийинлигини ҳисобга 
олганда устознинг қайтими ойлик маошдай гап 
бўлган. Шундоқ қилиб, Шайх ака бир кунда 5-6 
пачка папирос “чекиб қўярканлар”.

Абдулла Қаҳҳор “Аяжонларим” пьесаси учун 
тўланган қалам ҳақига битта “Победа” русумли 
машина олган экан. Қолганига (қолибди ҳам!) ма-
шинани “ювишибди”.

Ҳозирги устоз ёзувчиларнинг ўзлари ярим 
оч-ярим яланғоч-ку, ёшларга қанақа мурувват 
кўрсатишсин? Юқорида айтганимдек, ҳозирги 
даврда “яхши одам” бўлиш учун ҳам пул керак! 
Шайх акага ўхшаб, ҳеч қурса папирос олишга 
бир сўми бўлиши керакми?

— Ёзувчи шахсига имтиёз берадиган 
қайси сифат ва фазилатларни улуғлайсиз?

— “Ҳа, бу ноёб ҳодиса” десам, у-бу нарса ёзиб 
юрадиган одам сифатида ўз шахсимга нисбатан 
алоҳида эътибор, имтиёзлар талаб ва таъма қил-
ган бўламан. Бу манманлик, кибр саналади. Ижод-
корнинг шахси, эътиқоди, қарашлари виждон де-
ган принципга бўйсуниши лозим, деб ўйлайман.

Биласизми, ўзбек тилида бир СЎЗ бор, уни 
дунё халқларининг ҳеч бир тилига таржима қи-
либ бўлмайди. Бу сўз — ҚАНОАТдир! Қаноат бу 
— сабр-тоқат қилиб яшаш дегани эмас, борига 
шукр қилиб яшаш ҳам эмас. Қаноат — бир тўғрам 
қотган нон билан бир пиёла қайнаган сувга ҳам 
БАХТЛИ БЎЛА ОЛИШ фазилатидир. Қаноати йўқ 
одамга бутун дунёнинг дуру гавҳарини оёғининг 
остига тўкиб ташланг — барибир яна нимадир 
етишмайди-да! Шундай экан ана шу улуғ фази-
латдан қўймасин!

— Ўз шахсингиз ва ижодингиз ҳақидаги 
тўхтамларни овоз чиқариб фикрлай ола-
сизми? Шароф Бошбеков ҳақида Шароф 
Бош беков нима дейди?

— Ғалати савол... 
Ёшлигимда (улғайиб қолганимда ҳам) ўртоқлар 

билан чўмилгани борардик. Сузиб кетаётиб ё чар-
чабми, ё сув ўтларига ўралашиб қолибми ҳол-
дан тойганимда, “энди тамом, умрим шу ерда ту-
гар экан” деб дарров тақдирга тан бериб қўя қо-
лардим. Жон-жаҳдим билан типирчилаб, шовқин 
солиш деган гап йўқ, жимгина кафанлашларини 
кутиб ётаверардим. Энди ўйлайман, ўзингнинг 
жонингни сақлаб қолиш учун курашолмайсан-у, 
бошқалар учун курашишни ким қўйибди сенга! 

Ижодимга келадиган бўлсак, мен ҳеч қачон “бу-
юртма асар”  (заказ) ёзмаганман. Бундай асарлар 
ёзганман, лекин у юрагимнинг “буюртмаси” асо-
сида дунёга келган. Яқинда Ғафур Ғулом нашри-
ётига 6 та киносценарий 4 та пьесадан иборат 
“Қабул қилинмаган асарлар” номли китоб қўлёз-
масини топширдим. Мазкур тўпламга, номидан 
ҳам маълумки, “Ўзбеккино” ва Маданият ишлари 
вазирлиги қабул қилмаган асарлар киритилган. 
Нима учун қабул қилинмади? Чунки, уларнинг ҳеч 
бирида “Сен бўлмасанг пишармиди помидорлар, 
партиям!” қабилидаги ҳамду санолар ўқилмаган. 
Худойим соғлиқ бериб турса ҳали кў-ўп “қабул қи-
линмайдиган” асарлар ёзаман...

— Мароқли суҳбатингиз учун барча 
“Hurriyat” мухлислари номидан ташаккур бил-
дирамиз. 

Гўзал БЕГИМ суҳбатлашди.

КАТТА АДАБИЁТНИНГ КАТТА АДАБИЁТНИНГ 
ҚАРИЧИҚАРИЧИ “Ҳали кў-ўп қабул қилинмайдиган “Ҳали кў-ўп қабул қилинмайдиган 

асарлар ёзаман”, — дейди таниқли асарлар ёзаман”, — дейди таниқли 
ёзувчи ва драматург Шароф ёзувчи ва драматург Шароф БОШБЕКОВБОШБЕКОВ

Ушбу касб эгалари айрим-
лардан фарқли ўлароқ, муко-
фот учун эмас, балки халқнинг 
ризолиги йўлида ижод қили-
шади. Жамиятда ҳақиқатни 
қарор  топтириш учун ке-
рак бўлса, оромидан, жони-
дан кечадилар. Албатта, ҳар 
бир касбнинг ўзига яраша ма-
шаққати, қийинчилиги бўлади. 
Ҳозирги ижтимоий-сиёсий 
давр, дунёда содир бўлаё тган 
воқеа ва ҳодисаларга холис-
лик билан ёндашиш учун ҳам 
кишида чуқур билим, тажриба 
бўлиши зарур. 

Табиийки, замонавий жур-
налистика публицист-ижод-
корнинг зиммасига оғир масъ-
улият юклайди. Уларнинг 
қийинчилик ва муаммоларга 
мардонавор пешвоз чиқиб, 
ҳақ сўзни бемалол айта оли-
шида давлатимиз томонидан 
соҳага қаратилаётган эътибор 
ва халқимизнинг адл ишончи 
сабаб бўлмоқда, деб бемалол 
айтиш мумкин. Тўғри, баъзан 
уларнинг йўлида айрим сунъий 
тўсиқлар пайдо бўлади, аммо 
бу уларни асло асл мақсаддан 
чалғита олмайди. Журналист 
доимо ортида халқнинг қўл-
лаб-қувватлаб турганлигини 
ҳис этади. 

Соҳанинг асл моҳияти 
фақат ахборот тўплашдангина 
иборат эмас, аксинча, уларни 
ўта ҳушёр оммавий ахборот 
воситаси вакили сифатида кенг 
аудиторияга оммабоп шаклда 
етказа билишда. Бу борада 
сиёсий ва иқтисодий билим, 
ижтимоий фаоллик ва жасорат 
талаб этилади. 

Танқид — келажакнинг ме-
васи, дейишади. Журналистлар 
ОАВ орқали жамиятнинг ютуқ 
ва камчиликларини таҳлилий 
баён этиш орқали тараққи-
ётга ўз ҳиссаларини қўшишади. 
Мамлакатимизда сўз эркинли-
гига алоҳида эътибор қара-
тилар экан, бунинг ривожини 
жорий этилаётган шаффоф-
ликда кўриш мумкин. 

Ижтимоий тармоқларда 
кузатиладиган ҳолатлардан 
бири шуки, бугунги кунда 
ўзини блогерман деган фой-
даланувчилар оммага холис 
ахборт тарқатаётгани йўқ. 
Шов-шувли, одамнинг эъти-
борини ўз профилига жалб 
қилиш учун ёлғон маълумот 
тарқатаётганлар, афсуски, уч-
раб турибди. Демак , блогер-
лар доим ҳам асосли ахборот 
манбаига таянишмайди. 

Мен ҳам келажакда журна-
лист бўлмоқчиман.  Ҳозирги 
кунда мактаб ўқувчиси бўли-
шимга қарамай, Сурхондарё 
телевидениесида кўрсатувлар 
уюштириб, радиода эшитти-
ришлар тайёрлаяпман. Интер-
нет тармоқларида фаолман. 
Мақола ва ҳикоялар ёзиб ту-
раман. Яқинда “Момомнинг 
ўгитлари” номли илк китобим 
нашрдан чиқди. Келажакда 
Журналистика ва оммавий 
коммуникациялар университе-
тида ўқиш ниятим бор. Устоз-
ларим Гавҳар Жумаева, Илҳом 
Рўзиев, Комила Юсупова, 
Баҳриддин Мингбоевлардан 
журналистиканинг сир-асрор-
ларини пухта ўрганяпман.

Юлдуз ЭРГАШЕВА,
Термиз шаҳридаги 

10-умумтаълим мактаби 
ўқувчиси. 

МАКТУБ
Мамлакатимиздаги 

ОАВларни кузата ту-
риб, журналистлар адо-
латни сўзловчи киши-
лардир, деган фикрга 
бораман. Бунга босма 
нашрларда ва теле-
видение ва радиодаги 
айрим кўрсатувларда 
танқидий-таҳлилий 
мақолалар берилаёт-
ганлиги асос бўла олади. 

Мен 
журналист 

бўлмоқчиман

САЛОМ, ТУРКИСТОН
                                 
   1
Зар кокил далалар, алвон далалар,
Хаёл сурадилар, оҳиста  ва жим.
Қайси бир  тоғингдай  дардингни айтай,
Тошлар тарс ёрилар, сой йиғлар сим-сим.
Шоҳсупа ҳувиллар, арчалар собит,
Бир ёнда Туркистон, бир ён Нурота.
Олтин Су кўксидан нур эмган юрт,
Ассалом Онажон, ассалом Ота!
                                2
Кўзга яқин қирмиз, асов тулпорга,
Назар ташлайверар мард ҳам, номард ҳам.
Сенга эга чиқмоқ бўлмади, не кас,
Не жирканч қўлларни кўрмади ёқанг.
Ҳар тонг азон айтар Кўҳи Орифон,
“Ўзни қутқармоққа шошилгин”, болам,
Неча бир оламни айланиб келиб,
Ой макон  ахтарар, кўзлари жаланг.

                                3
Минг тўққиз юз  ўн олтинчи йил,
Қили  бўйи, саратоннинг сариқ кунида. 
Эгасиз, фаромуш, ҳардамхаёл эл,
Мустариб дирдирар гирён — навода.
Қамишдан сизғиган куйингни уқдим,             
Уқдиму, тикландим, азалдан, қайтдан.
Тангри  Туркистонин  тенгсиз бекларин,
Руҳи шодмон кезар, сездингми Ватан?
                               4
Босқинчилар сени минг бор талади,
Учтепада дорлар тикилди бот-бот.
Жиззах Ўрдасини  қирқ йил изладим,
Ўрнига  ҳасратлар бўй берди, қат-қат.
Қилдай бир жонингга минг бир азоб-ла,
Бағрингда болангни қандай асрадинг?
Мен сени қайлардан излайин  энди?
Дийдоринг  нелардан энди  истайин?
   5
Куябошда учган шаҳид бошларнинг,
Оҳларин  эшитдим, додин эшитдим.
Бир кўксида гўдак, биттасида тиғ,

Тутиб алла айтган розин эшитдим.
Қонга тўлган Қили,  шўр босган мижжа,
Тириклай кўмилган ўспиринзорлар.
Қўрқувдан дудуққа айланган малак,
Қирқкокил қизларни сирин эшитдим.
   6
Юртни ёв талайди, хомталаш қилар,
Хоинлар қур олар, тўрдадир ғаним.
Шунча таҳқирларни, шунча зулмни,
Қайси кўкайингга сиғдирдинг таним!
Босқинчи — қўрқоқдир, гўдакдан қўрқар,
Тиғдан ўтказади ёш-у қарини.
Боламга ҳаммасин айтаман дея,
Муллатош  кузатиб турар барини.
   7
Парпи Ота  сенда, Гиркушод  сенда,
Авлиёи Сероб, сендадир Ҳуттот.
Илк “Қуёш тақвими” обидасига,
Қайси бир обида тенг келар ҳайҳот.
“Сукунат қўрғони”н  сабоқларини,
Ўтмиш ҳам келажак бирдек эшитар.
Учи қийриғи йўқ лаҳмларингдан,
Бир куни Аршга ҳам йўлак топилар.
  8
Зомин шаршарасин ҳайқириғига,
Уммон ортида ҳам қулоқ тутарлар.
Бойчечак баргининг сояларида,
Момолар меҳрдан бешик тузарлар.
Ойқор  елкасини қўяр осмонга,
Сангзор  жўшиб келар, юраги тўлиб,
Тайпоқсой  даласи талтайиб ётар,
Арнасой  пойингни ювади, ўпиб.
                          9
Бир ёнда Мажрумим, Авлиё Ота,
Бир ёнда Ваққослар  турар дуода.
Бобурни кузатиб Ҳинд сори бунда,
Ўсмат   йиғлаб қолди, абгор увода.
Московни  уч кунда олган Тўхтамиш,
Битта  қишлоғингга  эга чиқолмас.
Соҳибқирон руҳи қирон солганда,
Аччи  аламидан боши чиқолмас.

                10
Кеш-у   Шошдан  чиққан ҳар битта карвон,
Сенга қўниб ўтмай, кетолмайди ҳеч.
Чеҳрангга маҳлиё бўлганча қотиб,
Фориш ойна тутар, шом-у саҳар-кеч.
Самарқанднинг ал-хос бекларидансан,
Ёр Яйлоқ  лашкарлар дупирин қўмсар.
Бахмал олмасининг асл бўйини,
Беҳишт-ҳурларида бир туймоқ истар.
  11
Алвон далаларда алвон лолалар,
Шаҳид оталарнинг ўчмас чироғи.
Бибихоним босган издан гул унар,
Бозорхонимга  бор, кўргин чироғим.
Сароймулк хонимнинг қизлари бунда,
Кокиллари зардан, сўзлари болли.
Жаҳонни қайтадан олмоққа тайёр,
Илм тулпорида Темурбек эли.
  12
Маржонбулоқ  тошин бўйнига осиб,
Тавоф қиладилар, Чин-у — Мочинда.
Оталар сув ичган Ойдин булоқнинг,
Кулгисига тенг соз йўқдир очунда.
Хирмонжой  кўмочин   бир тишламини,
Еган қайтиб келар, Маккатиллодан.
Пайкалдан бўйлаган Бўрикалланинг,
Ҳиди қиммат  турар минг бир тиллодан.
                           13
Туркистон арчаси — у арча эмас,
У темурий аскар, темурий бекдир.
Мудом огоҳ турар музофотидан,
Тилаклари тоза, нияти некдир!
Мир Саид Барака  авлодларининг,
Руҳи сенда кезар, даванг  ва сокин.
Бунда тийра кўзин очгандан буён,
Сендек гўзалликни кўрмаган очун.
  14
Темур деди: “Бу юрт менинг боғимдир...”
Улуғбек ёрлиғин  сенга илинди.
Усматий фиқхлар шарафга  буркар,
Қайси шуҳратингдан  сўйлайин энди?
Туркий эл эркиндир, байроқ тикилди,

У билан ўн йил битта мактабда, битта 
синфда ўқибман-у юраверган эканман, 
кўнгилни кенг қилиб. Йўқ, умидвор бўл-
маганман, лекин ишқ юракни куйдир-
ганда эса...

Йил охирига келиб унга нома битдим. 
Севги изҳор қилинган хат. Энди ўзига бе-
риш учун отнинг калласидай юрак ке-
рак. Бунақаси менда бор дейсизми... ха-
тимни дугонасига, сирдошига беришга 
ҳам чўчиб турибман. Ўйлаб-ўйлаб  топ-
ган чорам шу бўлди — сездирмайгина 
сумкасига солиб қўйдим.

Энди юрак ҳовучлаб юрибман. Шўр-
лик оғиз очмайди. Худди ҳеч нарса со-
дир бўлмаган-у, биз аввалгидек апоқ-ча-
поқ бўп юрибмиз. Аммо мен кўзига қа-
рашга ботинолмаяпман. Бу ёқда мактаб 
охирлаяпти. Ҳадемай имтиҳонлар бош-
ланади-ю, шу билан ҳаммасига нуқта 
қўйилади.

Тунлари тикан устида ағанагандек 
бўламан, кундузлари бундан беш бат-
тар. Охири журъат топдим. Энг сўнгги 
имтиҳонга бир кун қолганди. Консуль-
тация бошланмаганди ҳали. Вақтли-
роқ боргандим. Синфга кирсам ё бах-
тингдан, ўтирибди китобга термулиб. 
Ёлғиз. Ёнига бориб ўтирдим!

— Яхшимисан, Баҳор! — дедим, да-
дил, аммо кейин тилим тутилиб қолди. 
Арзирли гап тополмай қийналдим. У шу 
асно менга шундай тикилдики, ажабто-
вур ҳолга тушдим.  Нигоҳи жуда кескир 
тус олганди. Кўзларим дош бермади.

«Ўзимга айтсанг бўлмасмиди», —
деди ҳамон нафратомуз тикилиб.

«Нимани?», — дедим. Сезиб туриб-
ман, хатни айтяпти.

«Мени шарманда қилдинг...».
«Нималар деяпсан, ким... ким сени 

шарманда қилди?!», — ўрнимдан шарт 
туриб кетдим.

У бошини хиёл эгди. Ҳазин оҳангда 
давом этди:

«Сумкамга солиб қўйган нарсанг, би-
ринчи кимнинг қўлига тушганини бил-
майсан. Оғзи бўш дугоналарим... э-э, 
ана, мактабда дув-дув гап бўлди-ку...»

У бирдан йиғлаб юборди. Кафтла-
рини юзларига олди. Мендан ўпкаланиб, 
гиналаниб йиғлади:

— «Сенга нима ёмонлик қилувдим, 
нима?!»

Тилим шол бўлиб қолганди ўша дам. 
Ҳатто уни юпатиш ҳам қўлимдан келмади. 
Айбдор эдим. Агар севишни айб деб са-
нашса, ҳа, ана шу «айб»имни тағин  тас-
диқладим. Баралла айтдим унга:

«Баҳор, сени ростдан ҳам...»
«Бас қил! — У аламидан бақириб 

юборди, — нима, билмайсанми, тўйим 
бўляпти-ку, индинга фотиҳам бўлади, 
фотиҳам?!»

Мен карахт бўлиб қолдим. Очиғи, 
бу даҳшатли хабар мен учун янгилик 
эди. Наҳот шу пайтга қадар эшитмаган 
бўлсам? Нима, яширишдими? Нега? 
Бирор ҳунар кўрсатмасин дебми? Қў-
лимдан нима ҳам келарди ўзи.... Мана, 
шахмат ўйинидаги мот қилинган шоҳ 
ҳолига тушдим. Энди тамом. Ҳаммаси 
тамом.

Шу пайт синфдош қизлар, кейин йи-
гитлар синфга чуввос солиб кириб ке-
лишди. Баҳор шоша-пиша сумкасидан 
рўмолча чиқарди, кўзларини артиб олди. 
Кейин... кейин консультация бошланди. 
Ундан сўнг имтиҳон... Хайрлашув оқ-
шоми. Шу билан ўқувчилик давримиз 
ҳам ниҳояланди. Орадан бир ой ўтиб... 

туйқус дарвозамиз тақиллаб қолди. Шо-
шиб чиқдим. Эшикни очсам... Баҳор. Ду-
гонаси билан турибди.

«Уч кундан кейин тўй, албатта ўт, 
мана бу сенга», — қўлимга ярим кафт-
чалик қоғоз узатди. Таклифнома экан. 
Исмим босма ҳарфларда ёзилган: 
«УЛУҒБЕК». Юрагимда бир нима чирт 
узилгандек бўлди. Гапиришга тилим ай-
ланмади. Кўзларига тикилганча қолибман.

«Бормасанг, хафа бўламан», қайта 
таъкидлади у. Кейин кетди. Юрагимга 
алам-қайғулар, ҳажр оловини пуркаб 
кетди. Шу оқшом тонггача мижжа қоқма-
дим. Йиғладим. Биринчи муҳаббатим-
нинг аламли қиссаси мана шу.

Очиғи, Баҳорнинг менда кўнгли йўқ 
эди. Қизиқ, шундай бўлсаям, ўзига яқин 
оларди. Энг қадрдон дўсти каби. Мен 
эса галварс, ҳатто, «бахтли бўл», деб 
тилак билдирмабман. Тўйига-ку, бор-
мадим. Ўртоқларим қанча қисташди... 
(Ахир  яхши кўрган қизимнинг тўйига қан-
дай бораман?)

Юрагимнинг бир чеккасига армон 
тоши юк босди. Йўқ-йўқ, юрак армон те-
гирмонида янчилди.

Ҳаёт ҳали олдинда экан. Китобларда 
«Бу қайтар дунё» қабилидаги ҳикмат-
ларни кўп ўқиганману, уқмагандим. Энди 
билсам, донишмандлар ҳам ҳаёт таж-
рибасига суянишар экан. Ҳар бир ҳик-
матда, мақолда ҳаёт уфуриб турар экан. 
Шундай нақл борку: «донолар ҳаётни ку-
затишар жим...»

Мактабни битирган йилим универси-
тетга ҳужжатларимни топширдим. Фи-
лология факультетига. Омадимни қа-
рангки, «толиб» деган номга муяссар 
бўлдим. Оврўпочасига айтадиган бўл-
сак: «студент».

Икки ҳафта ўтар-ўтмас пахтага олиб 
кетишди. Бу мавсумнинг боп жойи шун-
даки, кимлигинг беш  қўлдай аён бўлар-
кан қоларкан: меҳнаткашлигинг, интизо-
минг, ахлоқинг... Яхши бола бўп юрсанг, 
майли-куя, ножўя иш қилгудай бўлсанг... 
таъзирингни беришади домлалар ҳам,  
«акахон»лар (юқори курсдагилар) ҳам. 
Бизнинг ўй-хаёлимиз ҳам, ишимиз ҳам 
битта: пахта.

Курсдошларим билан қалинлашиб, 
қадрдонлашиб борардик. Тушликни 
бирга қиламиз, хирмонга юкларни бирга 
олиб чиқамиз, хуллас бир ёқадан бош 
чиқарамиз.

Пахта ҳашарига келганимизнинг бе-
шинчи куни эди. Ён қабатимдан бир 
курсдошим тушган. У биринчи кунда-
ноқ ҳаммани эътиборига қаратган, ай-
ниқса, деканимиз шу қизни намуна қи-
либ кўрсатавериб, барчамизнинг юзи-
мизни шувут қилиб қўйганди. Бутун курс 
бўйича пахта теришда унга тенг келади-
гани йўқ эди. Ўша куниёқ унинг оти Намуна 
бўлди қолди. Ҳатто ҳайиқмай, олдида На-
муна қиз деб чақирадиган бўлишди. Мен 
бу унга қилинган ҳимматданми, деб юр-
сам, асл исми шундай экан.

Мана далага тушдию пилдираб те-
римга киришиб кетди. Бирам чаққон. 
Мен битта чаноққа қўл теккизгунимча у 
учта-тўртта чаноқдан пахта юлиб олади. 
Бир кўз юмиб очгунча икки одимга ўзиб 
кетди. Эгатига боқаман: «Пахта терсанг 
тоза тер, чаноғида қолдирмай» деган 
ўша пайтдаги машҳур қўшиққа монанд 
чаноқларда бирор пора қолдирмай те-
риб бор япти. Туйқус у ари чаққандай 
«вуй»лаб юборди. У томонга қарадим. 
Чўккалаб олибди. Қандайдир хавфни 

кўрсатишни талаб қилсам бўларди-ю, 
хоҳламадим. Нима кераги бор ортиқча 
даҳмазанинг.

Етти кун етти дақиқадай зув ўтиб 
кетди. Тағин дарслар бошланди. Янги 
фанлар киритилибди. Намуна ҳамон 
ўша-ўша: тиришқоқ, зийрак, аълочи ва... 
меҳрибон.

Бир куни қизиқ иш бўлди. Жисмо-
ний тарбия дарсидан қайтгандик. Нафа-
сим ичимга тиқилган, бир томондан тер-
лаб-пишиб кетганман. Чанқоқ азоб бер-
япти. Факультет ҳовлисида кран бор. 
Ўша ерга бордим. Сув жўмрагини бураб, 
энкайиб олиб денг, энди ҳовучимни  тут-
ган ҳам эдимки, шариллаб оқаётган сув 
бирдан тинди. Бошимни кўтарсам, те-
памда Намуна турибди.

«Шу ҳолингизда совуқ сув-а, яна ка-
сал бўлгингиз келдими?» — деди у 
зўраки жаҳл билан.

Тушунолмай қолдим. Ўзи ким бу? 
Нега хўжайинлик қилади? Ҳар нимага 
тумшуғини тиқаверадими? Парво қил-
май тағин кран мурватини бурадим. На-
муна яна ўжарлик қилди. Мен бошқа чи-
даёлмадим:

«Нима, хотиниммисиз, менга хў-
жайинлик қиладиган?!»

Унинг аввал лаблари титради, кейин 
юзлари ўзгарди. Бирдан ортига бурилиб 
чопиб кетди. Назаримда йиғлади-ёв. Кўнг-
лини оғритдим мен аҳмоқ. Ўзи нега қай-
сарлик қилади. Очиғи, тушунмаётгандим. 
Шу тариқа кунлар, ойлар ўтди. Биз бу 
орада гаплашмай юрдик. Мен тўнка, ҳат-
токи, кечирим ҳам сўрамадим ундан. Би-
ринчи курс тугаши арафасида йиғилиш-
дик. Шаҳар чеккасидаги одмигина кафеда 
музқаймоқхўрлик бўлди. Ҳамма бирин-ке-
тин ҳасратини ёзди. Намуна ҳам бор эди. 
У ўзини анча олдирган, олдинги қувноқли-
гидан асар ҳам қолмаганди. Жуда хорғин 
эди. Гал унга келганди. Дардини тўкиб 
ташлади. Сўнгги гапи қулоқларимда қай-
та-қайта янграгандек бўлди:

«...Мен ўқишимни Тошкентга кў-
чиртир япман. Журналистикада давом 
эттирадиган бўлдим».

Шундай қилиб, мен Намуна билан яра-
шолмадим. Негадир йигитлик ғурурим, 
тўғрироғи, ғўрлигим бунга йўл қўймаёт-
ганди. Юрагимнинг туб-тубида ундан 
кечирим сўраш истаги учқунлаб турар-
ди-ю, лекин негадир журъатим етмасди.

Ўқишлар тугаб, катта таътил бош-
ланди. Ҳамма уй-уйига жўнади. Мен яна 
битта фандан қарздор бўлиб қолдим. Шу 
иш билан деканатга, кафедрага қатна-
дим. Ишим оғир кечмади. Бир курсдош 
қиз ҳам мен «йиқилган» фандан ўтолма-
ган экан. Бирга топширдик... 

Омад икковимизга ҳам кулиб боқди. Бу 
қиз Намунанинг қадрдон дугоналаридан 
эди. Мен Намунанинг нима мақсадда ўқи-
шини Тошкентга кўчирганини билмасдим. 
Шуни дугонасидан сўрадим. У тайин ли гап 
айтмади, аммо бир гапни ошкор қилди:

«Шунчалар гўлсиз-а, Улуғбек, Наму-
надай қиз қаерда бор яна? У сизга кўп 
яхшиликлар қилган. «Экология»дан ҳам 
баҳоингизни ўша оберган...»

«Нима?» — шундай деб тарракдай 
қотдим.

«Тоғаси бўларди-ку, ўша «Экология» 
домласи, билмасмидингиз?» — У ҳай-
рон бўлиб тикилди менга.

«Йй-ўқ. Лекин бу ишни нима учун 
қилди? Нимага?»

«Қизиқ, биларсиз деб юрардим, у 
сизни севарди Улуғбек?!»

Мен бошқа ажабланмадим. Чунки 
ҳаммаси аён бўлган эди. Намунанинг 
менга ғамхўрлиги, тергашларию меҳри-
бончилиги — ҳамма-ҳаммасини англаб 
етдим. Қизиқ, негадир кулгим келди. Бу-
тун вужудимни кулгу эгаллаган эди-ю, 
истиҳолами, андишами, уятми — шунга 
ўхшаш ҳис йўл бермаётганди.  

Йўқ, мен  Намунанинг муҳаббатига, 
унинг юрагини  асир қилган пок туйғуга 
эмас, мендек омадсиз бечора бир йи-
гитнинг севилишига кулгим қистаганди. 
Дугонасининг кейинги гапи ҳаммасидан 
ҳам ошиб тушди.

«У сизни деб, Тошкентга кетди. Уну-
тиш учун...»

Ҳаёт қизиқ-да: сен кимгадир кўнгил 
қўясан, кимдир сенга. Сен бировни деб 
эзиласан, юрагинг куйиб кетади, бошқа 
биров эса сени деб шу кўйга тушади.

Ҳа, Намунага кўнглим йўқ эди. Ҳам-
мадан гўзал, одобли бўлса ҳам, меҳри-
бон, ғамхўр бўлса ҳам, негадир мен 
учун... йўқ-йўқ, наздимда уни ҳамма йи-
гитлар севиши шартдек эди-ю, фақат 
мен... мажбур эмас эдим.

...Баҳор ҳали-ҳалигача тушларимга ки-
ради. Баъзан уйқум ўчиб, ўйлар комига тор-
тади. Шунда у билан хаёлан суҳбат қураман. 

ÑÅÂÃÈ ÑÅÂÃÈ 
ÑÀÁÎ¢ÈÑÀÁÎ¢È

Етимтоғ  етиммас, бағри бутундир.
Ўн икки бекларнинг орасида тенг,
Жиззах тандирининг ўрни тайиндир!
                 15
Темурбек топинган Узунотанинг,
То абад  иззати, қўли узундир.
Суви ширин элим, шакар  тил элим,
Арчанг умридайин қадринг узундир!
Сен ота мозорим, она ўчоғим,
Билки,  саҳроларинг тўтиё менга,
Бир жангал соясин, қумсади кўнгил,
Хасингга  бош қўйиб, жон фидо сенга!
  16
Темур дарвозаси — юрт дарвозаси,
Жангу жадалларнинг жаррор  гувоҳи.
Баҳодир туркларнинг  сўнмас авлоди,
Музаффар наслнинг эшит ур-ҳосин.
Эрганаги  доим қўлидай очиқ,
Қўраси қулф кўрмас асли бу элнинг,
Кўксида минг битта доғи бўлса-да,
Қалбида сояси йўқдир бу элнинг!
  17
Сен ғозийлар юрти, қўрғоним, мани,
Гуноҳим ювғучи шўх сойим мани.
Тоғлар азон айтар, мозорим  мани.
Илҳақим, мустарим,  айвоним  мани.
Дорларни  қўрқитган Бобом сен мени,
Тўпларга  тупурган  Отам сен мени.
Ёвлардан туғмаган Онам сен мени,
Ман санинг ушоғинг, гардинг мен сени!
     18
“Бир  сиқим тупроғим элга қўшилсин”
Бу буюк отамнинг тайини гапи,
Бу улуғ онамнинг омонат сўзи,
Бу суюк боламга ўтинчли дегим.
Бахмал  далаларга қўшилиб қувнар —
Беқасам минсакли онамсан Ватан!
Кўк яктак эгнида муаззам тоғлар —
Оқ салла ярашиқ отамсан Ватан!
                19
Заркокил далалар, алвон далалар,
Битиклар битади, оҳиста ва жим.
Тошохур шамоли хаёлни тоблар,
Томирлар титроқда, қароқлар лим-лим.
Шоҳсупа гуриллар, арчалар  ёвқур,
Бир елка Ойқорим, бири Шунқорим
Зомин Су ёқаси қўрли, қўрли қур,
Ассалом Туркистон, ассалом орим.

Муаллиф ҳақида: Баҳодир Қобул (Баҳодир Қобулов) 1966 йилда Бахмал туманидаги Ўсмат 
қишлоғида туғилган. Алишер Навоий номидаги Самарқанд давлат университетининг ўзбек 
филологияси (1984-1989) ҳамда ҳуқуқшунослик (1992-1996) факультетларида таҳсил олган. 

“Ёмғир ёққан тунда”, “Нафақа”, “Қалдирғоч”, “Яхши одамлар” номли илк ҳикоялари 1987 
йил “ Ёшлар альманаҳи”да, шунингдек,  “Ўспиринлик”, “Эна шамол”  каби қисса ва ҳикоялар 
тўп ламлари чоп этилган. Ўзбекис тон Ёзувчилар уюшмаси аъзоси. 

Қуйида Сиз муштарийларимиз эътиборига ижодкорнинг туркум шеърларини ҳавола қил-
моқдамиз.

кўнглим сезди, этакни белимдан бўша-
тиб, олдига бордим. Бармоқларини сўл 
кафтига олган, маҳкам қисиб ўтирибди.

«Нима бўлди», — дедим, негадир 
жуда қўрқиб кетиб. У қаддини ростлади. 
Дарров қўлларини этагига тиқди.

«Эҳ, арзимаган нарса...», — нописан-
далик билан жавоб қайтарди менга. Зим-
дан кузатдим. Этагига қизил доғлар урил-
ган; ўзи лабини тишлаб, у ёқ-бу ёққа нигоҳ 
ташлаяпти. Гўёки атрофни томоша қил-
япти.

«Шунчаки бақириб юбордим денг...», 
— деб жиғига тегмоқчи бўлдим. У аф-
тимга бир тикилиб олди. Ишинг нима, 
дегани бўлса керак-да?

Энди сездим, бояги қизил доғлар 
пича кенгайибди. Миямда яшин урган-
дек бўлди — қон! Шимимнинг чўнтаги-
дан дастрўмолча олиб Намунага узат-
дим. Янги, ҳали ишлатмагандим.

«Болалик қилманг, қўлингиздан қон 
оқяпти, сириб боғланг», — дедим. У 
амримга бўйсинди. Тирноғи орасига ча-
ноқ санчилибди. Намуна билан қадрдон-
лашувимиз, йўқ, унинг менга  боғланиши 
шу воқеадан бошланди.

Пахта терими ҳам тугади. Ўқишлар 
тағин изига тушди.

Намунани фақат илғор теримчими, 
десам анча фаол, тиришқоқ ҳам экан. 
Дарс ларда, ҳар бир машғулотда, ал-
батта, сўзга чиқади. Дафтар-дафтар 
конспект ёзади. Бир сўз билан айтганда, 
у исми жисмига монанд қиз эди. Унга бу-
тун курс ҳавас қиларди-ю, мен... тўғри-

сини айтсам, жўнгина муносабатда бўлар-
дим, фақат шу. Бўлмаса на ҳуснида, на 
ахлоқида нуқсони бор, ҳурлиқо эди.

Бир куни шамоллаб, ётиб қолдим. 
Ўқишга уч кун боролмадим. Иккинчи кун 
телефон бўлди. Гўшакни кўтарсам... На-
муна. Аҳволимни сўради. Саволларига 
наридан-бери жавоб бердим. Қизиқ, 
рўйхуш бермасам ҳам ўзига олмайди. 
Кўнгли нақадар пок қиз. Аммо мен...

Биринчи семестр тугади. Таътилга 
чиқдик. Мен қарздор эдим. «Экология»-
дан «2» олганман, тузатишим керак. Шу 
мақсадда факультетга ўтдим. Деканатга 
кирсам, Намуна ўтирибди.

«Фидойисиз-да, ҳамма маза қилиб 
дам оляптию...», — дедим салом-алик-
дан кейин.

У билинар-билинмас жилмайиб 
қўйди. Кейин университет қошидаги тил-
шунослик тўгарагига қатнаётганини, инг-
лиз тилини ўрганаётганини айтди. Мен 
ҳам «мақтаниб» қўйдим:

«Шу экологияга меҳрим тушган...»
Намуна идрокли эмасми, фикримни 

дарров илғади. Яна табассум қилди.
«Экологиягами ё экология домла-

сигами...». Беихтиёр кулгу кўтарилди. 
Кейин жиддий тортиб, мен ажабланади-
ган гап айтди.

«Сиз ўтгансиз, домланинг ўзи айтди. 
Ишонмасангиз, бориб сўранг?!»

«Нима?!»
Чин экан. Домлага учрашгандим. 

Менга фамилиядош талабанинг баҳо-
сини қўйган экан. Имтиҳон варақасини 

Мени мен истаган суҳбатиға аржуманд этмас,
Мени истар кишининг cуҳбатин кўнглим писанд этмас.

Алишер НАВОИЙ

Муаллиф ҳақида: 
Умид Али (Кўчимов) 1978 
йил Cамарқанд тума-
нида туғилган. 1997-
2001 йилларда Алишер 
Навоий номидаги Са-
марқанд давлат универ-
ситети ўзбек филоло-
гияси факультетида 
таҳсил олган. 

Умид Алининг илк 
шеърий тўплами “Дил-
моҳим” 2005 йили “Янги 
аср авлоди” нашриётида 
чоп этилган. Шундан 
сўнг “Салом, ширин 
туйғулар!”, “Кўкка йўл”, 
“731-қадам” каби шеърий 
ва насрий тўпламлари 
чоп этилди. Умид Али 
бадиий таржима билан 
ҳам шуғулланади. 

Шеър ва ҳикоялари 
рус, инглиз, француз, ис-
пан тилларига таржима 
қилинган.

Таμририятга келган хатлар доимий 
эътиборимизда.  

Ма³ола ва хабарларда келтирилган 
маълумотлар учун 
муаллиф жавобгар.

Ê ¤ Ç Ã Ó
ЭҲ Т И РОМЭҲ ТИ Р ОМ

Устоз билан танишувимизни эсла-
сам, ҳали ҳам бироз хижолат чекаман. 
Ўшанда вилоятлардан малака ошириш 
учун келган биз ўқитувчиларни Тил ва 
адабиёт институтига Алишер Навоий 
таваллуди муносабати билан ўтказила-
ётган тадбирга таклиф қилишди. Инс-
титутнинг катта мажлислар зали олиму 
ижодкорлар билан лиқ тўла. Орқа ўрин-
диқларда жой қолмаганлиги учун ик-
кинчи қатордаги бўш жойга бориб ўтир-
дим. Бу ердаги катта-катта олимлар 
ҳақида эшитган, уларнинг китобларини 
ўқиган бўлсам-да, аммо ҳеч бирини 
шахсан танимас эдим. Билганим шуки, 
минбарда раҳматли Абдулла Орипов 
маъруза қиларди. Шоиримизнинг маъ-
рузаларидаги айрим тушунмаган ма-
салаларга аниқлик киритиш мақсадида 
ёнимда ўтирган домлалардан бирига 
мурожаат қилдим. У киши саволла-
римга эринмасдан жавоб берган бўлса-
лар-да, жуда қизиқсангиз, йиғилишдан 
сўнг батафсил гапириб берарман, деди-
лар.  Мен бу гапни устма-уст берган са-
волларимдан оғриниш деб ўйладим ва 
ўзимни одобсизликда айб ладим. Йиғи-
лиш тугагач ҳамма бирин-кетин зални 
тарк этди. Биз ҳам секин чиқдик. Эшик 
олдида мен саволларим билан безов та 
қилган домлани учратдим. “Қизим, жа-
воблардан унчалик қониқмадингиз ше-
килли, вақтингиз бўлса, энди бемалол 
саволларингизга жавоб бериш имко-
ним бор, дедилар”. Мен беихтиёр у ки-
шининг орқаларидан эргашдим. Тўр-
тинчи қаватга кўтарилиб борганимиздан 
сўнг эшик орқасидаги ёзувни ўқиб бил-
димки, бу киши биз китобу дарсликла-
рини ўқиб-ўрганиб юрганимиз профес-
сор Бахтиёр Назаров эканлар. Ўшанда 
роса хижолат бўлганман. Чунки, док-
тор, профессор деган унвонли одамлар 
ҳақида тасаввуримиз жуда бошқача, 
улар билан гаплашиш жуда қийин, яъни 
уларни жуда кибрли деб тасаввур қил-
гандим. Қаршимда турган бу киши-
нинг ўша пайтда Фанлар академия-
сининг мухбир аъзоси, академия нинг 
вице-президенти эканликларини бил-
ганимдан сўнг ўзимни роса айб ладим. 
Домла билан анчагача бугунги ада-

қилмоқчи бўлган илм жамиятга, адаби-
ётшунослик илмига нима беради? Энг 
муҳими қилаётган ишингдан кўнглинг 
тўладими, ўзингни кўндира оласанми? 

Натижасиз илмдан кўра аёл киши 
учун оила, фарзанд тарбияси муҳим-
лигини дои мо уқтирадилар. Иккинчи 
қои да, доимо ғурурли бўл, ҳар қандай 
шароитда ҳам душманга тик боқа бил.

Учинчи қоида,  манзил томон кетаёт-
ганингда сенга тош отганларнинг орқа-
сидан қуваман деб вақтингни зое кет-
казма. Ҳаммасига жавоб тариқасида 
яхши бир  илмий хулосаларга бой мақола 
ёки рисола ёзганинг маъқул. Бу, аввалам-
бор, сенинг муваффақиятинг ва сени 
айб ловчиларга нисбатан жавоб айтиш-
нинг ўзига хос усулидир.

Устоз доимо бизга ўзидаги имконият 
ва истеъдодни топиб, юзага чиқара олган 
одамгина эъзозга муносибдир, деб таъкид-
лаб, шу билан бирга, майли, буюкликка 
даъво қилманг, аммо буюкларга эрга-
шишга, улардан ўрганишга ҳаракат қи-
линг, дея бизни ҳамиша ўқиб ўрганишга, 
изланишга ундайдилар. Ҳаётда устоз-
нинг бу ўгитлари жуда кўп марталаб 
асқотди. 

Устознинг босиб ўтган ҳаёт йўллари, 
илмий фаолиятлари сарҳисоби  сифа-
тида тайёрланган библиография билан 
танишарканман, ўзбек адабиёти, танқид-
чилиги, адабий алоқалар, адабиёт наза-
рияси каби масалаларга оид ўнлаб китоб-
лар, бир неча юзлаб мақолалари билан  
нафақат ўзбек адабиёти, балки қардош 
халқлар, чет эл адабиёти  ва адабиётшу-
нослигида ўз ўрнига эга олим эканлигини 
яна бир бора ҳис қилиб, бундан фахрлан-
дим.

Ўзбек адабиётшунослигида ада-
бий-танқидий тафаккур тарихи риво-
жида  Бахтиёр Назаровнинг алоҳида 
ўз ўрни бор. Домланинг илмий-ижо-

дий фао лияти аввало, ранг-баранг ва 
серқирралиги билан ажралиб туради.  
Абдулла Қодирий, Чўлпон, Ойбек, Ға-
фур Ғулом, Абдулла Қаҳҳор ҳақидаги 
ўнлаб тадқиқотлари, ўзбек ва ғарб ада-
биётини қиёсий-типологик ўрганиш бо-
расидаги мақолалари, бадиий асарда 
ғоявийлик ва бадиийлик билан боғлиқ 
муаммоларга доир тадқиқотлари бу-
гунги ёш изланувчилар учун муҳим қўл-
ланма бўлиб хизмат қилмоқда. 

Устоз бундан тўққиз йил аввал — мам-
лакатимиз мустақиллигининг йигирма 
йиллиги муносабати билан ёзилган “Йи-
гирма ёшдаги шоирларимиз” мақола-
сида ёш шоирларнинг шеърларини Фит-
рат, Миртемир, Рауф Парфининг йи-
гирма ёшда битган шеърлари билан 
қиёслашга киришади ва навқирон ижод-
корларнинг дастлабки тўпламлари, тур-
кум шеърларининг таҳлили асосида 
“диди теран, ўзига хос маҳоратга эга 
ҳақиқий шоир деган мақомга муносиб 
равишда шаклланиб келаётган янги 
кучларимиз бор, деб дадил айта ола-
миз”, деган хулосани ўртага ташлайди. 
У ёш шоирлар шеърларидан охорли об-
разлар, тиниқ ташбеҳлар, теран фикр-
лар топади. Бу эса табиийки, изланаёт-
ган ижодкор кўнглида умид уйғотиб, уни 
интилишга ундайди.

ЎзРФА академиги, фан ар-
боби Бахтиёр Назаров ўз илмий 
изланиш лари, адабий жараён ҳақи-
даги теран фикрлари, янги-янги 
талқинлари, мушоҳадалари билан 
адабиётшунослигимиз, илм-фан 
равнақи йўлида толмасдан хизмат 
қилиб келмоқда. Қутлуғ 75 ёшни 
қаршилаётган Устозга мустаҳкам 
соғлик, узоқ умр тилаймиз.

Гулноз САТТОРОВА,  
филология фанлари номзоди.

биёт ҳақида гаплашдик. Кимларнинг 
асарларини ўқишим, мактабларда ада-
биёт ўқитиш муаммолари, нашр этила-
ётган асарларнинг қишлоқ мактабларига 
етиб бораётганлиги, янги турдаги мак-
табларда адабиётнинг ўқитилиши ма-
салалари суҳбатимизга асосий мавзу 
бўлди. Бу масалаларга муносабатимни 
билиш жараёнида домла бугунги давр 
прозаси ҳақида кўп  гапирганимни ино-
батга олиб ўша пайтда даврий нашр-
лардан бирида чоп этилган Пиримқул 
Қодировнинг “Она лочин видоси” ро-
манини ўқиб, муносабатимни билди-
ришимни айтдилар ва ўқишимиз қачон 
тугашини билганларидан сўнг менга ўн 
кунлик муҳлат бердилар. Мен бу муд-
датда асарни ўқиб, шахсий мулоҳаза-
ларимни қоғозга туширдим-да, домла-
нинг ҳузурларига бордим. Домла ёзган-
ларимни ўқидилар-да, бадиий асарни 
таҳлил қилиш учун тиришқоқлигингиз 
кўриниб турибди, аммо ҳаракат қилиш-
нинг, салоҳиятнинг ўзи илм қилиш учун 
кифоя қилмаслигини, катта сабр, меҳнат-
севарлик, кўп ўқиш, камтарлик, ҳалоллик, 
бировнинг меҳнатини қадрлаш каби хис-
латлар жамлансагина илм  яралишини 
таъкидладилар.

Ўша суҳбат илмга бўлган иштиёқимни 
янада оширди.  Тақдирнинг иноятини қа-
рангки, мен шу йили Тил ва адабиёт инс-
титути аспирантурасига ҳужжатларимни 
топширдим. Мана, йигирма йилдан  
ошибдики, домла билан битта даргоҳда 
меҳнат қиламан. Домлага хос фазилат-
лардан бири шуки, улар тадқиқотчига 
дўст, ота сифатида муносабатда бўлиб, 
уларнинг оиласи, фарзандлари ҳақида 
ҳам қайғурадилар. 

Устознинг шогирдлари олдига қўя-
диган қатъий талаблари бор. Аввалам-
бор, ҳаётда, илмда муҳимни номуҳим-
дан ажратишни талаб қилар эди. Сен 

САНЪАТСАНЪАТ

Мен  Бахтиёр  Назаровни  меҳр  нурлари  ила  олимлик  оламини 
яшнатиб ,  шогирдлари  қалбидан   жой  олган  инсон  деб  биламан .

Одамларнинг ҳаёт йўллари 
турлича кечади. Кимдир 
тирикчилик пайига тушиб 
олса, кимдир кўнгил майлига 
қараб, ўз севган касби 
учун борини фидо этади. 
Сиз биринчи тоифадаги 
кишиларни ҳар қадамда 
учратишингиз мумкин. Аммо 
борини касбига баҳшида 
этадиганлар – нодир 
одамлар, уларни ҳар доим ҳам 
учратавермайсиз...
Биз ўзбек театр санъатининг 
ана шундай фидойиларидан 
бири, Ўзбекистон халқ 
артисти, Қирғизистон 
Республикасида хизмат 
кўрсатган  артист, 
2008 йилда Қозоғистон 
Республикасининг Алмата 
шаҳрида бўлиб ўтган Халқаро 
театр фестивалида “Энг 
яхши аёл роли” номинацияси 
ғолиби Ёрқиной ҲОТАМОВА 
билан суҳбатлашдик.

— Ёрқиной ая, мана олт-
миш уч йилдирки, театр 
саҳнасида экансиз. Сизнинг 
бу “қайнаб турган қозонга”, 
яъни театр майдонига ки-
риб келишингизга нима са-
баб бўлган эди?

— Ҳаётим Фарғона ви-
лоят мусиқали драма теат ри 
билан чамбарчас боғлиқ. 
Беш ёшимда мени ота-онам 
— шу театр артистлари бўл-
ган Ғанижон Ҳотамов ва Қа-
ноатхон Ҳотамова саҳнага 
олиб чиқишган. Узоқ ва да-
вомли репетициялар жараё-
нида томошабин ўриндиқла-
рида ухлаб қолган кунларим 
кўп бўлган. Кўзимга кўринган 

Ў й л а й м и з к и ,  ум р и -
н и н г  ҳар лаҳзаси-ю,  ши-
рин ва аччиқ дамларини 
театр билан боғлаган, эл 
меҳр-муҳаббатини қозон-
ган устоз санъаткорлар-
нинг ижодий  фао лияти, 
ҳаёт йўли кўпчиликка 
ибрат бўлади.

Ёрқиной Ҳотамова узоқ 
йиллик ижодий фаолиятида 
элга манзур бўлган сара 
ролларни моҳирона ижро 
этиб келаётган  санъати-
миз дарғаларидан. Сак-
сон ёшни қаршилаётган 
санъаткор ҳамон катта 
саҳналарда ижод қил-
моқда, изланмоқда.

хатти-ҳаракатлар, қулоқла-
рим остида жаранглаган 
оҳанглар, мусиқа садолари 
мени катта санъат даргоҳи 
сари етаклаб келган.

Ўн етти ёшимда “Тоҳир ва 
Зуҳра” спектаклида Зуҳра ро-
лини ижро этганман.  Бу ижро 
ҳаётим, меҳнат фаолия-
тимни театр билан боғловчи 
мустаҳкам кўприк бўлиб 
хизмат қилган. Шу тариқа, 
Фарғона театри солнома-
сида алоҳида ўрин эгалла-
ган Ширин, Лайли, Кумуш, 
Раъно каби кўплаб Шарқ 
аёллари сиймосини саҳна 
орқали кўрсатиб беришга ҳа-
ракат қилганман.

— Санъаткорнинг саҳна-
даги ўрни, даражаси, аввало, 
эгаллаган билимига боғ-
лиқми?

— Мусиқали театр актри-
сасининг  масъулияти ба-
ланд бўлади. Чунки, ижро 
жараёнида жонли овозда 
қўшиқ айтиш, мукаммал об-
раз яратиш учун актриса-
дан маҳорат ва зийраклик 
талаб этилади. Бу икки 
жиҳатни маромига ет-
казишда, аввало, иқти-
дор, меҳнат, сабр-бардош 
муҳим ҳисобланади.  Ярим 
асрдан ортиқ  театр саҳ-
насида ижод қилаётган бўл-
сам-да, ҳануз изланишда-
ман. Театр режиссёрлари, 
драматург, ижодий жамоа  
билан  ҳамжиҳатликда иш 
олиб боришга, ўз фикр-му-
лоҳазаларим билан ўртоқла-
шишга ҳаракат қиламан. 

Чунки маромига етказиб 
роль ижро этиш учун фақат 
режиссёрга суяниб, ишо-
ниб қолмаслик керак.  Ак-
тёр ўзи муҳим деб билган 
нарсаларни кўрсатишга ҳа-
ракат қилиши зарур. Бунинг 
учун ҳар қандай ижодкордан 
кўпроқ китоб ўқиш, китобхон-
лар, ёзувчи ва шоирлар би-
лан узвий мулоқотда бўлиш 
талаб этилади. 

АВВАЛИАВВАЛИ
рррр нннурурурурлалалариририр ииилалала ооолилилимлмлмликикик ооолалаламимимининини 
ддддананан   жожожойййй олололгагаганнн иннинсососоннн дедедебббб ббибибилалаламамаманнн .

Баъзи бир ёшлардан 
машҳур адибларимиз асар-
ларида  айтилган фикрлар, 
эпизодларни сўрайман. Улар  
фақат кино ва спектаклларда 
кўрган нарсаларини айтиб 
бериш билан кифояланади. 
Демак, китоб ўқишмаган. Ки-
тоб ўқимай туриб образ яра-
тишни бир лаҳзалик тушга 
қиёслаш мумкин. Бу ҳо-ю 
ҳавас,  тез унутиладиган 
воқеа. Шу боис ҳам  ижод-
кор  ҳар бир ишга масъу-
лият, эътибор  билан ёнда-
шиши керак.

— Театр ибратхонадир, 
деган улуғ гап бор. Санъат 
санъат билан, аммо те-
атр да ишлашнинг, роллар 
ижро этишдаги машаққат-
ларга жавоб бериш осон 
бўлмаса керак?

— Ҳа, албатта. Айниқса, му-
сиқали театр саҳнасида ишла-
ган актёрга ҳар жиҳатдан му-
каммал ва қатъий талаб лар 
қўйилади. Актёр  аввало роль 
ижро этиш баробарида, ўз овоз 
имко ниятларидан ўринли фой-
даланиши, томошабинлар би-
лан “мулоқот” қилишни билиш 
каби қоби лиятларга эга бўлиши 
шарт.  Бу жиҳатларни инобатга 
олмай туриб, мукаммал роль 
ижро этиб бўлмайди. 

Масалан,  саҳнага чиққан 
актёр миллий қўшиқчилиги-
мизнинг муҳим бўғинлари 
бўлган  мақом, катта ашула, 
лапар, операларнинг   ижро 
услубларидан яхши хабар-
дор бўлиши  ва уни жонли 
овозда айта олиши керак. 
Бундай устувор жиҳатлар 
ҳамма санъаткорларда бор 
деёлмайман. Бунинг учун, 
озгина бўлса ҳам, туғма қо-
билият бўлгани яхши, сўнг 
тинимсиз меҳнат, изланиш 
керак бўлади.  

Бу билан кинога қўйила-
диган талаблар осон, де-
моқчи эмасман. Ҳар бир 
соҳанинг ўз қийинчилиги 
бор. Лекин,  биласизми, те-
атр саҳнасида чиниққан ак-
тёрга кинода ижод қилиш, 
роль ўйнаш бирмунча осон.  
Тўғри,  кинонинг инсон онги 
ва ҳаётига таъсири жуда 
катта, буни тан олиш керак.  
Ёмон жиҳати, сўнгги пайт-
ларда ҳали саҳнада дуруст-
роқ  роль ижро этмаган, 
жонли қўшиқ айтишни удда-
лай олмаганлар кино “юл-
дуз”ига айланиб қолиш ҳо-
латлари кўпайиб бормоқда.  

Шунинг учун ҳам айрим 
актёрлар образ характерини 
тўлиқ очиб бера олмайди. 
Натижада юзакилик, сохта-

корлик кучаяди. Қаҳрамон-
лар ҳаёти билан яшамаган, 
мухлисларни ўз ортидан эр-
гаштириб йиғлата олмаган, 
кулиб, ҳузурланишига сабаб 
бўлолмаган ҳар қандай  асар 
томошабин меҳрини қозона 
олмайди.

— Театр асарларининг 
оммавийлиги бирмунча 
камайиб бораётгандек 
назаримда. Томошабин-
лари кам-сонли театрлар  
фао лиятига  қандай қа-
райсиз?

— Мен бу фикрларга қў-
шилмайман. Яхши саҳна 
асарлари яратилмоқда. Ле-
кин уларни томошабинларга 
етказиб бериш, оммавий-
лигини таъминлаш, тарғи-

бот-ташвиқот қилишда оқ-
соқланишлар бор. Театр  
гас троллари деярли ўтказил-
маяпти.  Бунга сабаб бир то-
мондан ҳозирги пандемия 
шароити туфайлигина десам 
нотўғри бўлади, чунки уму-
ман вилоят театрларининг 
бундай сафарларни уюшти-
ришга моддий имконияти 
йўқ. 

Шаҳар ва туман маънави-
ят-тарғибот марказлари ўз 
ишини унутганига, бажармай 
қўйганига анча бўлди. Янги 
асарни аҳоли гавжум жой-
ларда, катта майдонларда 
саҳнага олиб чиқиш учун ҳам 
сарф-харажат талаб эти-
лади. Бунисини биз ҳам ту-
шунамиз. Аммо вазирлик-
нинг беэътиборлигини сира  
тушунолмайман.

Театр — маданият,  маъ-
навият, одамларни  руҳлан-
тирувчи катта куч. Шу жиҳат-
ларга эътибор қаратилмас 
экан, ҳар қандай яхши асар 
томошабинга етиб бор-
майди. Бу эса театрнинг  жа-
мият ривожидаги ўрни ва 
мавқеи кун сайин пасайиб  
кетишига сабаб бўлади. Те-
атр, бундан ташқари, маъ-
навият тарғиботчиси! Уни 
асраш, авайлаш ҳар бир му-
тасадди раҳбарнинг бурчи 
бўлиши керак. 

Юқорида айтганимиздай устоз санъаткор 
Ёрқин ой ая Ҳотамова ҳамон ижодий изланишдан 
тўхтагани йўқ. Айни кунда Фарғона вилоят драма 
театри ижодий жамоаси билан  Ўзбекистон Қаҳра-
мони, Олтиариқ туманидаги “Нурли обод” фермер хў-
жалиги раҳбари Лолахон Муродова ҳақидаги “Барҳан-
ларда унган гул” номли спектаклда Лолахоннинг холаси 
ролини ижро этиш устида иш олиб бормоқда. Бундан 
ташқари, Тошкент давлат маданият ва санъат инс-
титути  Қўқон филиалида  талаба-ёшларга саҳна 
маҳорати фанидан сабоқ бериб келади.

         
 Расулжон  КАМОЛОВ  суҳбатлашди. 

“Сарбозлар қўллари олдинга — кўкраклари устига 
тортилиб боғланган уч кишини арк йўлагидан чиқариб 
кушишхонага қараб ҳайдаб олиб кетдилар.

ÓÑÒÎÇ ÓÑÒÎÇ 
ñàáî³ëàðèñàáî³ëàðè Бу бандиларни кўрган ҳамон одам-

лар орасида ҳаяжон, шов-шув бош-
ланди. Бандилардан иккитаси ўлимга 
қараб мардларча бормоқда эдилар. 
Албатта, уларнинг туслари оддий 
одамларга ўхшамасди — ранг лари 
ўчиб кулранг тусга кирганди, ҳаракат 
ва қадам қўйишлари эса худди маст-
ларга ўхшарди. Орқадан судралиб 
келаётган учинчи банди гўё ўлган-
дай кўринарди. Ранги аллақандай би-
нафша тусига кирган, унинг икки ёни-
дан икки жаллод тутиб, зўрға судраб 
олиб боришар, бандининг қадамлари 
ерга гоҳ тегар, гоҳ тегмасди.

Тўда “кушишхона”га етиб келди. 
Миршабнинг одамлари ва ясовул-
лар бу ердаги сассиқ чуқурни ўраб 
олдилар. Миршаб амирнинг фар-
монини қўйнидан чиқариб бошидан 
юқори кўтариб, кейин кўзига суртиб 
ўпгандан сўнг арк томонга, амир бу 
манзарани “томошо қилиши” мумкин 
бўлган саломхона дарчасига қараб 
пешонаси отининг ёлига текканча 
таъзим қилди. Ундан сўнг қўл кўтариб 
бандиларга ва одамларга амирни дуо 
қилдирди. Бош жаллод қўлини очиб 
юқори кўтариб фотиҳага оғиз очди: 
“Илоҳи, жаноби олий жаҳонгир бўл-
синлар! Зоти олийга қасд қилган ҳар 
бир душман паст бўлгай! Пирлар ёр, 
чорёр мададгор, Шоҳимардон ҳаз-
ратлари камарларини боғлагайлар! 
Омин, ё раббилоламин!”

Тўпланганлар “Омин!” — деб қўл-
ларини юзларига сурдилар. Сўнгра 
миршаб жаллодларга бош қимирла-
тиб “Ишни бошланг!” — деган ишо-
рани қилди...”

Таниқли адиб Садриддин Ай-
нийнинг “Эсдаликлар”идан қисқар-
тириб олинган юқоридаги парчада Бу-
хоро амири Саид Олимхон даврида 
ўлим жазоси қандай амалга ошири-
лиши бу воқеани ўз кўзи билан кўрган 
ёзувчи томонидан шундай тасвирлан-
ган. Бу — ўша давр қонли тузумининг 
оддий бир манзараси эди, холос.

Ёзувчи ўз эсдаликларининг даво-
мида қатл этилган уч бандининг ик-
китаси ўзи билан бир пайтда мад-
расада ўқиб юрган Мулла Бозор ва 
Мулла Туроб эканликларини ай-
тади. Ёзувчининг шоҳидлик бери-

шича уларнинг заррача ҳам айб-
лари бўлмаган, балки бутунлай туҳ-
матга қолишган. Маълум бўлишича 
ўша пайтда Бухородаги Кўкалдош 
мадрасасидаги бир қанча ҳужра-
лар эгаси бўлган Қори Зоҳид деган 
киши номаълум одамлар томонидан 
ўлдирилиб кетилган экан. Бу шахс 
баччабозлик билан шуғулланар ва 
ўзи билан бўлган шундайларни бир 
дафтарга ёзиб юришни одат қилган 
экан. Унинг ўлимидан сўнг ҳужра-
сидан топилган бундай “рўйхат”да 
нима бўлиб қозикалоннинг ўғли-
нинг ҳам номи чиқиб қолади. Бундан 
қаттиқ ташвишга тушган қозикалон 
бу ҳолни яшириш учун турли режа-
лар тузади. Аввало у мазкур ишлар-
дан кимлар хабардор бўлиши мум-
кинлигини суриштиради ва Мулла 
Бозорнинг Қори Зоҳидникида бир 
фурсат ош пишириб турганлигини 
аниқлайди. Қозикалон Мулла Бо-
зорнинг анчадан буён бошқа ерда 
ҳамқиш лоғи Мулла Туроб билан бир 
ҳужрада туришини билиб олади ва бу 
воқеадан унинг шериги ҳам хабардор 
бўлса керак, деган тахмин билан ҳар 
иккаловини туттириб келиб зиндонга 
ташлатади ва уч кун ўтмай “Қори 
Зоҳидни талаш учун ўлдирганлар — 
шулар”, деган фатво билан иккала бе-
гуноҳни қатл эттиради.

Учинчи мақтулнинг қисмати бу-
ларникидан ҳам ошиб тушади. Маъ-
лум бўлишича шаҳарга яқин бир қиш-
лоқда ўғрилар бир кишини талаб 
ўлдириб, бир жўхоризорга ташлаб 
кетишади. Турган гапки, ўғрилар то-
пилмайди ва ҳукумат одамлари жў-
хоризор эгаси бўлмиш Насим эшакчи 
деган одамни тутиб келиб зиндон қи-
ладилар ва у кўп ўтмай ўлимга ҳукм 
қилинади. Миршаб Насим эшакчи-
нинг акасига: “Икки минг танга топиб 
келсанг укангни ўлимдан олиб қола-
ман”, дейди. Акаси ҳовли-жойи, чор-
боғини гаровга қўйиб бу маблағни то-
пади ва миршабга келтириб беради. 
Миршаб Насим эшакчини озод қилиб, 
зиндонда ётган ҳеч кими йўқ бошқа 
бир бандини унинг ўрнига сўйдириб 
юборади.

Мухтор ХУДОЙҚУЛОВ 
тайёрлади.

